
ҚАЗІРГІ ҚАЗАҚ ТІЛІНЕН                          
БІЛІМ БЕРУ ЖАЙЫ

Қазіргі таңда Отанымызда білім берудің жаңаша қырлары 
қарастырылып, дүниежүзілік білім әлеміне кіру мақсаты 
көзделіп, әрбір ғылым саласына нақты өзгерістер енгізілуде. 
Мұндай бағыттағы өзгерістер білім беру жүйесінің даму 
бағыттарын нақтылап, оны тың арнаға, жаңа сапаға қарай 
дамыту қажеттілігін міндеттейді. Ұстаздар үшін тың 
міндеттер: оқыту әдістемелерін саралап, ғылым табыстарын 
сын көзбен бағалау; студенттерді болашақта жан-жақты 
дамыған, рухани жетілген жеке тұлға ретінде  қалыптастыру 
және өз іс-әрекетін, кәсіби шеберлігін биік деңгейге көтеріп, 
жаңаша ұйымдастыруды жолға қою.  Еліміздің дамыған 
елдермен қатар тұра алатын терезесі тең, өркениетті ел 
ретінде танылып, олармен білімі мен ғылымы,  мәдениеті 
мен білім беру дәрежесі теңесуі үшін маңызды істер атқару – 
ел мүддесін көздеген азаматтар алдында парыз. Сондықтан 
білім беру жүйесіне инновациялық технологияларды енгізу 
арқылы оқыту үрдісін жетілдіру, білім алушылардың 
танымдық деңгейін кеңейту, қабілетін дамыту  бүгінгі күні 
білім беретін әдіскерлердің жаңа бағытта еңбектенуі мен 
іскерлігін талап етеді. Әсіресе, қазақ тілін оқыту барысында 
шығармашылық  іс-әрекет пен пәрменді ойлауды дамытып, 

саналы деңгейге көтеру – күрделі мәселе. Білімді жеке 
тұлғаға бағыттау, білім алушының өзін-өзі тануы, өзін-өзі 
тәрбиелеуі, ақыл-ойын дамытуы тың міндеттерді жүктеп, 
жаңашыл іс-әрекетке жетелейді.

Елбасы Н.Ә.Назарбаевтың атап көрсеткеніндей, бүгінгі 
қоғамда тек болашақ буынды ғана емес, жалпы адамзаттық 
құндылықтарға ие азаматтар буынын қалыптастыру, Отанды, 
туған жерді, өзінің халқын сүюге тәрбиелеу – аса маңызды 
да жауапты іс. Сондықтан болашақ маман даярлауда  қазақ 
тілінен теориялық білім берумен шектеліп қана қоймай, 
шығармашылыққа үйрету, өзіндік жұмыстарын мазмұнды да 
сауатты жүргізу арқылы логикалық ойын, дүниетанымын, 
сөз байлығын, сөйлеу мен жазу тілін әдеби нормада білім 
беру жүйесінде қалыптастырып, одан әрі дамыту – бәрімізге 
ортақ міндет.

Адамзат қоғамының өсіп-жетілуі, ғылым мен техниканың 
дамуы, еліміздің өркениетті, ең озық елдер қатарына енуі 
оның даму ережесімен тығыз байланысты. Осы орайда 
білім беру жүйесінде жас ұрпақты оқыту мен тәрбиелеудің 
технологиясын жаңартуға байланысты көптеген міндеттерді 
атқару бүгінгі күннің негізгі мәселесіне айналып отыр.

Қазақ тілін оқытуда студенттердің сөйлеу дағдысын 
және ойын сауатты жеткізу машығын қалыптастыруда 
коммуникативтік үдерістің ең негізгілері –информативтік 
және эмотивтік аспектілерінде жұмсауды үйретудің 
маңызы зор. Информативтік аспектіде тілдің өмірдегі 
шынайы, нақты мәліметтерді жеткізу дәрежесі көрінеді, 
ал эмотивтік аспектіде адамның ішкі көңіл күйі тербелісін, 
әсерін білдіру дәрежесі көрінеді. Эмотивтілік қызмет 
көрсету сөздің бейнелілік әлеуетін толық сезіну, оның түрлі 
мүмкіндіктерін пайдаланумен анықталады. Міне, тілдің 
әлеуметтік қызметінің қазіргі кезде қоғамда болып жатқан 
өзгерістер ағымына орай кеңейе түсуі, білім алушылардың 

коммуникативтік шеберлігін қалыптастыруды оқу 
үрдісінің басты компоненті ретінде ұстауды талап етеді. 
Бұл айтылғандар студенттердің шығармашылығының 
қалыптасып, дамуына негіз болатын аспектілердің бірі 
екендігін айта кеткеніміз жөн.

Қазақстан Республикасының 2015жылға дейінгі білім 
беруді дамыту тұжырымдамасында көрсетілгендей, орта 
білімнің мақсаты – «Өзін-өзі іске асыруға, өзін-өзі дамытуға 
және өз бетінше дұрыс адамгершілік тұрғысынан жауапты 
шешімдер қабылдауға қабілетті жеке тұлғаны қалыптастыру» 
деген болатын. Олай болса, бүгінгі білім беру жүйесінің 
алдына қойған білімнің жаңа үрдісінің басты мақсаттары 
деп төмендегідей тұжырымдар жасауға болады:

1. Студенттің бойындағы шығармашылық қуатын ашу, 
оны сақтау және дамыту;

2. Студенттердің ішкі мүмкіндіктерін тани білу және  
тәжірибеде қолдана білуіне ықпал ету;

3. Студенттердің жаңаша ойлауына, өзінің іс-әрекеттері 
үшін адамгершілік жауаптылыққа негізделген көзқарасын 
қалыптастыру;

4. Оқыту барысында оқытылатын танымдық, зияткерлік 
іс-әрекеттің үйлесімділігін, жүйелілігін қамтамасыз ету;

5. Ана тілін жан-жақты меңгерген, білімі терең, ұлтын 
сүйетін, халқының әдет-ғұрпын қастерлейтін жеке тұлға 
қалыптастыру.

Тек біздің елде ғана емес, бүкіл әлемдік педагогиканың 
алдында тұрған мақсат – білім  мен тәрбие үрдістерін жеке 
тұлғаға бағыттау. Қазір дүние жүзінде оқытудың тиімді 
жолдары мен жаңа әдіс-тәсілдерін қалыптастыру үдерісі 
жүріп жатыр. Білім беру жүйесіндегі түбірлі жаңарулар жаңа 
инновациялық технологияларды меңгеру арқылы жүзеге 
асады. Яғни, тың жолдар іздеуді әр мұғалімнің жадына 
салады.

Технология атаулының бәрі шеберлікке үйретеді. 
Білім алушының бойындағы өнерпаздық пен шеберлікті 
оның шығармашылық әрекеті арқылы көрсетеді. 
Шығармашылықты дамыту – жаңа технология талаптарының 
бірі. Шығармашылық – қабілет, дарын, өнерпаздық деген 
ұғымдармен үндес. Сол себепті ол тұлғадағы дарын, қабілет, 
өнердің көзін ашу, сол қасиеттерді дамыту мәселесіндегі 
ерекше іс-әрекет болып табылады. Сондықтан білім 
беруді дамыту тұжырымдамасында көрсетілгендей, маман 
даярлаудағы білім негізі әлем жаңалықтарынан ізденген, 
инновациялық үрдісте жетілген, дамытылған білімге 
негізделген болуы тиіс. Студенттердің түрлі құзыреттілігін  
дамытатындай, олар эвристикалық, зерттеушілік дәрежеге 
жеткізетіндей біліммен қамтылуы қажет. Ұстазы олардың 
белсенділігін өздік жұмыстар кезінде әрдайым арттырып 
отыруы тиіс. Жаңа технологияның талаптарына сай 
студенттердің  өздік жұмыстарын сапалы ұйымдастырудың 
маңызы зор.

Болашақ маманға жоғары оқу орыны теориялық білім 
берумен қоса, өз бетімен ізденісі мен зерттеушілік әрекеттерін 
дамытып, алған білімді ғылыммен, кәсіби әрекеттермен 
байланыстыра білу дағдысын қалыптастыруды көздейді. 
Оқу орынынан алған дағдысы бойынша маман өмір бойы 
ізденеді, білімін  толықтырады,   шығармашылықпен  жұмыс  
істеу   арқылы    нәтижеге қол жеткізеді.

Осындай қабілеттілікке жетелейтін қажетті құрал                               
өзіндік жұмыс екені ақиқат. 

Өзіндік жұмыс білім алушыларды өздігінен ізденуге, 
мамандығына қажетті ақпаратты өз бетінше табуға үйретеді 
және соның жолында еңбектенуге, күш-жігердің арқасында 
нәтижеге жетуге құлшындырады. Бұл турасында әдіскер 
ғалымдар сөз қозғап, өзіндік жұмыстың тиімділігі жөнінде 
дәлелдерін ортаға салып жүр.

Соның бірі – В.А.Сластенин: «Өздік жұмыс студент өзіне 
қажетті білімді игеретін, білім, білік дағдыларын меңгеретін 
жүйелі жұмыс істейтін, дербес ойлай алатын, өзіндік 
ақыл-ой стилін қалыптастыратын оқыту формасы болып 
табылады»,- десе, Т.Ахметова «...мамандардың танымдық 
әрекетін қалыптастырып, оларды дербес шешім қабылдай 
алуға үйретеді. Қоғамдық өмірге белсенді қатысып, өз 
бетінше іс-әрекет ете білу қабілетін дамытуға мүмкіндік 
жасайтынын айтады.

Студенттің өздік жұмысы – оқытушының көмегінсіз, 
аудиториядан тыс оқу материалын тереңірек зерттеп, 
өзіндік талдауы, жинақтауы, қорытындылауы, нәтижесін 
практикада қолдана алуы. Осы межеге жету жолында 
ғылыми әдебиеттерді, зерттеу еңбектерді, мақалалар, 
сөздіктер, көркем әдебиеттер, ақпараттық басылымдар, 
интернет жүйелерін, т.б. пайдалану арқылы өз бетімен 
ізденеді. Студенттің орындаған жұмыстары, әсіресе, пікір, 
түйіні  кең көлемдегі конспект, тезис түріндегі конспект, 
баяндама, реферат, мақала, көлемді ғылыми мәтіндерден 
глоссарий түзу, шағын сөздіктер құрау, кестелер түзу, т.б өз 
бетімен шешімін тапса, онда ол студенттің шығармашылығы 
болып саналады. Осындай шығармашылыққа білім алушыны 
алып келу үшін өздік жұмысты ұйымдастыруда нақтыланған 
тапсырмалар жүйесі құрылуы қажет.

Студенттің өздік жұмысын ұйымдастыруда ғалым 
В.П.Беспальконың ұсынған тапсырмалар жүйесін негізге 
алудың өзіндік қолайлылығы бар. Репродуктивтік, 
вариативтік тапсырмалар жүйесінде шығармашылық 
әрекетке  қадамдар жасалады. Бұрын қалыптасқан білім 
қорын жетілдіре түсу үшін, оны терең дамыту жолында ғалым 
ұсынған ізденімдік және шығармашылық тапсырмаларды 
орындау маңызды. Студентке оқытушы тарапынан 
шығармашылық тапсырмаларды ұсыну кезінде оған 

қойылатын талаптардың орындалуы шарт. Шығармашылық 
тапсырма студентті белгілі бір шығармашылық жұмысқа 
бейімдейтіндей, ғылыми көзқарасының қалыптасуына әсер 
ететіндей, проблемалық жағдай туғызып, оны студенттің өзі 
шешудің жолын іздеуге мәжбүрлейтіндей деңгейде болуы 
қадағаланады. Осындай деңгейдегі өзіндік жұмыстар ғана 
білім алушының ойлау қабілетінің барлық мүмкіндіктерін іске 
қосады. Өзіндік шешім қабылдай алу шеңберін шыңдалған 
күйге  дейін жеткізе алады. Студенттің бойына мұндай 
қасиеттер жинақталған уақытта оның ғылымға келуіне де 
мүмкіндік туады. Талдау, жинақтау, жүйелеу, салыстыру, 
дәлелдеу, тұжырымдау біліктерін меңгерген студент өз 
шығармашылығын дамытады, өзінің алған теориялық білімін 
оқу және кәсіби жағдайда қолдана аларлықтай біліктілігі 
жүзеге асады. Студенттердің  интеллектуалдық қабілетін 
дамыту мен оқу еңбегінде өз бетімен білім алу дағдысын 
қалыптастыру, бүгінгі қоғам талабына сай қажетті білімді 
тез арада алумен және қазіргі ақпарат ағымының қарқынды  
дамуымен байланысты. Өзіндік  жұмыс әр түрлі ақпарат 
көздерін  пайдалануға, оны  өз бетімен іздеп ала алуына, 
кітапхана жүйесімен жұмысын, т.б. жекелік қабілеттерге 
жеткізеді. Оқытудың оқу әрекеттерін  қалыптастыруға 
бағытталуы пәнішілік және пәнаралық интеграцияны жүзеге 
асыруға көмектесіп, оның тіл заңдылықгарын зерделеу, қолдана 
білу, ауызекі сөйлеу және ойын жазбаша беру біліктерін тиімді 
меңгеруіне жол ашады.

Білім беруді жаңашаландыру жолында атқарылатын 
жұмыстар қатарынан саналатын әрекеттер сапалы 
ұйымдастырылған кезде білімнің сапасына қол жеткізе 
аламыз.

Жаңа үрдісте жүргізілген сабақтардан күтілетін  нәтиже: 
студенттің білім көгінде белгілі аймаққа қол жеткізуі; 
өзіндік қорытынды жасауда биік деңгейге жетуі; ізденімдік-

зерттеушілік  қабілетінің шыңдалуы; өзіндік логикалық 
ойы мен  интеллектісінің жоғарылауы;  ғылыми жұмыстар 
орындауда  жетістікке жетуі, т.б. 

Пайдаланылған әдебиеттер:
1. Қазақстан Республикасының «Білім туралы» Заңы / 

Егемен Қазақстан, 2007 жыл, 27 шілде.
2. Қазақстан Республикасының 2015 жылға дейінгі білім 

беруді дамыту тұжырымдамасы //  Егемен Қазақстан. 2003, 
26 желтоқсан.

3. В.А.Сластенин. Культура умственного труда студентов. 
Москва, 1994. 260-с.

4. Г.Ахметова. Студенттердің өздік жұмысын 
ұйымдастыру. Петропавл, 2007. 45-б.

Рахима СӘКЕНОВА,
педагогика ғылымдарының 

кандидаты,
Алматы қаласындағы   

Ш.Уәлиханов атындағы  
№12 гимназияның директоры.

ПЕДАГОГИКАЛЫҚ ҮРДІСТЕР 
АРҚЫЛЫ СөЗ МӘДЕНИЕТІН 

ОҚЫТУ

Педагогикалық үрдістің заңдылықтары нақты 
болмысты, тұрақты, қайталанатын, дамитын педагогикалық 
құбылыстардың қажет және маңызды байланыстары болып 
табылады.

Ұлы ғұлама, 70-тен аса тіл білген Әбу Насыр әл Фараби 
дидактика, әдістеме мәселелеріне де ерекше мән берген. 

Ұлы дидакт білу мен білімнің айырмашылығы туралы:
«..Білу бұл бір нәрсені түсіну (ұғу), оның болмысының 

себебін ұғыну, ол нәрсе басқаша емес, тек сондай 
болатынын түсіну деген сөз. Сонымен қатар, бұл заттың 
болу жағдайын (шартын) және салдарын логика өнерінің 
«Талдау» кітабындағы «Аналитика трактатына» сәйкес 
білу. Сондай-ақ білім – бұл мағынада оны ұғынуды, түсінуді 
жеңілдететін және оған жөн сілтейтін нәрселердің бәрін, 
мысалы, анықтамалар, ұғымдар, белгілер, т.б., бір сөзбен 
айтқанда, «Талдау кітабында» айтылғандай «индукция 
барлық элементтерді қамтиды. Білім тек осы шарттарды 
қанағаттандырғанда ғана іске асады» деген пікірі дидактика 
ғылымының бүгінгі шарттарымен үндесіп жатыр. [1,147 б.].

Сондай-ақ ұлы ғалымның математика ғылымын 
меңгертудегі «қарапайымнан – күрделіге, жекеден – жалпыға 
көшу қажет» деген пікірі басқа пәндерді оқып-үйренуге де 
берілген кеңес болып табылады. Ол, әсіресе, дидактикадағы 
көрнекілік ұстанымына зор баға беріп, «сезімге жақын 
нәрседен бастау шәкірт табиғатына сай келеді» деп айрықша 
маңыз берген.

XIX ғасырда Қазақстанның Ресейге қосылуы аяқталды. 
Қазақ ағартушылары Ш.Уәлиханов, А.Құнанбайұлы, 
Ы.Алтынсарин орыс өркениетінен қазаққа пайдалысын 
алуға негіз дайындады. XIX ғасыр – қазақ қоғамында 
ағартушылар ғасыры атанды. Олар білімге негізделген қазақ 
қоғамын құруды аңсады. Ағартушылардың сауатсыздыққа, 
надандыққа қарсы жүргізген күресі, алғашқы мектеп 
ашудағы, алғашқы оқулық жазудағы бастамалары, қазақ 
қоғамында ғылым-білімді тарату үшін әділеттілік орнату 
жолында қайрат-жігер жұмсауы, отаршылдыққа, азиялық 
деспотизмге қарсы күресі – халықтың сан ғасырлар 
бойы арманы мен үмітінің, еркіндік пен рухтың, жанның 

бостандығы, бақыт туралы армандарының бейнесі болып 
табылып, халық мүддесін қамтыды. 

Ағартушы ойшылдар Ресейге қосылу арқылы оның 
мәдениетімен танысу, осы бастаулар арқылы еуропалық 
өркениетпен сусындауға, одан әрі әлемдік өркениеттің 
таусылмас рухани байлығын игеруге жол табуға шақырды.

Қазақтың тұңғыш ғалымы Ш.Уәлиханов «Сот реформасы 
туралы жазбаларында» «кез келген халықтың өсіп-өркендеуі 
үшін азаттық пен білімнің тең қажеттігін» көрсетті. Демократ 
ғалым халықшылдардың «әрбір ұлт ешкімнің қатысынсыз 
өзінен-өзі дамиды» деген тар шеңбердегі теориясына қарсы 
шығып: «Керісінше, – деді ол, – біздің тұжырымымыз –

еуропалық, әрісі жалпы адамзат баласына тән ғылыми – 
білім бұлағынан нәр алуда, сол мақсатқа жету жолындағы 
бөгеттермен батыл күресу. Бұл дамуға, мәдениетті өрістетуге 
деген халықтың түпкі мақсаты, қабілеті болу керек. Ал 
қазақтың еуропалық қайта туындау идеясын қабылдайтын 
қабілеттілігін арттыру үшін оған алдын ала білім беру 
арқылы ой қабілеттілігі мен жүйке жүйесін жетілдіру керек. 
Ағза өз деңгейіне жетпеген нәрсені қабылдай алмайды» 
деген ой түйді [2,72].

Соңғы жолдар оқушының қабілеттілігі, ойлау қабілеті 
білім беру жүйесі арқылы дамитынын айғақтап отыр. 
Бұл ойлардан педагогика мен психологияның синкретті 
байланысы көрінеді.

Ағартушы-педагог, жазушы, алғашқы оқулық «Қазақ 
хрестоматиясының» авторы Ы.Алтынсарин XIX ғасырда 
халық мектептерін ашу туралы бастама көтерді. «Қазақтың 
болыстық мектептері туралы запискасында» ол «...халықтың 
өз ортасынан орнатылған, оңай, қарапайым, жалпыға бірдей 
негізде орнатылған мектептер ғана халықпен біте қайнаса 
байланысты болатыны, жалпы алғанда, талассыз болар деп 

ойлаймын» деген ой айтты. Осы пікірдегі халық мектебінің 
белгілерін оқытудың дидактикалық ұстанымдары ретінде 
балауға болады [3, 243-б.].

Ұлы Абай бар асыл ойын замана жастарына, келер 
ұрпаққа арнады. Оның шығармашылық қызметінің негізгі 
мұраты – адам тәрбиесі. Ойшыл ақынның педагогикалық 
көзқарасына зер салсақ:

«Ақыл, қайрат, жүректі бірдей ұста, 
Сонда толық боласың елден ерек» - деген жолдарды 

зердемізге тоқимыз. Абайдың ағартушылық тұрғыдағы 
педагогикалық тұжырымдары негізінен «толық адам» 
тәрбиелеу мақсатынан туған.

Ойшыл Абай 38-сөзінде Фарабидің үлгісімен ғылымды 
сала-салаға бөліп, «ұстаздарға ғылым негізін жоспарлы 
және жүйелі түрде балаға түсінігіне ұғымды, қызықты, 
тартымды етіп оқытуға, білімді өмір талабымен ұштастыра 
білуге кеңес береді. Ақын ғақлияларында оқу, шәкірттердің 
ынтасын арттыратындай түсініктілігі мен ерікті, көрнекілігі 
жайында құнды дидактикалық пікірлер айтты» [4, 476-б.].

Қазақтың ХІХ ғ. туған ағартушылық ойын Кеңес 
үкіметіне дейін және осы өкімет тұсында тәуелсіздік, 
азаттық, бостандық, теңдік үшін күрес ұранымен 
қаруландырып, сол үшін патша өкіметінен зорлық-зомбылық 
көріп, кеңес үкіметі тұсында сталиндік қуғын-сүргіннің 
зардабын тартса да халықты оятуға, оқу-білімге, бостандық 
пен теңдік жолына күреске бастаған қазақ зиялылары 
А.Байтұрсынұлы, М.Дулатов, Ж.Аймауытов, М.Жұмабаев, 
Ш.Құдайбердиевтің, т.б. еңбектері өлшеусіз еді.

Ұлы ақын, көрнекті ағартушы М.Жұмабаев «Педагогика» 
еңбегінде «Тәрбиенің мақсаты – адамды, сол адамның 
ұлтын, асса барлық адамзат дүниесін бақытты қылу. Әрбір 
адам бақытты болса, ұлт мүшесі – ұлты бақытты. Әрбір ұлт 

бақытты болса, адамзат дүниесінің мүшесі – адамзат дүниесі 
бақытты» деп жалпы ұстаз атаулының ғаламдық миссиясын 
көрсетіп берді [5,7]. 

Қазақ халқының тіл мәдениеті – ғасырлар туындысы, 
әбден екшеліп, сұрыпталған, бізге алтынның сынығындай 
тек асылдары ғана жеткен. Сондықтан біз сөз мәдениеті 
деген ұғымды, тілдің қолданыстағы қызметі ретінде ұғамыз. 
Қазақ тілінің мемлекеттік тіл ретіндегі қоғамдық-әлеуметтік 
қызмет өрісін кеңейтумен қатар, ғалым Р.Сыздықова [6] 
айтқандай, «...қазақ тілінің ғасырлар бойы жинақталған 
сөздік байлығын, дыбыстық грамматикасын, грамматикалық 
жүйелілігін бұзбай, оларды қырнай түсіп, жетілдіре түсіп 
келесі ұрпаққа жеткізуді» әр ұстаз өз міндеті санауы керек. 
Бұл міндеттер пәнаралық байланыста жүзеге асады.

Педагогикалық үрдістің мәні – әлеуметтік ортадағы адам 
табиғатына, оны оқыту мен тәрбиелеуге байланысты туады. 
Тұтас педагогикалық үрдістің ұстанымдары – оқыту мен 
тәрбиелеуге қойылатын жалпы талаптар, оның нәтижеге 
бағытталған мазмұны, формасы мен әдістері болып 
табылады.

Бүгінгі жаһандану заманында адамдар бір-бірімен 
байланыста және бір-біріне тәуелді әлемде өмір сүреді. 
Қоғамның көкейтесті мәселелерін шешу үшін өз пікірін 
жеткізе алатын, коммуникативті қарым-қатынас жасай 
алатын, кең ойлы, жан-жақты, көптеген өлшемдерге сай 
келетін заман адамын тәрбиелеу керек. Осы мақсатта 
дидактиканың кең, бірегей әмбебап оқыту ұстанымдарын 
пайдаланамыз.

Сөз мәдениеті пәні әдістемесінің дидактикамен 
байланысы бірнеше жүйеде көрінеді. Жалпы тіл білімінде 
қамтылған сөз мәдениеті заңдылықтарын игерте отырып, 
оқушының лингвистикалық дүниетанымын қалыптастыру 

дидактикалық ұстанымдарды пайдалану арқылы жүзеге 
асады.

Сөз мәдениеті пәнінің мақсаты – ауызша, жазбаша 
тіл мәдениеті жетілген, дүниетанымдық көзқарасы кең 
интегративті – тұтас, «толық» (Абай) адамды қалыптастыру 
болып табылады. Ол адам – өткен мен бүгінгі тілдік 
тәжірибені байланыстырушы, оның бойында өзіне сын 
көзімен қарайтын (Р.Пол), бағдарланған (Э.Фромм), 
өзін-өзі реттеушілік (А.Маслоу, К.Роджерс) қасиет бар. 
Оның бойында, сонымен қатар, өнімділік: өз бойындағы 
мүмкіндікті пайдалану үшін ерік-жігер, қайратын жұмсай 
алатын қабілеті, динамикалық рефлексиялық, яғни, 
өзгермелі қоғамға сай адекватты жауап бере алатын; өз ісіне 
өзі талдау жасай алатын; симультанттық – бір уақытта әр 
түрлі білім, дағды, әрекет, қызмет түрлерін, т.б. жасай алуға 
қабілеттілік бар. Жоғарыдығы қасиеттерге ортақ өлшем 
– көп дәрежелілік, яғни, адамның дүниетанымы арқылы 
қалыптасатын оқу қызметінде сан түрлі нәтижеге жете 
білу қабілеті есепке алынады. Сонымен қатар оқушының 
лингвистикалық дүниетанымын қалыптастыруда жеке тұлға 
ретінде төмендегідей қасиеттерді қалыптастырамыз:

– интегративті – «толық» (тұтас) оқушы – әуелі 
интегративті тұтас ойлауға ие болады, яғни, танымның әр 
түрлі жеке бөліктерін тұтас, жаңа білімдік сапаға біріктіре 
алады

– оның бойында қалыптасқан тарихилық қасиет бар, ол 
– тіл мәдениеті дамуының тенденциясын және оның себеп-
салдарлық байланысын көре алады, ол – ата-бабалар тілдік 
дәстүрін сақтаушы және жалғастырушы, болашақ ұрпаққа 
жеткізуші.

– ол – альтернативті ойлау иесі, әр түрлі жағдайдан 
шығудың стандартты емес жолдары мен тәсілдерін табады, 
оны тіл мәдениеті арқылы жүзеге асырады.

Оқушымен шығармашылық байланыста болу, оқушының 
шығармашылық бастамасын қолдау, оны танымдық еңбекке 
баулу, ғылым мен өмірдің байланысын іске асыру, басқа 
пәндерден алған оқушының білім, білік, дағдысын пайдалана 
отырып, білімді жүйелеу – ұстаз үшін керек қасиеттер .

РЕЗЮМЕ
В данной статье рассматривается вопросы исполь-

зования педагогических  принципов и их комплексного 
использования при воспитании и обучении учащихся на 
уроках культуры речи.

Resume
In this article  considered questions of the use of pedagogical 

principles and their complex using for education and educating 
of students on the lessons of culture of speech.

Рысқаным НЫҒМЕТОЛЛАҚЫЗЫ,
Деңгейлік бағдарламалар 

орталығының тренері.

ДИАЛОГТІК ОҚЫТУДЫ ТИІМДІ 
ҚОЛДАНУ МӘНІСІ

«Диалогтік оқыту дегеніміз не? Сабаққа оқыту нысаны 
ретінде әңгімелесуді енгізу және сабақта әңгімелесуді 
пайдалану туралы мұғалімдер коучингісі» тақырыбындағы 
төрт бірізді сабақ жоспарларын мұғалімдердің 
қажеттіліктерін ескере отырып құрастырдым. Ол үшін дайын 
сабақ үлгілерін  қажеттіліктерге байланысты толықтырып, 
өзгеріс енгіздім. Себебі анық та толық жасалған сабақ 
жоспары сол сабақтың тиімді өту шарты екендігін әрқашан 
ескеруіміз керек. Мұғалімдер бұл тақырыпты  оқытуда 
сыныптағы оқушылармен қарым-қатынаста өзіндік тәсілді 
ойлауға және оны қолдануға көмектесетінін атап айтты. 
Мұғалімдер оқытудың диалогтік әдістерін енгізуге арналған 
тәсілдерді тиімді педагогиканың бөлігі ретінде қарастырады. 
Мысалы, сауал және топпен жұмыс жасау арқылы әр 
оқушыны жеке тұлға ретінде қарастыру. Мұғалімнің міндеті 
– білім алып, сынып өміріне қатысу мен мақсатқа жетуде 
барлық оқушылардың оқу қабілетін арттыру  үшін тұлғалық 
дамытуға ерекше назарды шоғырландыру болып табылады 
деген ойларды ортаға салды. 

Мұғалімдер диалогтік оқытуды тиімді қолдануға 
болатыны туралы өзіндік идеяларды құрды, бастауыш 
және орта буында оқыту мен  білу  алу жөнінде олардың 
тәжірибесіне диалогтік әдістерді енгізді, сыныптағы 
диалогтік әдістерді бағалады, диалогтік әдістердің  
оқытудағы  көмегін  түсінді. Осы орайда мұғалімдер: 
«Әңгімелесу – оқытуда балаларды ынталандыратын  күшті 

механизм. Сыныпта диалогті қолдану арқылы біз балалардың 
білім сапасына  үлкен ықпал ете аламыз. Балалардың білімі 
мен  идеясын анықтауға бағытталған шынайы әрекет оларды 
оқыту үдерісіне қатыстыруға әкеледі.  Осы бағыттағы 
ойлау, диалогтік әдістер – сауал және топпен жұмыс істеу,  
т.б., балалардың білімін жетілдіретін  мүмкіншіліктер 
болып табылады..,» деп ой бөлісті. Осындай ой-толғаудан 
мен  диалогтік оқыту туралы    зерттеу әдебиеттерін оқу 
барысында осы тақырып бойынша  шетел  және Отандық 
ғалымдардың ғылыми еңбектеріндегі талдауға және оның 
тәжірибедегі көрінісіне көп көңіл бөліп, мұғалімдерді осы 
саладағы ғылыми жетістіктермен таныстырдым.

Бұл тәсілді таңдау себебім: Диалогтік оқыту мұғалімге 
тілді оқытудың қыр-сырын терең қолдануға мүмкіндік 
береді. Мұғалімдер оқытудағы диалог әдісін ұтымды 
қолдана отырып, оқушыларды топта немесе жұпта еркін 
сөйлесуге, өз ойын ұтымды жеткізе білуге үйретеді және 
әрбір оқушыға тұлға ретінде қарауды әрқашан назара 
ұстауды өзіне қағида ретінде қалыптастырады. 

Мектеп оқушылары келешек еліміздің толық тұлғалы 
азаматы болып қалыптасуына, келешек мемлекетіміздің өсіп, 
өркендеп, өркениетті елге айналуында жемісті еңбек етуіне 
және тілді қарым-қатынас құралы ретінде қолдана білу 
дағдыларын қалыптастыруда диалогтің  маңызы зор. Сөйлеу 
әрекетінің түрлері  оқушылардың сөйлесе білуі, оқи білуі, 
жаза алуы және тыңдап-түсіну қабілетінің қалыптасуы, яғни, 
өмірде туындайтын әр түрлі жағдаяттарда қарым-қатынасқа 
еркін түсіне білуімен ерекшеленеді. 

Оқу үдерісіндегі тұлға белсенділігін тудыратын әдістерді  
қолданудың  мақсаты – тілдік ортада қарым-қатынасқа үйрету, 
шығармашылық белсенді тұлға қалыптастыру, талдауға, 
ойлауға, жүйелеуге,  жалпылауға үйрету, оқушының өзіндік 
оқу әрекетінің субъектісіне айналуы. 

Диалог арқылы сыни тұрғыдан ойлауды дамыту 
логикалық ойлауды, танымдық белсенділік пен танымдық 
қызығушылықты арттырады. Жалпы, аталмыш  әдістер 
педагогикалық әдебиеттерде имитациялық (кейс-стади, 
іздену, іскери-рөлдік, тренинг) имитациялық емес 
(пікіріталас, ми шабуылы, эвристикалық әңгімелесу, 
шығармашылық сұрақ-жауап әдісі, т.б. болып бөлінеді. 
Біздің бірлескен ұжымдық топтық талдау сабақтпрымызда 
диалог арқылы сыни тұрғыдан ойлауды дамыту әдістердің 
тиімділігі   дәлелденді.  

Тұжырымдағанда,  төмендегідей қорытынды жасауға 
болады:

1. Диалогтік оқуды оңтайландыратын мультимедиалық 
бағдарламаларды жүзеген асыратын интерактив тақтаның 
мүмкіндіктерін қолданудың тиімділігін ескеру;

2. Оқыту үрдісінде оқу формаларының түрлілігі, яғни, 
даралық, жұптық, топтық, ұжымдық түрлерінің бір-бірімен 
қабаттаса, кезектесе, араласа құрылуының да білім сапасын 
арттыратынын тәжірибеге енгізу;

3. Сабақ жоспарларын мұғалімдердің қажеттіліктерін 
анықтай отырып жоспарлау, т.б.

Осы тақырып бойынша оқу/оқыту тәсілдерін  қолдануда 
байқағаным – диалогтік тәсіл оқушылардың (мұғалімдердің) 
сыни тұрғыдан ойлауына ықпал етті, сыни тұрғыда 
ойлауға көмектеседі. Топтық жұмыс олардың бір-бірінен 
үйренуіне, басқалардың идеяларын құрметтеуіне және 
бірін-бірі бағалауына ықпал етті. Әсіресе, диалогтік 
әңгімеде қойылған сұрақтар мен оларға берілген жауаптар, 
сонымен қатар оқушылардың сұрақтары маңызды болады. 
Бұл жағдайда тыңдаушыларымның  жауабын  олардың 
білімдерінің деңгейін тексеру үшін ғана емес, сондай-ақ 
оларға өз ойларын анық білдіруге, дамытуға және кеңейтуге 

мүмкіндік беру үшін пайдаландым және сабақ соңында 
мына әдісті жоспарладым.

Мұғалімдерімнің  сабаққа деген қызығушылықтары 
артып, диалогтік оқыту ойын жинақтауға көмек береді, іс-
әрекеттерін тереңдетіп, шоғырландырды және курстың 
алдағы кезеңдеріндегі жұмыста  тәжірибеде осы әдістің 
өздеріне көп көмегі тиеді деп ойлаймын.

Тренингтік жоспарлар

05.03.2013 Мұғалімдерді 2- деңгей бойынша даярлаудың 4 
бірізді сабақ жоспары

2-апта 2-күн 1– 4-сабақ

Сабақтың 
тақырыбы:

Диалогтік оқыту дегеніміз не?
Сабаққа оқыту нысаны ретінде әңгімелесуді енгізу 
және сабақта әңгімелесуді пайдалану туралы 
мұғалімдер коучингісі.

Сілтеме: L2W2D2_S1-4

Жалпы 
мақсаты: 

Мұғалімдердің іс-тәжірибесіне сүйене отырып, 
диалогтің білім берудегі тиімді педагогикалық 
тәсіл екендігін түсіндіру. Мұғалімдерге диалогтік  
тәілдердің түрлерін тәжірибеде қолданудағы тиімділігі 
туралы бағыт-бағдар беру.

Оқу нәти-
желері:

Мұғалімдер:
- оқыту мен оқудағы  тілдің басты рөлін түсінуге;
- білім беруде оқушыға жеке көңіл бөлуді дамытуға 
ықпал ететін оқыту әдісі ретінде әңгімелесуді, 
мысалы, жауап алу мен шағын топта жұмыс істеу 
әдістерін қалайша тиімді қолдануға болатыны туралы 
өз түсінігін қалыптастыруға;
- оқу үдерісіне диалогтік әдістерді енгізуге; 
- сыныптағы диалогтік әдістерді бағалауға;
- диалогтік әдістердің  оқуға көмегін  түсіндіруге 
дайын болады.

Түйінді 
идеялар: 
1-сабақ

Әңгімелесу – мұғалімдер балалардың оқуға 
деген ынтасын оята алатын пәрменді тетік. 
Сыныпта диалогті қолдану арқылы мұғалімдер 
балалардың білім алу сапасына  үлкен ықпал ете 
алады. Балалардың білімі мен  идеясын анықтауға 
бағытталған шынайы әрекет оларды оқыту үдерісіне 
мейлінше тартуға көмектеседі. Ойлаудың осы 
бағатына орай,  сұрау және топтық жұмыс сияқты 
диалогтік тәсілдің  балаларды оқыту сапасын арттыру 
үшін әлеуеті бар.

1-сабақ.
1-тапсырма (20 минут):
1. «Миға шабуыл»  диалог тәсілі. Ментальды карта 
құру. Сіз диалогтік әдістерді қандай дәрежеде 
қолданасыз? Сыныптағы диалогтік әдістер мен 
тәжірибеге қатынасы. Жұптық талдау.  Жауап алудың 
тиімді дағдыларын дамыту. 
2. Диалогтік тәсілдерді қаншалықты қолданасыз?
Сыныпта диалогтік тәсілге және ағымдағы тәжірибеге 
көзқарас.
L2W2D2_ Сыныптағы диалогтық тәсілге және 
ағымдағы тәжірибеге деген қатынас  
Белсенді және белсенді емес сынып.
Бірге ойлаймыз, сөйлейміз.
Келесі сценарийді оқып, мұғалімнің сұрақтарына 
түсіндірмеңізді беріңіз.
TrHW3_D3_Act1. Сыныптағы диалогтық тәсілге және 
ағымдағы тәжірибеге деген қатынас.
Әңгіме үшін жоспарлау: интерактивті оқыту және 
бүкіл сыныптың сұрақтары.
L2W2D2. Барлық сыныптың диалогтік оқытуға 
белсенді қатысуы.
Джигсо тапсырмалары.
Топтық жұмыстағы рөлдерді бақылау. 
Шеберлік сыныптары 1 сауал жүргізу жолымен 
сыныптағы әңгімелесу. 
Тапсырма материалдары.
2-тапсырма:
Кіріспе. Тұлғааралық байланысты орнату.

Сыныптың білім деңгейін анықтау. 
Өткен сабақты қысқаша қайталау.
Сабақ тақырыбын білдіретін 
мәселелерді анықтау.

Тұсау-
кесер.

Қызығушылық пен назарға қол жеткізу.
Логикалық ойлауға және пайымдауға 
себепші болу.
Оқиғаны түсінгенін анықтау.

Негізгі 
бөлім.

Назар аудару және түсіндіру.
Балаларды бақылауға және қорытынды 
жасай білуге үйрету.
Кедергілерді анықтап, жеке оқушыларға 
көмек көрсет.

Қоры-
тынды.

Сабақтың түйінді сәттерін анықтау.
Сабақты қорытындылау, оқушылардың 
түсінуін, меңгеруін бағалау.
Туындаған мәселелер туралы әңгіме.

а) Презентациямен танысу.  Оқытудың жаңа тәсілдері 
(10 минут).
ә) Жұппен жұмыс (35 минут). 
Әңгімелесу жоспары: барлық сыныптың диалогтық 
оқытуға белсенді қатысуы. 
1.Сіз жақында жасаған сабақ жоспарын қолдана 
отырып, сабақтың келесі кезеңдерінде талқылау 
үшін кем дегенде бес негізгі сұрақ  құрыңыз: кіріспе, 
тұсаукесер, негізгі бөлім және қорытындысы.
Ойыңызды жеткізу үшін төменде келтірілген кестені 
мысал ретінде қолданыңыз.

 

Сұрақтар әріптестермен  бірге талданды. Бұл сұрақтар 
жеңіл ме әлде қиын ба? Сіз әңгімелесу барысында  
өзгерістерді енгізгіңіз келе ме? 
Үрдіс туралы ойланыңыз: 
• Сіздің әріптесіңіздің пайдалы ұсыныстары болды 

ма?  
• Өзіңіздің идеяларыңызды біреумен  талқылау 

мүмкіндігін  пайдалы  деп табасыз ба? 
• Неге? 
• Дәл осылай, оқушылар мұғалімнің сұрағына 

қалай жауап бере алатынын талқылап немесе 
тақырып бойынша өздері білетінін анықтау 
үшін жұптарда жұмыс жасау мүмкіндігінің 
пайдалылығын түсінеді. Оқушылардың оқытуда 
көрсетілетін идеяларын талқылау тәжірибесі 
қандай болады? 

б) Жұптық жұмыстардың презентациясы. Қорғау (25 
минут).
Сізге жоғарыда келтірілген сұрақтарға жазбаша 
жауап беріп, өзіңіздің сабақ жоспарыңызды басты 
сұрақтарыңызбен бірге портфолиоңызға салу қажет.

Жатты-
ғулар:

Ынталандырушы әңгіме туралы материалдарды 
талқылау және әңгіме түрлерін анықтау.

Бірлескен 
жұмысқа 
негіз-
делген 
тәсіл: 

Зерттеу материалдарын түсіндіру үшін Нейль 
Мерсердің кіріспе таныстырылымын пайдалану.
Мұғалімдердің сұрақ қою және оны стикерде жазбаша 
ұсынуы.

Шағын топтарда жұмыс істейтін мұғалімдерге 
сыныпта әңгімелесуді пайдаланған кезде пайда 
болатын кедергілерді қарастыруға арналған 
зерттеушілік сипаттағы диаграмма жасауды ұсыну.

Дерек-
көздер: 

L2W2D2. Диалогтік оқытуды пайдалану, PPT.
L2W2D2. Әңгімелесу факторлары.
Топтық  жұмыс туралы нұсқаулық.
Топтағы әңгімелесудің 5 үлгісі.

2-4-
сабақ-
тар:
Жатты-
ғулар:

2-сабақ. Сыныпқа әңгімені енгізу және пайдалану.                                                        
3-тапсырма (45 минут):
Мұғалім мен оқушының арасындағы диалог туралы 
бейнежазбаны көру және түсінік беру.
Сұрақ қою стратегиясы бойынша бейнероликті көру 
және диалог құруда сұрақтың маңызын айқындау.
 Тиімді жауап алу дағдыларын дамыту.
«Ашық сұрақтар» видео.
Жоғары деңгейдегі сұрақтарды құрастыру үшін 
ұсыныстардың басы.
Жауап алудың тиімді дағдыларын дамыту. 

4-тапсырма (45 минут):  Топтық өзара әрекеттің 
сапасын бағалау.  Әңгімелесу барысында әріптестер 
мәтінді бөлетін 1-ші және 2-ші іс-әрекет барысындағы 
өзара әрекеттерінің   сапасын   талқылайды. 
Оқушылар сөйлеу тілдерін дамыту үшін қандай 
дағдыларды қолданатындарын көріңіз. Оқушылардың 
оқып-үйренуге деген қабілетін арттыруда әлеуметтік 
өзара әрекет қалай көмектесетінін талқылаңыз.
Топтық өзара әрекеттің сапасын бағалау.
3-сабақ.
5-тапсырма (30 минут): Топтық жұмыс арқылы 
диалогтық оқытуды ұйымдастыру. Бейнежазба және 
түсінік. Бірінші топтық жұмыс. Екінші топтық 
жұмыс.

Топтық өзара әрекеттестіктің сапасын бағалау.  
Әңгімелесуде оқушылар мәтінмен жұмыс істеген 1-ші 
және 2-ші жазбадағы өзара  әрекеттестіктің  сапасын 
талқылаңыз. Оқушылар әңгімелесуді жүргізуде қандай 
дағдыларды қолданатынын көріңіз. Оқушылардың 
оқуына әлеуметтік өзара әрекеттестік  қалай 
көмектесетінін  талқылаңыз. 
6-тапсырма (40 минут).
Жауап алудың тиімді дағдыларын дамыту.
Келесі сценарийді оқып, мұғалімнің сұрақтарына 
түсіндірмеңізді беріңіз.

Шағын  топтарда: 
1. Мұғалім сауалы тиімді болмаған себептерді 
анықтай аласыз ба және нені түзетуге болатындығына 
ұсыныс жасай аласыз ба? Ұсынылған парақтарды 
пайдаланыңыз.  
2. Оқушылардың жақсы жауаптарының тиімділігіне 
жету үшін іс-әрекеттің барысын қалай өзгертуге 
болады? Оқушылардың аса жоғары ойлау қабілетіне 
жету үшін қандай сұрақ түрлерін қосар едіңіз? Ватман 
қағазға ойларын түсіру.  
TrHW3_D4_Act4b.Талантты және дарынды 
оқушыларды TrHW3_D4_Act4c.Оқыту сапасын 
арттыру үшін АКТ қолдану 2+++.  TrHW3_D4_Act4d.
Талантты және дарынды оқушыларды оқыту TrHW3_
D4_Act4e.Мәселелерді шешу кезіндегі аналитикалық 
кесте.
7-тапсырма (20 минут): «Insert» әдісі. 
Рефлексия.

Не білдім? Не үйрендім? Не білгім 
келеді?

Бірлескен 
жұмысқа 
негіз-
делген 
тәсіл:  

Мұғалімдер сабаққа әңгімені қалай кіргізетінін 
бағалау және жоспарлау үшін жұппен немесе 
төртеуден жұмыс істейді.
Топпен өзара әрекет ету сапасын бағалау.
 Әңгімелесу кезінде әріптес оқушылар мәтінмен 
бөлісетін бірінші және екінші хаттамалардағы өзара 
әрекеттесу сапасын талқылайды.

Оқуға 
арналған 
тап-
сырма:

Мұғалімге арналған нұсқаулық.
Топтық жұмыс жөніндегі нұсқаулық.
Топта жұмыс істеуді бастайтындарға арналған 
нұсқаулық.

өткізілген бірізді 4 сабақтың түйінді сәттері:

Әріптестер арасындағы кәсіби зерттеушілік әңгіме
(Халықаралық кеңесші-тренер Майк Смитт, 
аудармашы Қ.Шарипа, №1 тренері Рысқаным 
Нығметоллақызы).

№1 тыңдаушылары: Үсейін, Ризагүл, Ажар, Ләззат, 
Гүлмайдан, Құралай, Тамара, Лаура үшін бүгінгі 
сабақ нәтижелі болды.
Рефлексия.
Мұғалімдердің пікірлері:
1. Смағұлова Гүлжазира Ғинятқызы.
Қостанай облысы, Рудный қаласы, «№7 орта мектебі» 
ММ, қазақ тілі мен әдебиеті пәнінің мұғалімі.
Диалогтік оқытудың шын мәнінде пайдалы екенін 
көрдім, топтағы әңгімелесу сапасын қалай жақсарта 
аламыз деген сұраққа жауап таптым. Оқушылармен 
әңгімелесудің бірнеше негізгі қағидаларын белгілеп алу 
керек екенін түсіндім.

2. Қашаева Айгүл Оңдағанқызы. 
Астана қаласы, Жамбыл Жабаев атындағы №4 
мектеп-гимназиясының мұғалімі.
Диалогтік оқытуда: «Сен не ойлайсың?», «Сен неге 
солай ойлайсың?», «Есіңізде ме?», «Сондықтан мен 
осылай ойлаймын», «Иә, бірақ» деген сұрақтар мен 
ойларды жадымда ұстау керек екенін ұқтым.

3. Айшықова Сәуле Сәрсенғалиқызы. БҚО, Орал 
қаласы.
Диалог: Оқушының идеяларын тудыру.

- Оның неге қол жеткізгенін тудыру.
- Проблемалар мен түсінбеушіліктерді талқылау
- КЕ-РЕ-МЕТ! Барлық мәселелерді шешу үлгісі деуге 
болады. Мен солай ойлаймын!

«Нәтижелі сабақ» постері

Төрт топ дайындаған «Тыңдау ------- Жауап 
беру», «Зерттеушілік әңгіме», «Нәтижелі сұрақ», 
«Кеңістік әлемінен» постерлері қорғалды.

Мединенің пікірі әрқашанда дәл, сонысымен 
өте құнды, сондықтан оны  тренерімізден бастап, 
барлық топ мүшелері мұқият тыңдайды.

Жұпаркүл ХАЛМУРЗАЕВА,
Ш.Қанайұлы атындағы 

№2 орта мектеп мұғалімі.
Кентау қаласы.

ТЕРЕҢДЕТІП ОҚЫТУ −                          
өМІР ТАЛАБЫ

Тіл − сөйлеу, ойнау, қарым-қатынас құралы, тіл − әрбір 
адам, ұлт, мемлекеттің қадір тұтар ардағы. Қоғамның 
көркейіп, ілгерілеп дамуы қашанда сол қоғам мүшелерінің 
біліктілігі мен білімдігіне байланысты екені аян. Сондықтан 
бүгінгі өтпелі кезең тудырған қиындықтарды жеңе отырып, 
жасап жатқан ісіміздің баянды жалғасын тауып, жемісті 
болуы үшін алдымызда білікті де білімді ұрпақ өсіру міндеті 
тұр.

Біліктілік – адамның өмір жасында  көргені мен 
естігенінің тиімдісін көңілге тоқудан, ал білімділік − тікелей 
оқудан құралмақ.

Тіл − сарқылмас қазына дегенді жиі айтамыз. Оған дау 
жоқ. Сонымен бірге, ол – жанды құбылыс. Ол – халықпен 
бірге дамып, елдің күнделікті қарым-қатынас ісінде, 
қызметтік қажеттілігіне орай жаңа сапа иеленіп, толығып, 
байып отырмақ. Мемлекеттік дәрежеге көтерілген тілдің де 
даму бағдары осы деңгейде жүзеге асуы тиіс.

Ұлтымыздың ұлы ұстазы Ахмет Байтұрсынұлы «Өз 
алдына ел болуға өзіндік тілі, әдебиеті бар ел ғана жарай 
алады» деген екен. Халқымыздың ғасырлар  бойы аңсаған 
тәуелсіздігін нығайтудың, ұлтымыздың тұтастығын сақтап 
қалудың негізгі алғы шарттарының бірі – ана тіліміздің  
мерейін көтеру, пайдалану, аясын кеңейту. Осы ізгі парызды 
орындауға білім ошақтарының, ұстаздардың,  әсіресе, қазақ 
тілі мен әдебиеті пәні мұғалімдерінің орыны ерекше екені – 
дау тудырмас мәселе.

Қазіргі кездегі қоғамда болып жатқан өзгерістерді 
демократияландыру, ізгілендіру үдерістері  баланың еркін 
дамуын, белсенді шығармашыл болуын талап етеді. Мектеп 
бітірген баланың сан алуан қиыншылықтардан қиналмай 
өтуі оның ақылының, еркін сезімінің және оның жалпы 
дамуының деңгейіне байланысты.

Қазақ тілін тереңдетіп оқытудың жолға қойылуы − 
бүгінгі қоғамдық-әлеуметтік сұраным талабынан туындап 
отырған мәселе. Мемлекеттік мәртебеге ие болған қазақ 
тілінің қолданыс өрісінің кеңеюі, біршама жылдар бойы 
өзге тілдің өктемдігінен табиғи арналарынан ажырап 
қалған ана тілімізді өрістетуге деген талаптың күшеюі 
республикамыздағы білім беру жүйесінің негізгі буыны 
болып саналатын жалпы білім беретін мектептерде бұл 
пәннің рөлі, маңызының артуына қажетті алғышарттарды 
қалыптастыруды керек етеді. Бұл орайдағы негізгі шарттар − 
қазақ тілі пәнінің білім мазмұнын жаңарта отырып, оқушыға 
терең білім беру, олардың коммуникативтік біліктілігін 
арттыру, ана тілін сөз мәдениеті талаптарына сай деңгейде 
дұрыс қолдана білу іскерліктерін жетілдіру.

Қазақ тілінен терең білім беру оқушыға академиялық 
тіл біліміндегі бар ғылыми категорияларды үстемелеп 
ұсынуымен шешілмейді.Білімді тереңдетуге оқушының 
өзіндік танымы арқылы ғана қол жеткізілетінін ескеру 
қажет. Яғни, білім мазмұнының оқушы біліктілігінің базасы 
болатындай әдістемелік жолдарды белгілеу шешуші рөл 
атқаратынына мән берген жөн. 

Қазақ тілінің мемлекеттік жалпыға міндетті білім 
стандарттарына, белгіленген талаптарға, жаңартылған 
білім мазмұнына, оқушы меңгеруге тиіс міндетті білім 
деңгейлеріне табан тірей отырып, қазақ тілін тереңдетіп 
окытуға қатысты міндеттер мен нәтиже межелері белгі-
ленеді.

Жалпы білім беретін мектептерде оқытылатын қазақ 
тілінің мақсаты тілдің қоғамдық-әлеуметтік мәнін түсінген, 
тіл қызметтерін жүйелі меңгерген, сөз мәдениеті талаптарына 
сай білік дағдылары жетілген дара тұлға даярлауға мүмкіндік 
туғызу болып қойылғаны белгілі. Олай болса, қазақ тілін 
тереңдетіп оқытатын арнайы мектептер мен сыныптардағы 
мақсат та осылай қойылады.

Тек айырмашылық оқушының өзіндік ізденістеріне 
негіздей отырып, білім алуына және біліктерді меңгеруіне 
қажетті жағдайларға молырақ мүмкіндік беру мәселесі 
ескеріледі.

Тереңдетілген бағдарламалардағы қосымша сағаттар да 
оқушының өздік, шығармашылық жұмыстарды орындауға 
жұмсауына мән беріледі. Яғни, білім мен білік оқушының 
өздігінен ізденуіне, түрлі тілдік жағдаяттарда тіл жұмсауға 
төселуіне және оның лингвистикалық дүниетанымының 
кеңеюіне жол ашатындай тілді әр қырынан өздік әрекеті 
арқылы тану жолымен меңгертіледі.

Тереңдей білім беру ақпараттық сипаттан гөрі, танымдық 
жүйеге қарай бейімделе беріледі. Тереңдетіп оқытылатын 
мектепте немесе сыныпта тапсырма оқушы үшін бірдей, 
міндетті талап түрінде қойылады (1-кестеге қараңыз).

Қазақ тілінің мемлекеттік жалпыға міндетті білім 
стандартында қазақ тілінен 5-сыныптан бастап 
факультативтік сабақтар, ал 7-сыныптан бастап тереңдетілген 
бағдарламалармен жұмыс ұйымдастыруға болатыны 
айтылған. Сол себепті бұл бағдарлама 5-11 сыныптар 
аралығын қамтиді. 7-сыныптан бастап тереңдетілген 
жағдайда болашақ мектептің 7-9 сыныптары негізгі сатыға, ал 
10-11 сыныптар бағдарлы мектепке тиесілі екені де ескерілуі 
тиіс. Оның үстіне жаңа бағдарламаларда білім мазмұны 
жүйелілік, білімнің толықтығы, сатылық-сабақтастық 
ұстанымы бойынша түзілген. Яғни, тіл білімі салалары 
бойынша берілетін білімдер бір сыныпта түгелдей, теория 

толық тұрғыда толық оқытылады да, кейінгі сыныптарда 
тек қайталанып, өзге салаға қатысы тұрғысынан пәнішілік, 
салааралық байланыс деңгейінде жаңғыртылады.

Еліміздің Президенті Н.Ә.Назарбаевтың «Қазақстанның 
болашағы – қазақ тілінде» деген қанатты сөзімен мемлекеттік 
тілдің мәртебесін көтеру туралы үнемі алға қойып келе 
жатқан міндеттерін орындау аясында қазақ тілін тереңдетіп 
оқытуды 2008-2009 оқу жылында қолға алып, тереңдетілген 
сыныпқа емтихан арқылы іріктелген «жақсы» және «өте 
жақсы» оқиды деген оқушыларды қабылдадық.

«Қазақ тілін тереңдетіп оқу бағдарламасы» –  5-11 
сыныптарға арналған, авторлары Ж.Дәулетбекова, Е.Арын, 
Г.Махамбетовалар дайындаған тереңдетілген ңұсқаларды 
басшылыққа алдық.

5-сыныпқа келген оқушылармен жұмыс жүргізе отырып, 
олардың 4-сыныптағы қазақ тілі мен әдебиет пәнінен жазба 
жұмыстардан, шығармалардан алған тоқсандық қорытынды 
бағаларын кестеге түсіріп, І тоқсандағы өзіміздің қойған 
бағаларымызбен салыстырдық. Яғни, бала білімін зерттеуден 
жұмыс жүргізуді жөн деп санадық. Көркем жазу, сауаттылық, 
сөздік қор жұтаң болды. Яғни, бала көп сөздің мағынасын 
түсінбейді, еркін сөйлеп, әңгімелеуге төселмеген, теориялық 
білім негізі жұтаң болғанын байқап, әр педагогикалық 
кеңестерде жүргізілген жұмыс, нәтиже, кемшілік жайында 
қорытындылап отырдық. 5-6 сыныптарда осы айтылған 
кемшіліктерді жоюға сабақта түрлі әдіс-тәсілдерді қолдану 
арқылы қол жеткіздік (2-кестеге қараңыз).

Көркем жазуы нашар оқушыларға үнемі жаттығу ара-
сында әріптерді әдемі жазу үйге қосымша тапсырма ретінде 
берілді. Ал сауаттылықты нормаға сай ету үшін сөздік 
диктантты көп алып, оны бір-біріне тексертіп, бағалау әдісін 
пайдаландық. Сөздік қорды байыту үшін факультатив сабақта 
«Синонимдер сөздігін» пайдаланып, сабақ жоспарланып, 
көбіне ойын түрінде жүргізілді.  Сол сияқты сөзден сөз 

тудыру, суретті сөйлету, сөзжұмбақ құрастыру, мәтінге 
лайықты сурет салу, «рөлдік ойындар», бейнетаспамен жұмыс 
және электрондық оқулықтардан пайдаланып,  топтастыру 
стратегиясын, «кубик» стратегиясын қолданғанда білім 
сапасының артып, оқушы қызығушылығының арта түскенін 
байқадық.

Әсіресе, сынып жетекшісімен, ата-анамен қарым-қатынас 
тығыз болу қажет. Үнемі түсіндіру, әңгімелесу, телефон 
арқылы байланыс жасау, күнделік арқылы байланыс жасау, 
ата-аналар жиналысын жиі өткізу жұмыстары жүргізілгені 
пайдалы.

7-8-9 сыныптарда оқушы біліміне қатаң талап қою үшін 
алдымен мұғалім өзінің біліміне қатаң талап қоя білуі 
керек. Мұғалім үнемі ізденіс үстінде жүруі қажет. Өйткені 
7-сыныпта оқушы ақпараттық білімінен танымдық білімге 
аяқ басады. Мұғалімнің өзіне тосын сұрақтар қояды, 
дәлелдейді.

Оқушылар ережені оқып отырып, тірек сызба жасауға 
дағдыланып, оны мысал арқылы түсіндіріп, талдауға, 
дәлелдеуге машықтанады.

Қазақ тілін тереңдетіп оқытудың ерекшеліктері, қосымша 
сағаттарда оқушының өздік, шығармашылық жұмыстарды 
орындауға жұмсауына мән беру болғандықтан проблемалық 
оқыту технологиясын тәжірибе барысында пайдаланудамыз. 

Проблемалық оқытуда оқушылар бейтаныс, белгілі емес 
мәселелерді өз беттерінше шешуге жұмылады. Проблемалық 
жағдаятты шешу арқылы оқушылардың шығармашылық 
ойлауы дамиды, интеллектуалдық таным үрдісі жетіледі. 
Проблемалық оқытуға негізделген жұмыстар, тапсырмалар 
оқушылардың ғана өзіндік ойлауына, өзіндік ізденісіне 
бағытталады, білімді өз беттерімен алуға жол ашады, таным 
белсенділігін арттыруға түрткі жасайды. Проблемалық 
сұрақтарды, жағдаятты шешу – шығармашылық үдеріс. 
Мысалы: үйге тест сұрақтарын құрастыру берілгенде оқушы 

оқып отырып, келесі бір оқушыға проблема тудыратын сұрақ 
және жауап іздеп табады және т.с.

Дамыта оқыту технологиясын (Д.Б.Эльконин, 
В.В.Давыдов), БиС технологиясының элементтерін (тірек 
сөздер, бағалау көрсеткіші), Блумның сұрақ қою жүйесі 
қарапайымнан терең ойлауға бейімдей түрлендірілді.

Дамыта оқыту білімді де, тәрбиені де жеке тұлғаға 
бағыттай отырып, оны жан-жақты дамытуды мақсат 
етеді. Оның ерекше тиімділігі баланың білімді өз бетімен 
алуы, оның ізгілік (гумандық) бағыты, іс-әрекеттегі 
шығармашылық, өнерпаздықпен түсіндіреді. Дамыта оқыту 
жеке тұлғаның ойлауын, танымын,есте сақтау қабілетін, 
эмоциясын, сезімін, жан дүниесін, тілін, ерік-қайраты, 
мінезін, дарынын дамытуға бағытталады. Дамыта оқыту 
тұлғаның шығармашылық ойлауын дамытуға ықпал етеді. 
Шығармашылық ойлау адам дамуының ең жоғарғы биігі 
болып табылады.

Шығармашылық дегеніміз–адамның белсенділігі мен 
дербес іс- әрекетінің ең жоғарғы формасы. Ж.Дистервег 
«Жаман мұғалім ақиқатты өзі айтып береді, ал жақсы 
мұғалім оқушының өзін ізденуге жетелейді» дейді. Ізденуге 
жетелеуде үй тапсырмасының рөлі де өте зор. Үйге берілетін 
тапсырмалар: баяндама жазу, еркін тақырыпқа шығарма жазу, 
теледидар бағдарламасындағы жаңалықтардан хабарлама 
жазу, оны талдау, туған- туысының біреуіне портрет жазу, 
сын есімді тап, т.с.с

Қазақ тілін тереңдетіп оқыту барысында тез түсіндіретін, 
тауып сөйлейтін тапқыр, сөз сайысында алғыр да өткір 
тілмен таңқалдыратын, қарсыласқа шебер тойтарыс беретін, 
ақыл-ой қабілеті зор, әуезді де әсем сөйлейтін, тілі шебер де 
шешен, ең бай, ең таза қазақ тілін сүйетін, қадірлейтін, сөз 
қадірін зерделейтін шығармашыл, қазақ тіл білімі салаларын 
меңгерген, мәдениетті сөйлейтін жеке тұлға қалыптастыруда 

еңбек етіп келеміз деп айта аламыз (3- кестеге қараңыз).
Оқушылардың 5-сыныптан бастап жеткен жетістіктерін 

жүйелесек: 5-сыныпта X.Ибадулла қалалық пән 
олимпиадасынан III орын, 6-сыныпта II орын, 7-сыныпта I 
орынды иеленді, А.Әбдіхан мақтау кағазымен марапатталды. 
«Абай, Шәкәрім оқуларынан» О.Қалдаштегі 7,8-сыныптарда 
сөз сайысына қатысып, III орынды иеленді.Кіші ғылыми 
академиядан «Қазақ әдебиетіндегі табиғат лирикасы» атты 
ғылыми жобадан А. Әбдіхан облыстан III орынды иеленсе, 
2007-2008, 2008-2009 оқу жылында КТК сайысына 6 оқушым 
қатысып, 7-сыныпта I орын, 8-сыныпта 6 оқушым қатысып, 
III орынды иеленді.

Білім сапасының 5-сыныптағы деңгейі мен 8-сыныптағы 
деңгейін салыстырғанда артқанын байқауға болады(4- 
кестеге қараңыз).

«Қыран түлегіне қайырылмас қанат сыйлайды, ұстаз 
түлегіне алға бастырар талап сыйлайды»,- дейді дана 
халқымыз. Тәуелсіз еліміздің ертеңгі болашағын – 
білімді ұрпақтарды тәрбиелеу мұғалімдерге бұрынғыдан 
да зор жауапкершілікті, замана ағымына бейімділікті, 
жанқиярлықты талап ететінін осы салада жұмыс жасап 
келе жатқан педагогтар қауымы жақсы түсінеміз. Сөз 
соңында: «Ана тілін армансыз бойға сіңіріңіздер, өйткені 
бабаларымыздың ғұмыр тәжірибесі, дүниетанымы, мінез-
құлқы, өзіндік болмыс-бітімі осы тілде қаттаулы жатыр»,- 
деген Нұрсұлтан Әбішұлының сөзін басшылыққа алуды 
мақсат етейік.

Пайдаланылған әдебиеттер:
1. Қазақстан Республикасының Президенті 

Н.Назарбаевтың халыққа Жолдауынан. 2012 жылғы 14 
желтоқсан. «Қазақстан – 2050» Стратегиясы.

2. Қазақстан Республикасында білім беруді дамытудың 
2011-2020 жылдарға арналған мемлекеттік бағдарламасы. 
Астана, 2010.

3. Г.Қосымова, Ж.Дәулетбекова. Қазақ тілін тереңдетіп 
оқыту әдістемесі. Астана.

1-кесте.
Қазақ тілін тереңдетіп оқытудың ерекшеліктері
1. Қосымша сағаттарды оқушының өздік, шығарма-

шылық жұмыстарды орындауға жұмсауына мән беру.
2. Тапсырма әр оқушы үшін бірдей міндетті талап                

түрінде қойылады (даралап, салалап оқыту үрдісі болмайды).
3. Білімді тереңдетуге оқушының өзіндік танымы               

арқылы ғана қол жеткізілетінін ескеру.
4. Білім берудегі сапаның жоғарылығын ескеру.
5. Тереңдей білім беру ақпараттық сипаттан гөрі 

танымдық жүйеге қарай бейімделе беріледі.
6. Оқушының өзіндік ізденістеріне негіздей отырып, 

білім алу мен біліктерді меңгеруіне мүмкіндік беру.
2-кесте.
Тәжірибеде қазақ тілін тереңдетіп оқытуда қолданып 

жүрген әдістемелік жүйеміз

        
 

 Жаңа технология 
элементтерін қолдану: 

Дидактикалық 
әдіс-тәсілдерді 

қолдану: 

-Проблемалық оқыту;                      
-Дамыта оқыту 
технологиясы;                                
-Дидактикалық ойын 
түрлері;                                             
-БиС технологиясы;                       
-Топтастыру 
стратегиясы;                                   
-«Кубик» стратегиясы;                 
-Сын тұрғысынан оқыту 
технологиясы;                            
-Блумның сұрақ қою 
жүйесі. 

-Проблемалық әдіс;             
-Пікір-сайыс әдісі;                            
-Жаттау әдісі;                    
-Бірлесіп жұмыс 
істеу әдісі;                                                 
-Техникалық 
құралдар;                     
-Баяндау әдісі;                                          
-Рөлдік ойын әдісі;                   
-Сыни тұрғыда 
ойлау. 

3-кесте.
Қазақ тілін тереңдетіп оқыту барысында жеке тұлға 

қалыптастыру

4-кесте.
Білім сапасының диаграммасы

      

                  71%        82%         60%        89%
          6-сынып.   7-сынып.  5-сынып.  8-сынып.

2008-2009 оқу жылы    2009-2010 оқу жылы    2007-2008 
оқу жылы    2010-2011 оқу жылы

 

Жеке тұлға 
қалыптастыру 

Ойын тез 
түсіндіретін Тауып сөйлейтін 

тапқыр 

Сөз сайысында 
алғыр да өткір 
тілмен таң 
қалдыратын 

Қарсыласқа шебер 
тойтарыс беретін 

Ақыл-ой 
қабілеті зор 

Тілі шебер де 
шешен 

Ең бай, ең таза 
қазақ тілін сүйетін, 
қадірлейтін 

Әуезді де 
әсем 
сөйлейтін 

Қазақ тіл білімі 
салаларын 
меңгерген, 
мәдениетті 
сөйлейтін 

Сөз қадірін 
зерделейтін, 
шығармашыл 

Сәуле БЕГЕЛДИНОВА,
А.Орманбетов атындағы 

шағын жинақты негізгі 
орта мектептің мұғалімі.
Шығыс Қазақстан облысы,

Зайсан ауданы, 
«Қуаныш» ауылы.

ТІЛ ҰСТАРТУДЫҢ НЕГІЗІ
Тіл ұстарту қазіргі мектептердің оқу-тәрбие ісіндегі 

басты проблема болып отыр. Оқушылардың дұрыс сөйлеп, 
дұрыс жаза білуіне көп көңіл бөлу керек, Шәкірттердің 
шығармашылықпен айналысуына көмек беріп, сабақ үстінде 
тілін дамытып ,көркем ойлап, дұрыс сөйлеу қабілетін 
жетілдіремін. Тіл ұстарту – күрделі қиын іс. Тіліміздің 
шырайын келтіретін мақал-мәтелдерді жиі айтып, сөздік 
қорына қосып сөйлеуді үйрету тәжірибемде бар. 

«Мақал-мәтел – маржан сөз, 
Қоса көрме арзан сөз»,- деп осы мақалдың мәнін ашамыз. 

Мақалдың халық даналығы екенін айтып, сұрақтар қойып, 
тілін дамыту – әр мұғалімнің басты міндеті. Сөзім дәлелді 
болу үшін тіл ұстарту сабақтарын қалай өткіземін, соған 
келейін. Оқушылардың назарын аударатын тәрбиелік мәні 
бар әрбір сөйлем, әрбір жаттығу алдын ала ойластырылып, 
оны түрлендіру шеберлікті қажет етеді. Тілі жұтағанның 
жаны жұтайды. Сөздік қорымыздың аса маңызды бөлігін 
құрайтын ойымызды тап басып бейнелейтін, тоқсан 
ауыз сөздің тобықтай түйінін көрсететін тілдік бірліктер, 
тұрақты тіркестеріміз бар. Қазіргі мектеп оқушылары 
тұрақты тіркестерді қандай деңгейде білетінін байқау үшін 
зерттеулер жүргіземін. Тұрақты тіркестерді айтып, қалай 
түсінетіндігін тексеремін. Кітап, газет-журналдарды аз 
оқығандықтан тілдері жұтаң болатыны рас. Оқушы тіліне 

жақын «Ұлан» газетінен фразеологизмдерді тауып, талдап 
отырамыз. Оқушының өз ойын жүйелеп айтуға, айтқанын 
жазбаша түрде жеткізе білуге дағдыландырамын. 

Алдымен ауызша тіл ұстарту жұмыстарын жүргіземін. 
Әр оқушының сөйлеу қарқыны, дауыс интонациясы, сөз 
байлығы, сөйлем құрауы түрліше болады. Ауызша тіл 
ұстартуды былайша жүргізуге болады:

«Оқушының көргенін, естігенін баяндап айта білуге 
баулу және сабақта оқушы жауабы мұғалімнің қатысуынсыз 
өз тарапынан айтылуы керек. Еркін тақырыпта өлең, әңгіме, 
мақала жаздырту да тиімді».

Сабақтың негізгі кейіпкері – бала. Сол баланың дамуына 
жол ашып, көпшілік алдында сөйлей білуге үйретемін. 
Мәтінді мәнерлеп оқытамын. Өйткені мәнерлеп дауыстап 
оқудың пайдасы зор. Шәкірттерім О.Бөкейге арналған көркем 
сөз оқушылар сайысында, «Абай-Шәкерім» оқуларында бас 
жүлделерге ие болып жүр. Сын, пікір айта білу, баяндама 
жасау, құттықтау сөз сөйлеу тіл ұстарту жұмысына жатады. 
Оқушы болған соң қатесі болуы мүмкін. 

«Қатесін тапсаң – жұмсақ айт,
Ызаланбай сабыр қыл»,- деген Шәкәрім ақынның сөзін 

қатты есте ұстау керек. Оқушыларға шығармашылық көңіл-
күй тудырамын. 

-Сәлеметсіңдер ме, балалар! Бүгінгі күндеріңе сәттілік 
тілеймін! 

Содан кейін оқушыларға шабыт сыйлайтын өлеңдер 
оқимын. 

«Жарықтық жаздың таңы-ай, 
Жадырап қанатымды жаздым талай...»
Оқушылар Мұқағали ақынның өлеңі екенін бірден біледі. 

Тек жүйелі жұмыс жүргізе білу керек. Қорыта айтқанда, 
бізді не ойлантады? Оқушылардың шығармасы ойлантады. 
Соңғы кезде Тәуелсіз еліміздің еркіндік, азаттық күресін, 

тарихын, бүгінгі күннің жетістіктерін баяндайтын, тілімізді 
насихаттайтын еркін тақырыптар аясында шығармалар 
көбейді. Ондайда бүкіл шығарманың өнбойын қамтитын 
эпиграф таңдау, дәйексөз (цитата) келтіре білу керек. Тілі 
жатық, ойы орамды, шұбалаңқы болмауын қадағалаймыз. 
Шығарма жаза білу тілге ұсталықты қажет етеді. Үлкен 
сыныптар үшін логикалық шеберлік, көркемдегіш сөз 
үлгілерін көп білуді талап етеді. Үлкен сауаттылықты 
талап етеді. Шығармадан әр оқушының өз көзқарасын, өз 
болмысын көреміз. Өйткені «адамның сөзі – өзі» деген сөз 
бар. 

Жаhандану дәуірі жолындағыларды жайпап келе жатқан 
мына заманда әр оқушы өз ұлтының сөз саптауын әдет-
ғұрпын, тілін, дінін, тарихын , әнін үйреніп, күйін ұғып, 
айтысын тыңдап, нағыз ұлттық қайнардан мейірлене 
сусындауы керек. Бұл жерде тіл мен әдебиет пәнінің рөлі 
зор. 

Кейде оқушыларды қызықтыру мақсатында «Сөздік 
қорың көп пе?» ойынын ойнатамын.

КӨ

Ң

ДӨ
МЕ
ЖЕ
РЕ
СЕ
ТЕ
7-сынып оқушысы Ж.Шәріпханованың құрастырған 

жұмбағын оқиықшы. 
Ашсаң кіші шынысын,
Ашылады тынысың (терезе желдеткіші).
Қызмет еттім талайға, 
Көркім кетті алайда, 
Отыр ұстаз ойланып,

Шимай түсті самайға (парта).
Сыртылдатып шағасың, 
Бар жұмыстан қаласың (күнбағыс).
Оқушылар шығармашылығынан көптеген мысалдар 

келтіруге болады. Менің мақсатым – оқушылардың жазу 
мәдениетін арттырып, шығармашылық жұмыстарға 
қызығушылығын ояту. Шәкіртімнің жетістігін мақтап, 
көтермелеп, шығармашылық көңіл-күй тудырамын. Олар 
қызықты сәттерін әңгімелейді. Оны жазады. Аудандық 
«Достық» газетіне өздерінің мектеп жайындағы мақалаларын 
жариялайды. «Қазақстанның болашағы – қазақ тілінде» 
деген тақырыпта тіл ұстарту сабағын өткіздім. Мақсатым 
айқын болды. Тіл тазалығын, тіл байлығын, өткірлігін 
түсіндіру, дүние танымын кеңейту, рухани байлықтарын 
арттыру, шығармашыл жеке тұлға қалыптастыру көзделді. 
Сабақ түрлі ойындармен өткізілді. Ойтолғау жазылды. Тіл 
ата-бабамыздан қалған асыл мұра екені айтылып, «Ана 
тілін армансыз бойға сіңіріңіздер, өйткені бабаларымыздың 
ғұмыр тәжірибесі, дүние танымы, мінез-құлқы, өзіндік 
болмыс-бітімі осы тілде қаттаулы жатыр» деген Елбасымыз 
Н.Ә.Назарбаевтың тамаша сөзімен сабақ бекітілді. 

Ертеңгі күні қазақ мектебін бітірген, соның ішінде ауыл 
мектебін бітірген жас шәкірт қоғам алдында дәрменсіздік 
көрсетпеу үшін, өз ой-пікірін ашық айта алу үшін білім-білік 
дағдысын мектептен алып шығу керек. Мен оқушылардың 
талабын құптап , қаламын ұштап, сонау төменгі сыныптардан 
бастап тіл ұстарту жұмыстарын жүйелі жүргізіп келе 
жатырмын. Бәсекеге қабілетті , өзгерістерге бейім жеке 
тұлға тәрбиелеу – бүгінгі күннің өзекті мәселесі. Оқушының 
шығармашылық тілінің шұрайлы болуы тіл мұғалімдеріне 
де байланысты. Сондықтан оқыған кезде шалқып-төгіліп 
отыратындай, толғантып-тебірентетіндей шығармалар көп 
болғаны ұтымды.

Бибігүл МҰСТАФАҚЫЗЫ,
Жайнагүл МҰСТАФАҚЫЗЫ,

Ақтөбе гуманитарлық 
колледжінің оқытушылары.

ОЙЫН ТЕХНОЛОГИЯСЫ – БІЛІМ 
САПАСЫН АРТТЫРУДА

Елбасы Қазақстан халқына Жолдауында «Ұлттық 
бәсекелестік қабілеті бірінші кезекте оның білімдік 
деңгейімен айқындалады» деп тұжырымдаса, Қазақстан 
Республикасының 2015 жылға дейінгі орта білім беруді 
дамыту тұжырымдамасында «Орта білім берудің мақсаты – 
жылдам өзгеріп отыратын дүние жағдайында алынған терең 
білімнің кәсіби дағдылары негізінде еркін бағдарлай білуге, 
өзін-өзі іске асыруға, өзін-өзі дамытуға және өз бетінше 
қабылдауға қабілетті жеке тұлғаны қалыптастыру» деп атап 
көрсетілген. Ендеше, Елбасының «XXI ғасырда білімін 
дамыта алмаған елдің тығырыққа тірелері анық» деген сөзі 
әрбір адамды ойландыруы тиіс. Өйткені мұғалім еңбегінің 
нәтижесі қандай болса, елдің, қоғамның ертеңі, болашағы 
сондай болмақ. Елбасы Білім және ғылым қызметкерлерінің 
II съезінде «Болашақта еңбек етіп, өмір сүретіндер – бүгінгі 
мектеп оқушылары. Мұғалім оларды қалай тәрбиелесе, 
Қазақстан сол деңгейде болмақ. Сондықтан ұстазға 
жүктелетін міндет өте ауыр» деген. Демек, өз ісіне берілген, 
жаңалықты жатсынбай қабылдайтын, ұлттық қасиетіміздің 
асылдарын асқақтата отырып, шәкірттерінің жанына нұр 
құятын ұстазды ғана бүгінгі күннің лайықты тұлғасы деуге 
әбден болады. Білім – қоғамды әлеуметтік мәдени-ғылыми 
үрдіспен қамтамасыз ететін ғажайып құбылыс, жоғары 
құндылық. Мұғалім – бұл қай кезде де, ең алдымен, кәсіби 

деңгейі жоғары, интеллектуалдық, шығармашылық әлеуеті 
мол тұлға. Ол оқытудың жаңа технологияларын өмірге 
ендіруге дайын, оқу-тәрбие ісіне шынайы жанашырлық 
танытатын қоғамнын ең озық бөлігінің бірі деп есептеледі. 
Және солай болуга тиіс. Білім сапасын арттыру бүгінгі 
таңдағы өзекті мәселелердің бірі болып отыр. Осы мәселені 
шешу – білім беру мазмұнын жаңашаландырумен, оқу 
үрдісін ұйымдастыру технологиясы мен нәтижесіне ерекше 
мән берумен тығыз байланысты.

Білім мен тәрбие – адамгершілігі мол тұлға 
қалыптастырудың қос қанаты. Қай заманда болмасын 
адамзат алдында тұратын ұлы мұрат міндеттерінің ең 
бастысы – өзінің ісін, өмірін жалғастыратын салауатты, 
саналы ұрпақ тәрбиелеу.

Жаңа ғасырдың білікті, білімді, ақыл ойы дамыған 
азаматын даярлау – бүгінгі күннің талабы. Білім беру 
үрдісінде қолданыс тапқан педагогикалық технологиялар 
жаңаша сипат алуда. Білікті, білімді мамандар жаңалықты 
теориялық жағынан меңгерумен қатар, білім беру үрдісіне 
енгізе отырып, тәжірибе жинақтағанда оң нәтиже беретініне 
көз жеткізуде. «Мұғалім – өзінің білімін үздіксіз, көтеріп 
отырғанда ғана мұғалім, ал оқуды, ізденуді тоқтатқанда, оның 
ұстаздық еңбегінің жемісі болмайды»,- деп К.Д.Ушинский 
айтқандай, оқытушылар заман көшінен қалмай, жаңалықтың 
жаршысы болуы керек.

Еліміздің егемендігі нығайып, ертеңіне сеніммен қадам 
басқан шағында заманына сай адамын тәрбиелеу – басты 
міндет. Осы өрелі жолда ұрпақ өнегесі, олардың адамдық 
болмысы жайлы ой толғап, рухани-адамгершілік білім 
беруді басты идея етіп ұстанатын «Өзін-өзі тану» пәнінің 
алға қойған мақсатының өзі ерекше.

Себебі өзін-өзі тану баланы өзінің қадірін өзі білуге, өзін 
сыйлауға, өзгелердің талқы-талдауына тәуелді болмауға, 

өзін-өзі жетілдіруге, рухани өмірде және қоршаған өмір 
жағдайларында өзінің бағыт-бағдарының болуына, өз 
бетінше шешім қабылдай алуына және өз сөзі мен әрекеттері 
үшін жауапкершілікті сезіне білуге тәрбиелейді.

Аталған пәнді оқытудың әдістері мен тәсілдері жаңа 
технологияны іздеумен сипатталады. Оқыту сапасы ғана 
емес, ең алдымен, жеке тұлғаны дамытуда оқытудың түрлі 
әдістері қажет. Қазіргі заманғы оқыту түрі оқушыларды тек 
ғана қабілеттендіруге ғана емес, сонымен бірге әлеуметтік 
өзгеріс жағдайларына белсенді түрде бейімделуге 
бағытталған. Жалпыадамзаттық құндылықтар болып 
саналатын адамгершілік мұраттарды, рухани-адамгершілік 
қасиеттерді бүгінгі ұрпақтың бойына сіңіру, жақсылыққа 
үйрете білу – аса маңызды. Өзін-өзі тану сабағында 
әрбір оқушының сабаққа белсенді қатысуына, ауызекі  
сөйлеуге  құлшындыратын,  оқып-үйренуге талпынысы 
мен қызығушылығын арттыратын әдіс-тәсілдер түрі ерекше 
орын алады.

Осы орайда «Өзін-өзі тану» пәнінің басты ерекшелігі 
өскелең ұрпақтың тұлғалық потенциалының дамуына, өзін-
дік қасиетінің ашылуына, шығармашылық және танымдық 
белсенділігін ынталандыруға, балаларға сүйіспеншілік, 
мейірімділік, ақиқат, адалдық, шыншылдық, сұлулық, 
рақымдылық, мінез-құлық дұрыстығы арқылы үйлесімді 
жан-жақты дамыған адам қалыптастыруға бағдарланған.

Адам өзін жақсы адам ретінде тәрбиелеу үшін, ең 
алдымен, өзін тани білуі тиіс. Өзін-өзі тани білу – өзіндік 
сананың қалыптасуынан туады. Жеке адамның адамгершілік 
санасының дәрежесі оның мінез-құлқы мен іс-әрекетін 
анықтайды. Сананың қалыптасуы баланың дүниеге келгеннен 
бастап, оған жақын адамдардың қарым-қатынасынан 
басталады. Өзін-өзі тану пәні әлемдегі ең басты құндылық 
– адамның өмір сүруі үшін, бақыт үшін, қуаныш үшін 

жаралғандығына негізделеді. Өмірдің осындай қарапайым 
ақиқатына – жақсы адам болуға баланы жастайынан үйрету 
керек. Бұл тұрғыда мұғалімнің рөлі аса зор. Өйткені ол оқыту 
мен тәрбиелеудің қазіргі әдістемесін жеткілікті меңгеріп, 
балалар психологиясын терең талдай отырып, белгілі бір 
жастағы балаларға бағытталған педагогикалық үдерісті 
ұйымдастыра алады.

Білім сапасын арттыру бүгінгі күннің өзекті мәселесі 
болғандықтан, аталған пәнді жаңа технологияны енгізе 
отырып оқыту басқа пәндерді оқушылардың қажетті 
деңгейде қабылдауына жол ашары сөзсіз. Осы мәселені 
шешу – білім беру мазмұнын жаңашаландырумен, оқу 
үрдісін ұйымдастыру технологиясы мен әдістерін жетілдіру, 
сондай-ақ білім беру мақсаты мен нәтижесіне ерекше мән 
берумен тығыз байланысты.

Шәкірттерінің сабақтағы белсенді іс-әрекеттерін 
ұйымдастыру, ойлау, шығармашылық, ізденіс қабілеттерін 
дамыту арқылы білім сапасын көтеруде ойын технологиясын 
пайдаланудың мәні зор. Ойын технологиясының ерекшелігі: 
тек білімді меңгерту емес, оқушының танымдық қабілетін 
және танымдық үдерістерді жетілдіру, жадының алуан 
түрлерін есту мен көруді, қимыл мен ойлауды, ынтаны 
қабылдау қабілетін дамытып, оны бекіту, шығармашылық 
деңгейін арттыру.

Сабақтың қызықты, сапалы өтуі тікелей мұғалімнің 
шеберлігіне байланысты болады. Осы орайда белгілі ғалым 
Ахмет Байтұрсынұлының «Шеберліктің белгісі – түрлі 
әдісті болу» деп өткен ғасырда айтқан сөздері ойға оралады. 
Бір сабақтың әр кезеңдерінде түрлі әдістерді орынымен 
пайдалану арқылы көп нәтижеге жетуге болады.

Оқушы санасына білімді жүйелі түрде меңгеруіне және 
қабілет деңгейлерін дамытуда ойын технологиясының 
маңызы ерекше екені мәлім. Себебі аталмыш технология 

әдістері оқушыларды өз бетімен жұмыс істеуге, 
қорытындылар жасауға, жүйелі білім алуға жетелейді, өзін-
өзі өзгені де бағалай білуге үйретеді.

Оқушының оқу және танымдық әрекеттерінің 
белсенділігін арттыру – ең негізгі әдістемелік мәселе. Ойын 
арқылы оқыту мәселені шешуге мүмкіндік беретін тиімді 
жол болып табылады. Ойын арқылы оқыту технологиясының 
өзіндік ерекшеліктері, қағидалары, белгілері бар.

Тиімді белгілерінің бірі – оқшшының оқу белсенділігі. 
Бұл технологияның бір ерекшелігі, сабақтың негізгі 
кезеңдерінің бәрінде оқушыларға шығармашылық жұмысты 
ұсынуға болады.

Күнделікті бір сарынды, дәстүрлі сабақпен оқушыларды 
қызықтыра алмайсың, керісінше, жалықтырып аласың. 
Ойын ойнау арқылы оқушылар өздерін көрсете алады, өзара 
қарым-қатынасқа түседі, жеңіске деген ұмтылыс пайда 
болады. Мектепке дейінгі кезеңде ойын балалардың ең 
негізгі әрекеті болды. Күнде дәстүрлі сабақ өткізу арқылы 
қалаған нәтижеге жете алмайтынымды түсіндім.

Тиімді қолдана білген ойын арқылы: 
• Білім беру сапасы жақсарады;
• Оқушылардың сабаққа қызығушылығы артады;
• Қиын грамматиканы оңай әрі қызықты етіп түсін-

діруге болады;
• Оқушы белсенділігі күшейеді;
• Материалды меңгеруге түрткі болады.
Ойын технологиясын қолдану арқылы барлық мәселе 

шешіле қалды деп айту дұрыс емес. Дегенмен, қиындықтар 
азаяды. Сонымен қатар, сөзжұмбақтар, бейнесөздер, 
жұмбақтар, жаңылтпаштарды тез әрі дұрыс айттыру 
арқылы оқушылардың тілдері жаттығады, логикалық ойлау 
қабілеттері жетіледі, шапшаң ойланатын болады.

Бастауыш сынып оқушыларының өздеріне, өз 

ортасына, құрбыларына және үлкен адамдарға байланысты 
эмоционалды-мотивациялық ұстанымдарын қалыптас-
тыруда балалардың жас ерекшеліктерін ескеріп, әр сабақтың 
мазмұндылығы мен мәнін байыта түсуде әдістемелік әдіс-
тәсілдерді және ойын, жаттығулар, жағдаяттарды сәтті 
пайдалану арқылы мұғалім зор мақсаттарға қол жеткізе 
алады.

«Әр бала – керемет рухани күш иесі. Ол шетсіз шексіздікті 
танып-білуге ұмтылады. Мұндай ұмтылыс адам баласының 
бойында дүниеге келген сәтінде-ақ пайда болады. Сондықтан 
да мұғалім әр балаға рухани күш иесі ретінде қарауы керек. 
Мұғалімнің мұндай көзқарасы баланың белсенділігін 
нығайтады. Білімге деген құштарлығын көбейтеді. Балаға 
сеніммен қарау баланы тек қуаттандыра түседі» деп белгілі 
педагог Ш.Амонашвили айтқандай, мұғалім шеберлігі 
мен білімділігі «Өзін-өзі тану» пәнінің құндылығы мен 
маңыздылығын аша түседі.

Тоқсан ауыз сөздің тобықтай түйінін айтатын болсақ, 
ойындарды дұрыс таңдау керек. Ал, дұрыс таңдау үшін 
оқушылардың психологиялық және жас ерекшеліктері мен 
мүмкіндіктерін білу керек. Тек қана осы жағдайда ғана біз 
күткен нәтижелерімізге қол жеткізе аламыз. Тиімді қолдана 
білген кез келген технология білім сапасын жақсартатыны 
хақ.

Пайдаланылған әдебиеттер:
1. «Ойын әрекеті арқылы белсенділікке баулу». 

А.В.Петров. 2001.
2. «Бастауыш мектептегі ойын технологиясы арқылы 

оқыту». Е.Калмыкова. 2007.
3. Н.Айғабылова. Бастауыш сынып оқушыларының  

ақыл-ой белсенділігін арттыру. Алматы, 1970.
4. «Білімдегі жаңалықтар», №3, 2010. 

Педагогикалық әдістеме: озық тәжірибе

Оралғалы АЙДАРХАНҰЛЫ,
Абай атындағы Республикалық 

мамандандырылған дарынды балаларға
арналған қазақ тілі мен әдебиетін

                                тереңдете оқытатын орта 
мектеп-интернатының мұғалімі.

Алматы қаласы.

СЫН ТҰРҒЫСЫНАН ОЙЛАУ 
САБАҒЫ

Оқушы білімінің сапалы болуы сабақты өту жүйесіне 
тікелей байланысты. Әрбір оқушының шығармашылықпен 
жұмыс істеуіне мүмкіндік бере отырып,оқушыны ізденіске 
баулуда, әрбір шығармаға өз бетінше талдау жасай білуде, сөз 
өнерінің құдіретін түсіне білуге, өз ойын әдеби тілде жеткізе 
білуде сын тұрғысынан ойлау сабағының орыны ерекше. ХІ 
сыныпта өтілетін І.Жансүгіров шығармашылығы бойынша 
«Ұлтжандылықтан туған ұлылық» атты сын тұрғысынан 
ойлау сабағымды ұсынамын.

Жоспар.
Сабақ мақсаты: дарынды ақын шығармаларының 

классикалық түрлерін ажыратып алып, олардың ұлы 
мұраттарына тоқталу. Міндеттері: білімділік – І.Жансүгіров 
туралы ойларын тереңдету, оның шығармаларын сын 
тұрғысынан бағалай білуге үйрету, ізденгіш қасиетін арттыру; 
дамытушылық – оқушылардың ақын шығармашылығы 
туралы білімдерін ұштастыру, жинақтау; тәрбиелік – ақынды 
сүйе білуге, оның өлеңдері арқылы табиғатты, елді, жерді 
қадірлеуге, сабақ барысында бірін-бірі сыйлауға тәрбиелеу.

Сабақтың ғылымилығы: 

1. І.Жансүгіровтың қазақ әдебиетіндегі орыны       
(әңгімелер, фальетондар, поэзияның айтулы шебері, 
психолог, сыншы, стилист, аудармашы);

2. Ілияс – қазақ поэзиясын дүниежүзілік деңгейге   
көтерген қайталанбас ұлы суреткер;

3. І.Жансүгіровтың шығармашылығының негізгі 
тақырыбы – заман шындығын бейнелеу екенін білу.

Түрі: сын тұрғысынан ойлау сабағы. Әдісі: сұрақ-жауап, 
салыстыру, дәлелдеу, талдау. Көрнекіліктері: ақын портреті, 
ақын кітаптары, тірек сызбалары, т.б.

Сабақтың барысы: Ұйымдастыру кезеңі;
                                    Мұғалімнің кіріспе сөзі;
                                    Оқушыларды топқа бөлу.
1. «Сұңқар» тобы,  І деңгей.
2. «Қыран»  тобы,  ІІ деңгей.
3. «Тұлпар» тобы,  ІІІ деңгей.
Сабақты бөлімге бөлу арқылы жүргізу.
Сабақтың жоспары: 1. ХІХ ғасырдағы қазақ әдебиеті.
2. Абайдың інілері, Қазақтың ірілері.
3. Білімдіден аямай сөздің майын.
4. Даналар тереңнен ойлаған.
5. Ақын мұрасы – ұрпақтар жүрегінде.
І. Сезіну бөлімі.
1. Ой шақыру: а) Ақын деген киелі ұғым ойласақ...
ә) Ақындарды сұлтандардан артық санар кез келді 

(М.Шаханов)
б) Ақын деген киелі аққу самғаған.
в) Ақын деген – халықтың синонимі.
Оқушылар сұраулар арқылы өз ойларын ауызша ортаға 

салады.
ІІ. Ойлау бөлімі.
1. Топтастыру стратегиясы:
а) Ақын;  ә) Поэмалары;  б) Драмалары; 

в) Поэзиясы;  г) Лирикалары.
Зерттеуші, қоғам қайраткері, жазушы, шебер 

аудармашы, т.б.
2. Дыбыстар сөйлейді стратегиясы
а) Ілияс;  ә) Құлагер;  б) Күйші;  в) Түрксіб;  г) Әнші.
І--- Ілияс қазақ поэзиясының Құлагері.
Л--- Лирикалық сезімге толы сыршыл ақын.
И--- «Исатай-Махамбет»,»Кек», «Түрксіб» пьесала-

рының авторы.
Я--- и- игі жақсылармен қатар аталатын қоғам ғайраткері;
       а- Ақан сері трагедиясы жайлы «Құлагер» поэмасын 

жазған дарын.
С--- Сыршыл ақынның шын мағынасында дарынды ақын 

екенін мойындатқан еңбегі- «Жетісу суреттері».
Оқушылар өткен тақырыптан білімін көрсетіп, берілген 

тапсырмаларды орындау барысында ойланады, жазады, 
сөйлейді, пікір алмастырады, ой қорытады.

ІІІ. Дамыту бөлімі.
1. «Еркін жауап» қоржыны.
Оқушылармен топтық жұмыстар:
І деңгей  – Теориялық талдау жұмыстары.
ІІ деңгей  – «Ақын» сөзіне  аннотация жазу.
ІІІ деңгей – «Еркін жауап» кестесі.
«Еркін жауап» кестесі. Ақынның сөзі. 
Менің ойым:
Байдың шылауы едік,
Бәйбішенің тулағы едік,
Мырзаның әуесі едік, 
Тұлпардың бәйгесі едік, 
Найзагердің олжасы едік,
Саудагердің саудасы едік,
Қулардың қуыршағы едік.
2. Сэккуей (5 жолдан тұратын қорытынды өлең).



48 49

І топ  ----- Ақын.
ІІ топ ----- Құлагер.
ІІІ топ ------ Отан.
Тақырыпты түйіндеп айту, терең ойды, сезімді қысқа 

сөзбен қамту.
3. Арнау. Ақынға арнау өлеңдер (Оқушылардың жеке 

шығармашылығы оқылады).
Қорытынды.
Оқушыларды бағалау.
Үйге тапсырма:  «Ілияс – қазақ поэзиясының Құлагері» 

(шығарма).       

Бақытгүл САҒЫМБЕКОВА,
Абай атындағы 

орта мектептің мұғалімі.
Алматы облысы,

Ақсу ауданы,
Ақын Сара ауылы.

«өЛЕҢ – СөЗДІҢ ПАТШАСЫ,               
СөЗ САРАСЫ»

Сабақ мақсаты: Абай өмірі мен шығармашылығы 
туралы түсінік беру. Оқушыларға көркем сөздің асылы – 
поэзиядағы Абайдың алар орынын  таныту, оқушылардың 
ойын тұжырымдап айта білуге үйрету, тіл байлағын дамыту. 
Абай өлеңдерін оқыта отырып, поэзияны сүюге баулу.

Типі: аралас сабақ. Түрі: зерттеу, талдау сабағы. 
Көрнекілігі: Абай суреті, оқулық, тақта, Абай шығармалары, 
кесте.

Сабақ барысы: 

1. Ұйымдастыру бөлімі. Сынып тазалығы. Оқушыларды 
түгелдеу.

2. Үй тапсырмасы.
Майлықожа Сұлтанқожаұлы (1835-1898).
Майлықожа Сұлтанқожаұлы 1835 жылы Сыр бойында, 

Оңтүстік Қазақстан облысы, Сарыағаш ауылында дүниеге 
келген.

 «Ілімге толса көкірек» толғауынан үзінді.
Ақынның жастарға берген ақылы: Халық ісіне тарылып 

тоқталма, сабырлы бол, сөз берілсе – сөйле, ақылды бол, 
талапты бол, білімді бол, еңбекқор бол.

Метафора:
1. Қызып тұр әзір табаным.
2. Жігіттің көркі – өнері.
3. Тілдің болдым шебері.
4. Заманында дүр еді.
5. Жақсының – жолы жарық күн, Жаманның жолы – 

көмескі.
6. Сабыр – ақыл серігі.
Эпитет:
Алтынды — гауһар бедерлі, Орынсыз жерде күледі 

(Теңеу).
Аспан — жердей парқы бар.
Жаңа сабақ:
«Асыл сөзді іздесең, Абайды оқы, ерінбе! Адамдықты 

көздесең, Жаттап тоқы көңілге!» деп Сұлтанмахмұт 
айтқандай, Абай – туған халқының, болашақ ұрпақтың 
өнегелі тәрбиешісі, ана тілінің, қазақ поэзиясының өрістеуіне 
зор үлес қосқан қамқоршысы.

Олай болса, Абай өмір сүрген кезеңге көз жіберейік.
1. (1845-1904)қазіргі Шығыс Қазақстан облысында туған.
2. Абай өмірі мен шығармашылығына шолу – Карта 

арқылы.

3 Абайдың меңгерген тілдері: араб, парсы, шағатай, 
орыс.

4. Абайға үлгі болған шайырлар мен классиктер: 
Физули, Шамси, Сағди, Сайхали, Фердауси, А.С.Пушкин, 
Лермонтов, Крылов, Толстой.

«Өлең – сөздің патшасы сөз сарасы» өлеңі.
Өлеңге негіз боған ой-түйін:

өлең қандай болуы 
тиіс?

Бұрынғының 
ақындарын сынау.

Тыңдаушыға 
айтары:

Өз поэзиясында жаңа 
мақсат барын жария-
лайды. Ол әлеуметтік 
шындықты жеткізу. 
Өлеңді бөтен сөзбен 
ластамау талаптары 
қойылады. Халық 
мүддесіне жұмсауды 
мақсат етеді.

Өлеңін сатып, күн  
көрген жағымсыз, 
жарамсақ ақындарды 
әшкерелеп, қатты 
сынайды. Ақын 
өнерін саудаға 
салу арсыздық деп 
қарайды.

Оларды халық 
тағдырын жырлай-
тын жаңа үлгідегі 
поэзияны түсіне 
білуге үндейді
Ойлы 
тыңдаушылардың 
қатарының 
көбеюіне  тілектес 
болады.

Нұрша Оразақынованың «Сатылай кешенді талдау 
технологиясы»  бойынша өлеңді талдау.

1. Авторы. Абай Құнанбайүлы.
2. Тақырып. Бұл өнер туындысы, әдеби шығарма – 

белгілі дәуірдегі қоғамдық шындық.
3. Жанр түрі. Поэзия (өлең). Өлең дегеніміз – белгілі 

бір өлшеммен қиыннан қиыстырылып, үйлесімді ырғақпен 
ұйқасып келетін өрнекті сөз жүйесі.

4. Идеясы. Өлеңді түсіне білуге, бағалауға шақырады. 
Сөздің асылы – поэзия екенін, жақсы сөз даналықтың айғағы 
екенін айтады.

5. өлең құрылысы:
а) Шумақ. Өлең шумақтан тұрады. Шумақ аяқталған 

синтаксистік біртұтас ойды білдіреді.

ә) Тармақ. Өлең тармақтан тұрады. Тармақ – өлеңнің 
әр жолы.

б) Бунақ. Тармақ бунақтан тұрады. Бунақ – белгілі бір 
дауыс ырғағымен бөлінуі.

в) Буын. Өлең буыннан түрады. Буын сөздің құра-
мындағы дауысты дыбыстардың санына қарай анықталады.

6. өлеңдегі көріктеуіш құралдар:
а)  Теңеу – Өтірік пен өсекті жүндей сабап;
ә)  Эпитет – Іші алтын, сырты күміс сөз жақсысын;
 б) Метафора – Мал үшін тілін безеп, жанын жалдап.
8. Өлеңнің негізгі түйіні: Тыңдаушыны тәрбиелеу, сөздің 

құдіреттілігін түсіндіру, поэзияны бағалауға шақырады.
9.  Өлең шумағына талдау
Ө-/лең-//сөз-дің пат/ша/сы//,сөз са/ра/сы,//а
Қи/ын/нан// қи/ыс/ты/рар//ер да/на/сы//а
Тіл/ге же/ңіл,//жү/рек/ке//жырлы ти/іп,//б
Теп-тегіс//жұ/мыр кел/сін//ай/на/ла/сы// а
10.  11 – буынды қара өлең ұйқасы.
Сабақты қорытындылау.
Асқан ақыл мен кемел білімнің, ақындықтың киесі, 

негізгі іргетасы — Абай Құнанбаев екендігі баршамызға 
мәлім. Абай «Өлең – сөздің патшасы» дей отырып,  сиқырлы 
сөз қасиетіне сыйынады, оны ұғына білуге үндейді. Олай 
болса, болашаққа ұран етіп,  үлгі етіп ақын Абайдың – хакім 
Абайдың сөздерін алайық, сонда біз еш қателеспейміз! 

Үйге тапсырма:  Абай. «Өлең – сөздің патшасы, сөз 
сарасы» (жатқа айту). 

Бағила МӘЖІБИЕВА,
Астана қаласындағы дарынды  ер

балаларға арналған қазақ-түрік
лицей-интернатының мұғалімі.

АБАЙДЫҢ ҚАРАСөЗДЕРІ
(9-сынып)

Сабақтың мақсаты: қарасөздердің шығу тарихын айту, 
мән-мағынасын ашу, ерекшеліктеріне тоқталу. Міндеттері: 
білімділік – Абай қарасөздеріне жан-жақты талдау 
жасату арқылы тақырыбы мен негізгі идеясын, тәрбиелік 
мәнін меңгерту. Сын тұрғысынан талдай отырып, әрбір 
оқушының өз тапсырмасын орындауына қолайлы орта 
туғызу; тәрбиелік – оқушы дүниетанымын қалыптастыруға, 
адамгершілік қасиеттерді оқушы бойына сіңіруге ықпал 
ету. Ұлтжандылыққа тәрбиелеу; дамытушылық – сөйлеу 
мәдениетін, оқу, талдау дағдыларын, іскерлік белсенділігі 
мен шығармашылық ізденісін шыңдауға ықпал ету.

 Күтілетін нәтиже: Қарасөздердің мазмұнын, негізгі 
ойды толық түсінеді. Философ Абай бейнесін таниды. 
Сын тұрғысынан талдай алады. Айтылған ойды өмірмен 
байланыстырып, салыстырып, өз толғанысын айта алады. 

Сабақ платформасы: сабаққа қатысты дағдылар мен 
түсініктер; осы күнге дейін меңгерген топтық жұмыс 
ережелері мен білімді өз бетінше меңгеру дағдылары. 
Көрнекілігі: интерактивті тақта, электрондық оқулық, 
үнтаспа, қосымша материалдар. (1-электр.оқу.); (2-слайд); 
(3-флип.). Әдісі: СТО стратегиялары.  «Топтастыру», 
«Кубизм», «РАФТ». Пәнаралық байланыс: ән-күй, тарих, 
өмірмен байланыс.

Сабақтың барысы. Ұйымдастыру.

№1 флипчарт беті. Абай портреті.
№2 флипчарт беті. 
Қара сөзі, қара өлеңі қарымды,
Толғайды Абай мұңым менен зарымды.
Абай сынды дана туған халықтың
Ұл-қызы да болу керек дарынды.
Әр топтың мақсаты – жеке және топта бірігіп, бір-

бірімізді тыңдап, ұйымшылдықпен жұмыс істеу, белсенділік 
көрсетіп, шығармашылық қабілетімізді таныту. Әр топ өз 
басшысын сайлайды. Сабақ соңында ол тобының жұмысын 
бағалайды (Алдын ала бағалау парақтары таратылады).

I. Ойқозғау. Топтастыру Алдымен біз қазақ елі ғана 
емес, бүкіл дүние жүзі таныған Абай атамыз туралы не 
білеміз? Абай кім? Оқушылар жауабы. 

№3 флипчарт беті. Абай портреті және Абайға 
қатысты суреттер. 

Олардың астында мынадай сөздер жазылған: ақын, 
аудармашы, философ, сазгер, суреткер, жазба әдебиетінің 
негізін салушы.

1. Қарасөз дегеніміз не?
2. Абайдың неше қарасөзі бар? 
3. Абайдың қарасөз жазудағы мақсаты не?
№4 флипчарт беті. Топтастыру. «Абайдың 

қарасөздері».
Абайдың қарасөздеріндегі негізгі мәселе не? Абайдың 

қарасөздерін тақырып жағынан қалай топтауға болады?
 Ар, адамгершілік;
Дүниенің тылсым сырлары (7, 18, 19);
Надандық, жалқаулық;
Ғылым, білім, өнер;
Еңбек;
Қазақтың мінез-құлқы;
Қазақ мақал-мәтелдерін сынау (7, 18, 19, 37).

№5 флипчарт беті. Гүлдер суреті. Астында нөмірлер. Әр 
топтан бір оқушы шығып, гүлді таңдайды. 

– Гүлді кімге сыйлайсың? 
Өз тобыңа апарып бер. Оның астында жасырынған 

қарасөз – осы топтың тапсырмасы болады.
№6 флипчарт беті.  «Кубизм»:
1. Суреттеңіз. Қарасөздің  мазмұнын, тақырыбы мен 

негізгі ойды суреттеңіз, баяндаңыз. 
2. Салыстырыңыз.  Абай өлеңдеріндегі оймен немесе 

қазақтың мақал-мәтелдерімен, осы тақырыптас басқа оқыған 
шығармаларымен салыстырыңыз. Кестені толтырыңыз.

3. Ойыңызбен байланыстырыңыз. Қарасөздің 
мазмұнын көз алдыңызға елестетіңіз. Ой бөлісіңіз. Бүгінгі 
өмірмен байланыстырыңыз. 

4. Саралаңыз, зерттеңіз. Шығарма мазмұнына 
байланысты мәселелерді қарастырыңыз. Шығарманың 
көркемдік ерекшелігіне тоқталып, әдебиет теориясы 
бойынша талдаңыз. Осы қарасөзге байланысты  зерттеушілер 
пікірін оқыдыңыз ба?

5. Қолданыңыз. Қарасөздерді оқыған кезде қандай 
ойларға жетелейді? 

6. Талқылаңыз немесе қарсы шығыңыз. Иә; Жоқ.
№7 флипчарт беті. Жетінші қара сөз.

Абайдың сөзі.
Ұқсас мақал-мәтел, 

нақыл сөздер. Өз пікірім.

№8 флипчарт беті.  Он сегізінші, он тоғызыншы қарасөз.

Абайдың сөзі
Ұқсас мақал-мәтел, 

нақыл сөздер. Өз пікірім

№9 флипчарт беті.  Отыз жетінші сөз.

Абайдың сөзі. Ұқсас мақал-мәтел, 
нақыл сөздер.

Өз пікірім.

№10 флипчарт беті. 

Абайдың сөзі. Ұқсас мақал-мәтел, 
нақыл сөздер.

Өз пікірім.

- Сонымен, ұлы Абай бізге нені айтқысы келген екен?
III. Ойтолғау. РАФТ (сөл, аудитория, форма, тақырып) 

әдісі.
 Қорытынды сөз. Адамды сүй, Алланың хикметін сез. 

Не қызық бар өмірде онан басқа? 
Кері байланыс парағы таратылады.  Оқушылар сабақ 

туралы пікірлерін жазады.
Бағалау. Бірін-бірі бағалайды.
Үйге: 1.Тапсырмалар. Тестке дайындық  2.Шығарма. 

«Абай –қазақтың бас ақыны».
Тапсырма:
1. Суреттеңіз. Қарасөздің  мазмұнын, тақырыбы мен 

негізгі ойды суреттеңіз, баяндаңыз. 
2. Салыстырыңыз.  Абай өлеңдеріндегі оймен немесе 

қазақтың мақал-мәтелдерімен, осы тақырыптас басқа оқыған 
шығармалармен салыстырыңыз. Кестені толтырыңыз.

3. Ойыңызбен байланыстырыңыз. Қарасөздің маз-
мұнын көз алдыңызға елестетіңіз. Ой бөлісіңіз. Бүгінгі 
өмірмен байланыстырыңыз. 

4. Саралаңыз, зерттеңіз. Шығарма мазмұнына 
байланысты мәселелерді қарастырыңыз. Шығарманың 
көркемдік ерекшелігіне тоқталып, әдебиет теориясы 

бойынша талдаңыз. Осы қара сөзге байланысты  зерттеушілер 
пікірін оқыдыңыз ба?

5. Қолданыңыз. Қарасөздерді оқыған кезде қандай 
ойларға жетелейді? 

6. Талқылаңыз немесе қарсы шығыңыз. Иә; Жоқ.
РАФТ. Соған қарасөз жаз десе, қандай тақырыпты                        

қалар едің?
Қосымша оқуға: 1, 15, 31 т.б. Сұрақтар дайындау.

Гүлнұр БАЙЗАҚОВА,
Ақсу негізі орта 

мектебінің мұғалімі.
Қарағанды облысы, 

Шет ауданы,
Ақсу ауылы.

“АҚҚУЛАР                                              
ҰЙЫҚТАҒАНДА”

(8-сынып)

Сабақтың мақсаты: Сезіммен    өлең өрген жыр пырағы – 
Мұқағали поэзиясына талдау жасау, ақын өлеңінің идеясын, 
мақсатын ұғындыру, поэманың тақырыбы мен идеясы, 
композициясы туралы теориялық білім беру. Міндеттері: 
білімділік – поэманың негізгі кейіпкері – ана бейнесі 
арқылы көл еркесі – аққуға жасалған қиянаттың қайғылы 
оқиғаға ұласуын ұғындыру, себебін таныту,қоршаған 
орта заңдылықтарына қарсы келмеу қажеттігін нақты 
дәлелдермен түсіндіру; дамытушылық – аққудың басқа 
құстардан өзіндік ерекшелігі, қасиеті, киелі құс екендігін 

суреттеудегі ақынның шынайы сезімін таныту; тәрбиелік 
– құс түйсігі мен адам сезімінің байланысы, бір-бірінен 
айырмашылығы, қатыгездік пен мейірімділік қасиеттерінің 
адам өмірінде атқаратын рөлдерін таныту.

Түрі: интеграцияланған сабағы (Әдебиет сабағын театр, 
әуез, көкемсурет, сөз өнерімен кіріктіру). Пәнаралық 
байланыс: экология, бейнелеу өнері, музыка, география, т.б. 
Көрнекілігі: ақын суреті, техникалық құралдар, компьютер, 
аққу туралы жазылған нақыл сөздер, тақырыптық суреттер, 
көрініс, “Жетімкөл” суреті бейнеленген аққудың, шыршалы 
тоғайдың көрінісі. Әдіс-тәсілдері: 1) мәнерлеп өлең оқу. 
“Мұқағали әлеміне саяхат”; 2) Сахналық көрініс.

Сабақ барысы.
I. Ұйымдастыру:
1. Психологиялық даярлықты қамтамасыз ету 

(С.Тұрысбеков. “Көңіл толқыны” ойналады);
2. Мәнерлеп оқу: “Мұқағалиды аңсау”. 
II.Үй тапсырмасын пысықтау:
а) Поэзия минуты;
ә) Қызығушылығын ояту сайысы.
Ойшақыру. “Менің Мұқағалиым” атты үй тапсырмасын 

сұрау.
Үй тапсырмасының шарты: ақынның өзіңе ұнаған 

өлеңдерін жатқа оқы және сенің Мұқағалиың екенін дәлелде.
III. Мұқағали әлеміне саяхат: - Балалар, поэзия 

әлемінде Мұқағали мұрасы – жалпақ елдің жүрегінде, ой-
парасатында, жарық жұлдыздай қараңғы түн қойнауынан 
құпия сәулесін шашқандай жарқырап нұр беруде.

«Тірлігінде шекпен кимей, шен алмай,
Еңбегінің қызығын да көре алмай,
От боп жанып өтіп кеткен ақынға,
Мәңгілік қып өмір берген өлеңді-ай!» деп Айтақын 

ағамыз жырлағандай, өлеңімен рухани азық, күш жинап, 

қажетіне қарай халқына бақыт сыйлаған ақиық  ақынымыз  
ешкімнен кезінде енші  сұраған емес-ті.

Мінеки, бұл – Мұқағали әлемі. Әр ғасырдың біртуар 
адамы болады. Зымыран уақыттың пешенесіне жарық 
жұлдыз болып қадалған Абай, Мағжан, Қасым, Мұқағали 
болатын. Мұқағали – “Абай жаққан сәулені” сөндірмей, 
“Жыр сәулені” лаулатар ақынның келетініне сеніп кеткен 
ақын.

Ол:
«Туады, туады әлі нағыз ақын,
Нағыз ақын бал мен у тамызатын»,- деген болатын.
Өз сезіміне өзі өртенген Мұқағали жыры бүгінгі күні 

шартарапқа жыр шуағы болып төгілуде.
- Балалар, мен Мұқағалидың анасы Нағиман әженің 

жазушыға баласының ақындығы туралы айтқан естелігін 
сендерге оқып берейін.

Мұқағали жайлы естелікті оқу.
Әр ақынның өлең-өнер болмысында бір қасиет 

өзгелерінен басымырақ болады.
Мысалы: Абайда – ой, Мағжанда – махаббат, Қасымда 

– от, Мұқағалида тазалық (қасиет деген ұғым) басымырақ 
болады.

Табиғат ананың бір бөлшегі болған Мұқағали былай 
дейді:

«Табиғат,
Жанымды алсаң,
Алшы менің,
Бір түйір жерге түскен тамшың едім.
Мұқағали жоғалса қайтер дейсің,
Артымда қалсын жерім,
Қалсын елім».
Мұқағали барлық өлеңіне бойындағы сезімнің ағынымен 

барып таусыла жазды. Барлық шығармасын соңғы өлеңіндей 

жазды. Өйткені, “Мұқағали –бір ғасырда бір рет қана дүниеге 
келетін қазақ поэзиясының алтын домбырасы дерліктей 
ірі талант иесі”, “Бір өлеңі бір елдің мұрасындай поэзия  
пайғамбары”.

“Мұқағали поэзиясы – тірі поэзия”.
- “Шын поэзия жасырынып тұрған дүние сұлулығының 

шымылдығын сыпырып тастайды”деген еді   Шелли.
Қане, Мұқағали  поэзиямен  қалай сырласқанын тыңдап 

көрелік.
Бізде,  енді Мұқағали әлемінде  поэзия дәуірі басталды. а) 

“Поэзия – жүрек тілі” (ақын шығармаларынан мәнерлеп оқу, 
өлеңді жақсы оқитын, белсенділік танытқан 2-3-оқушыдан);

ә) Диалогиялық әңгіме. “Менің Мұқағалиым”.
“Мен Мұқағалидан не таптым?”деген сұрақ айналасында 

диалогиялық әңгіме жүргізу.
Ой шақыру:
Сұрақтар: - Балалар, ақынның  жұбайы  Лашын апай 

“Мұқағали өмірді сүйіп өткен ақын” деп жазды.
1. Сендер  Мұқағали  өлеңдерінен  оқи отырып, не  

таптыңдар?
2. Сенің Мұқағалиың қандай?
3. Сенің Мұқағалиың не дейді?
б) Сурет,бояу құдіреті.
- Балалар, жаңа сендер өлең оқығанда Мұқағали                 

сағынған Қарасуды біз де сағындық. Бояуын көрдік, 
қурайдың үнін естідік.

Егер сендер суретші болсаңдар, Мұқағалидың туған жерге 
деген сағынышын көркемсурет өнерімен, бояу сырымен 
қалай бейнелеп берер едіңдер?

(Белсенділік танытқан оқушыдан сұрау).
3. Мұғалім: - Балалар, сендердің жауаптарың бойынша 

біріншіден   “Мұқағали – туған жерін сүйіп өткен, оны аңсап 
өткен ақын” дейміз.

Екіншіден, ол өмірден “Сәби болып”өткен ақын сияқты.
Өз ортасы, ондағы күншілдік, жамандықтан жиренген ақын 
бейкүнә сәби қалпын сақтап қалғысы келді.Солай болып 
қалды да !

Ән. «Сәби болғым келеді» (Бекзат).
Мұғалім: - Мұқағали ақын – поэзия әлемінде диалог 

тәсілін, яғни, сұрақ-жауап түріндегі әдісті поэзияда 
қолдануында өте шеберлік танытады. Оның «Қош, махаббат» 
драмасы бойынша «Махаббат диалогі» дастанынан үзінді 
келтірейік.

 Көрініс: «Махаббат диалогі».
(«Қош, махаббат» драмасынан үзінді қою, инсце-     

нировка сипатында).
а) Автор бейнесіндегі оқушы:
- Ей, күнәдан пәк жас жандар, 
  Қапелімде қателікке баспаңдар!
  Қосыларсың қол ұстасып, саспаңдар,
  Махаббатпен ойнағанды тастаңдар.
  Ей, күнәдан пәк жас жандар!
  Қапелімде қателікке баспаңдар!
  Ал, көріңдер, ол туралы дастан бар.
ә) «Махаббат диалогі» (екі оқушы орындайды):
- Құс боп ұшып жоғалсам не етер едің?
- Сені іздеумен мәңгілік өтер едім.
- Отқа түсіп өртенсем, не етер едің?
- Күл боп бірге соңыңнан кетер едім.
- Бұлдырасам сағымдай не етер едің?
- Жел боп қуып, ақыры жетер едім.
- Қайғы әкелсем басыңа не етер едің?
- Қойшы, сәулем, бәрін де көтеремін.
б) Топтастыру әдісі \ дәптермен жұмыс\.
«Қарасаз, қара шалғын өлеңде өстім, 
Жыр жазсам, оған жұртым елеңдестің.

Өлсе өлер Мұқағали Мақатаев,
Өлтіре алмас алайда өлеңді  ешкім!» –
деп поэзия құдіретіне сеніп кеткен
«Мұқағали – қандай ақын?
Үйге тапсырма: 1) “Жетім көл аққулары» – эссе жазу;                 

2) Поэманы оқып, өзіңе ұнаған шумағын жаттау.
Бағалау.

Алма БАЗАРБАЕВА,
№17 ұлттық  өркендеу 

орта  мектеп-кешенінің мұғалімі.
Солтүстік Қазақстан облысы,

Петропавл  қаласы.

«ШЫҒАМЫН ТІРІ БОЛСАМ              
АДАМ БОЛЫП»

Сабақтың мақсаты: Сұлтанмахмұт Торайғыровтың 
өмірі және  шығармашылығымен танысу, «Шығамын тірі 
болсам адам болып» өлеңін талдап, негізгі идеясын ашу. 
Міндеттері: білімділік – ақын өмір сүрген қоғам, оның 
ерекшеліктері туралы көзқарасын толықтырып, орнықтырып 
қалыптастыру; дамытушылық – байланыстырып сөйлеу, 
шығармашылық қабілеттерін дамыту, оқушылардың 
ізденімпаздық қасиеттерін жетілдіру; тәрбиелік – қазақ 
әдебиетіндегі шығармаларына оқырмандық мақтаныш 
сезімді тәрбиелеу; оқушыларды өз ойын ашық айтуға, 
мәнерлеп оқуға дағдыландыру.

Типі: жаңа білім беру. Түрі: дәстүрлі сабақ. Әдіс-
тәсілдері: сұрақ-жауап талдау, түсіндіру, іздендіру, ой 
толғау, мәнерлеп оқу, әңгімелесу, баяндау. Көрнекілігі: 

Сұлтанмахмұт Торайғыровтың портреті, сызба кестесі. 
Пәнаралық байланыс: тарих, қазақ тілі.

Сабақтың барысы: 
I. Ұйымдастыру кезеңі;
II. Оқушылардың үй жұмысын тексеру.
Тест жұмысы.
1. М. Дулатовтың туған жылы:
а) 1893;     ә)1867;      б)1885.
2. М. Дулатовты  қалай атаған?
а) ауыл мұғалімі;    ә)сүйікті мұғалім;     б) ауыл мектебі.
3.М. Дулатовтың өлеңі?
а) «Жастарға»;   ә) «Анама хат»;   б) «Жұртыма».
4. «Бақытсыз Жамал» романының басты кейіпкері?
а) Оспан;         ә) Ғали;       б) Асқар.
5. «Біздің мақсатымыз» мақаласында:
а) Ресейге тәуелділігі;  ә) Қазақ әйелдерінің тағдыры;   
б) Жастар үміті.
6. М.Дулатовтың өлеңі:
а) «Аққу, шортан һәм шаян»;   ә) «Оян қазақ»;  
б) «Кел, балалар, оқылық»?.
7. «Найзамен түртсе де, 
Жатарсың, қазақ, оянбай. 
Мұнша қалың ұйқыны
Бердің бізге, ой, Алла-ай» деген
өлең жолдары қай шығармадан алынған?
а) «Оян, қазақ»;   ә) «Жастарға»;    б) «Кедей».
8. «Оян,  қазақ» –
а) роман;    ә) әңгіме;    б) өлең.
9. «Қазақ тілінің мұңы» мақаласында ...
а) мемлекеттік тіл дәрежесіне көтерілмеуі, іс қағазда-

рында қолданылмауы туралы;
ә) шаруашылық, жер мәселесі туралы   
б)тарихи тұлғалар туралы;

10. М.Дулатов қай оқулықтың авторы?
а) «Қазақ хрестоматиясы»;  ә) «Тіл құралы»;    
б) «Есеп құралы».
III. Жаңа білім беру кезеңі.
1) Сабақтың мақсатымен  таныстыру: 
Бүгінгі сабақта қазақтың жазушысы, ақыны              

Сұлтанмахмұт Торайғыровтың өмірі мен шығарма-
шылығынан мәлімет алып, оның «Шығамын тірі болсам 
адам болып» өлеңімен танысамыз.

2) Ой туғызу. Кітаппен жұмыс. 
Сабақта оқулықпен тығыз жұмыс істеп оқығанды 

талдаймыз.
а) Жаңа сөздерді меңгерту:
зардап – страдание;
құптау – одобрять;
надан, пасық – глупый, гнусный;
құштарлық, ғашықтық – влюбленность;
қаражат, ақша – деньги;
әлді – сильный;
әлсіз – слабый;
ойқазық, түйін – идея, главная мысль;
біртуар, қайталанбас – неповторимый;
қайшылық – противоречие;
нақты – конкретный;
түп тамырын іздеу – искать корень;
кезең – этап.
ә) Тірек-сызбамен жұмыс.
Оқушылар интерактивті тақтадағы тірек-сызба арқылы  

мәтінге сүйене отырып, Сұлтанмахмұт Торайғыровтың 
өмірбаянын айтып береді. 

жұмыс істейді                                          кім

                                                                             балалық 
                                                                               шағы

шығармалары                                              туды
                                        оқиды                                                                      

3) «Шығамын тірі болсам адам болып» өлеңімен 
таныстыру:

а) Мұғалім мәнерлеп оқиды;
ә) Не түсіндіңдер?;
б) Мұғалім оқушыларды қысқаша өлеңнің шығу 

тарихымен таныстырады.
Бұл өлеңді ақын өзінің ұстазы Нұрғалиға арнаған. Өзінің 

досы, туысы Шайбай Аймановқа хат арқылы жолдаған. Өлең 
1913 ж. жазылып,  1922 ж. Қазан қаласында «Адасқан өмір» 
кітабында жарияланған. 

 С.Торайғыров халық көзін ашуды арман еткен. Ол – 
халқымыздың ой тілегін білдіруші.

 С.Торайғыров – XX ғасырдың басындағы әдебиетімізде 
ерекше орыны бар, аса көрнекті ақын. 

Шығармаларында қазақ ауылындағы жағымсыз 
көріністерді сынады, халықты мәдениетке  шақырып, 
надандықпен күресті. 

Ақын өз атынан сөйлей отырып, сол дәуірдегі ұрпақтың 
мұрат-мақсатын, арман-аңсарын жырға қосады. Лирикалық 
кейіпкер арқылы білдіреді. 

в)  «Шығамын тірі болсам адам болып» өлеңін мәнерлеп 
оқу,  жаңа сөздермен жұмыс жүргізу және  әр шумақты 
талдау.

Сөздік жұмыс:

Көр – могила;
Қолғабыс – помощь;
Надан – неуч;
сәуле қуған – стремиться к свету;
толған айдай – как полная луна;
серт етіп – дать клятву; 
егес – спор.

Шығарма Жанр Шу-
мақ 

Тар-
мақ 

Ұй-
қас 

Лири-
ка

Мета-
фора Теңеу 

«Шығамын 
тірі болсам 
адам болып» өлең 1 12 қара 

өлең

азамат-
тық 
лирика

сәуле қуған, 
белді буған, 
елдің бетін, 
ойында оты 
барлар.

Айдай 
балқып
 туған

Оқушыларға өлеңді шумақ-шумаққа  бөліп оқыту. 
Әр шумақтағы ойды қарасөзбен айтуға дағдыландыруға  
болады. Ол үшін өлең ішінде орыны ауысқан сөздерді 
қалыпты сөйлем құрамында  келтіріп алу керек.

Мысалы:  
«Шығамын тірі болсам адам болып» деген тармақты 
«Тірі болсам адам болып шығамын» деу керек.
«Жүрмеймін бұл жиһанда жаман болып» деген тармақ –
«Бұл жиһанда жаман болып жүрмеймін».
 «Жатқаным көрде тыныш жақсы емес пе
Жүргенше өмір сүріп, надан болып» деген тармақ –
«Надан болып тірі жүргенше 
Көрде тыныш жатқаным жақсы емес пе?!»
Интерактивті тақтадағы таблицаны толтыру. 
Өлең 3 шумаққа бөлініп, жұмыс жүргізіледі. 
Оқушылар өздері құрастырған сөз тіркестерін жазады, 

кейін өлеңді түсіну үшін тақтадағы өлеңге түсінік ашылады.

 

Сұлтанмахмұт 
Торайғыров 

Ш
ум

ақ Сөз тіркестерін теріп 
жазу Өлеңге түсінік

1

Мысалы:
адам болып шығамын;
жаман болып 
жүрмеймін, көрде 
жатқаным, 
надан болып жүргенше.

адам болып – оқимын, білім 
аламын;
жиһанда – өмірде;
жаман болып – оқымаған адам;
надан болып – білімсіз болып.

2 сәуле қуған, күнді алуға, 
белді буған.

сәуле қуған –білім іздеген;
белді буған – тәуекел еткен;
алуға күнді барып – қанша қиын 
болса да, білім аламын.

3 бұл сөзім, асылық емес, 
тебем надандықты.

елдің бетін – білімсіз елге 
оралмаймын;
толған айдай – елге жарық беру;
асылық емес – артық емес 
(мақтаншақтықпен) сөзім емес;
ойында оты барлар –түсінігі бар 
адамдар;
серт етіп – уәде беріп;
еткен егес – сөз бергенмін.

Ақын өлеңінің ең басты қорытындысы қай жолдарда 
берілген?

                                жақсылық жасау
                                                                              
     білімді                                                          елге қызмет
       болу                                                                  ету
                                                                                       
              оқу                                                    надандықтан

г) Семантикалық таблицаны толтыру.
Шығарма Тақырыбы Идеясы Кейіпкері 

«Шығамын 
тірі болсам 
адам болып»

Жамандық, 
қараңғылықпен 
күресу.

Білім алуда 
халқын 
жақсылыққа 
жеткізу.

Лирикалық 
кейіпкер

IV. Қорытынды. 
Біз бүгін кіммен таныстық? С.Торайғыров қашан, қайда 

туды? Не жазды? Қандай шығармасымен таныстық?
V. Бағалау.
VI. Үй тапсырмасы.
а) Деңгейлік тапсырмаларды орындау;
ә) Өлеңді мәнерлеп оқу.
ТАПСЫРМАЛАР.
А1 Қарапайым  деңгей:
1. С.Торайғыров кім болған?
2. Қашан, қайда туды? Еңбектерін атаңдар?
3. Берілген сөздердің аудармасын табыңдар
 а) туған;                                     а) в бедной семье;  
 ә) кедей отбасында;                  ә) тема;
 б) тақырып;                               б) пишет  стихи;
 в) өлең жазады;                         в) любил  народ;
 г) халқын сүйген;                      г) детство;
 д) балалық шағы.                      д) родился.
А2 Негізгі деңгей:
1. С.Торайғыров туралы оқып, мәтін бойынша 10 сұрақ 

жауабымен дайындаңдар;
2. Өлеңдегі антоним сөздерді тауып, дәптерге жазып 

алыңдар;
3. «Шығамын тірі болсам адам болып» өлеңін мәнерлеп 

оқы.
В1 Орта деңгей
1. С.Торайғыров туралы мәтіннің әр бөлігіне ат қойыңдар, 

жоспар құрыңдар. Сол жоспарға сүйеніп мазмұнын өз 
сөздеріңмен айтыңдар.

2. «Шығамын тірі болсам адам болып» өлеңінің негізгі 
тақырыбы туралы айтып беріңдер;

3. Ақынның  ойын түсінуге тырысыңдар. 
В2 Ортадан жоғары деңгей:

 

адам болу 

1. Өлеңнің әрбір жолын жеке сөйлем етіп оқыңдар;
2. Төрт жол бірігіп қандай мағына беріп тұр?;
3.Өлеңнің негізгі идеясын анықтаңдар.
С1 Жоғары деңгей:
1. «Ақын арманы» тақырыбына шағын шығарма 

дайындаңдар;
2. Абай Құнанбайұлының «Ғылым таппай мақтанба» 

өлеңін С.Торайғыровтың «Шығамын тірі болсам адам болып» 
өлеңімен салыстырып, Венн диаграммасын жасаңдар;

3. Дәлелде, неліктен екі ақын осы тақырыпта өлең жазды?
Екеуі қазіргі заманда өмір сүрсе, қай тақырыптарға өлең 

жазған болар еді?

Зауре НУСИПОВА,
Нұрым орта мектебінің мұғалімі.

Алматы облысы,
Кербұлақ ауданы.

СЫН ЕСІМ
(6-сынып)

Сабақтың мақсаты: сын есім туралы білімін 
қалыптастыру. Міндеттері: білімділік – сөз табы 
ретіндегі өзіндік ерекшелігін түсіндіру; дамытушылық – 
оқушылардың өз бетімен ойлануға, ізденуге шығармашылық 
қабілетін дамыту, сауатты жазу дағдысын жетілдіру; 
тәрбиелік – оқушыларды адамгершілікке, ана тілін сүюге 
тәрбиелеу, Қазақстандық патриотизмін қалыптастыру.

Әдісі: түсіндіру, сұрақ-жауап, талдау, топтық жұмыс, 
шығармашылық ізденіс. Көрнекіліктер: қима қағаздар, 
суреттер.

Сабақтың барысы.
1. Ұйымдастыру кезеңі:
Оқушыларды түгелдеу, сабаққа ұйымдастыру.
Кіріспе сұрақтар:
1. ҚР Тәуелсіздігін қашан алды?
2. ҚР Тіл туралы Заңы қашан қабылданды?
3. ҚР Тіл туралы Заңы неше баптан, қанша тараудан 

тұрады?
4. ҚР Рәміздерін ата?
5. Еліміздің астанасы қай қала?
6. Тәуелсіздік жайында өлең оқы.
2. Үй тапсырмасын сұрау:
1. 126-жаттығуды ауызша сұрау   (бір оқушыдан оқыту);
2. Қосымша сұрақтармен жұмыс:
* Морфология нені зерттейді?
* Зат есім дегеніміз не?
* Зат есімнің құрамы туралы айт?
* Зат есімнің мағыналарын ата?
3. Жаңа сабақ.
Күз мезгілінің суретін көрсету арқылы күздің ерекшелігін 

айқындап,тақтаға жаздыру (мысалы: суық,сары, салқын, 
бұлтты, сап-сары, қоңыр).

Тақтамен жұмыс:
1. Заттың түсі қандай болады? (қызыл, жасыл, сары, қара);
2. Заттың көлемі қандай? (кең, тар, ұзын, қысқа);
3. Заттың пішіні (формасы) қандай? (дөңгелек, үшбұрыш, 

төртбұрыш);
4. Заттың сапасы қандай? (жақсы сөз, жаман ырым, зерек 

оқушы, жалқау бала);
5. Заттың дәмін білдіретін сөздер (ащы пияз, тұщы су, 

қышқыл қымыз, тәтті тағам);
6. Затқа, іс-әрекетке, мезгіл, мекенге байланысты сын 

есімдер (тасты жер, балалы үй, білімді жігіт, күзгі каникул).

Осы мысалдар арқылы сын есім ережесін айту, 
қорытындылау.

Оқулықпен жұмыс:
127-жаттығу (жазбаша). Оқушыларды 2 топқа бөліп 

орындату.
1-топқа: Қазақстан Республикасының Туы.
2-топқа: Қазақстан Республикасының Елтаңбасы 

(Мәтінде сын есімнің болуын ескеру).
128-жаттығу (жазбаша).
Терең су, терең білім. Әдемі қыз, әдемі жазу, әдемі 

үй. Жеңіл киім, жеңіл жүк, жеңіл жұмыс. Ұзын жіп, ұзын 
көйлек, ұзын көше. Қатты тас, қатты сөз, қатты жер. Ақ 
көйлек, ақ жол, ақ мата. Жасыл орман, жасыл ағаш. Күрең 
күз, күрең шай, күрең ат. Әдепті бала, әдепті оқушы, әдепті 
қыз. Сабырлы адам, сабырлы мінез, сабырлы кісі.

129-жаттығу (ауызша).
Терең сай, қалың ағаш, жасыл жер, сұр бұлт, дымқыл 

тұман, қызыл арай, сары алтын, көкірегі сезімді, тілі орамды. 
Ойна да ойла (оқушылардың ойлау қабілетін арттыру 

үшін ойын түрінде жүргізу).
Құрамында т әрібі 3 рет келетін сын есім (тәтті).
Құрамында екі әріптен құралған сын есім (ақ).
Оңға қарай оқысаң да, солға қарай оқысаң да сын есім 

болатын сөздер? (қызық, көк).
Құрамында «а» әрібі 3 рет келетін сын есімдер (аласа).
«Ой шақыру» стратегиясы. Ақын өлеңдерін жатқа оқу 

арқылы өлең ішінен сын есімді табу.
Полиглот (көп нүктенің орынына қажетті орыс, ағылшын 

тілінде аударма сөздерін жазу)
Ел іші -------бесік (алтын, золото, gold).
Ертіс –  ------ өзен. 
------- үшін отқа түс, күймейсің.

Ой-толғаныс:
1. «Жасылырақ» сөзінен сын есім құрау (жасыл, ақ,               

қара, жылтыр, жылы, сары, жас, арық, уақ, лас).
2. Досымның жақсы қасиеттері (мінездеме жазу).
Сабақты бекіту.
Сабақты сын есім туралы оқушылардың ойын жинақтау 

арқылы бекіту:
1. Сын есім дегеніміз не?
2. Сын есімнің ерекшеліктерін атаңдар, нені білдіреді?
Оқушылардың білімін бағалау.
Үйге тапсырма: 129-жаттығу (ауызша); 131-жаттығу 

(жазбаша).

Ақпатша АЛДОҢҒАРОВА,
Ақтөбе гуманитарлық 

колледжінің оқытушысы.
Таза БЕКМҰРАТОВА,

«Елек» орта мектебінің мұғалімі.

КөРКЕМ ТУЫНДЫНЫ                   
ТАЛДАУ МӘСЕЛЕЛЕРІ

Сабақтың мақсаты: көркем туындыны талдаудың 
жолдары мен талдауға жататын құрамды элементтері туралы 
түсінік беру, талдау әдіс-тәсілдерін анықтау. Оқушылардың 
танымдық қасиеттерін қалыптастыру; Оларға жан-
жақты тәрбие беру. Міндеттері: білімділік – көркем 
туындыны оқытудың жолдарын, талдау әдістерін үйрету; 
дамытушылық – оқушылардың танымдық қабілеттерін 
жетілдіру және танымдық үдерістерін дамыту; тәрбиелік 
– оқушыларды адамгершілікке, ұқыптылыққа, эстетикалық 

талғамға тәрбиелеу.
Көрнекіліктері: кесте, сызба, бағалау жетондары, т.б. 

Әдебиеттер: Қ.Бітібаева. «Әдебиетті оқыту әдістемесі», 
А.Көшімбаев. «Әдебиетті оқыту әдістемесі».

Сабақтың барысы:
А) Ұйымдастыру;
Ә)Үй жұмысын сұрау.
Көркем мәтінді оқу жұмыстарын ұйымдастыру;
Б) Жаңа материалды меңгерту:
1. Көркем туындыны автор ізімен талдау, образдар 

жүйесін талдау;
2. Проблемалық талдау.
Бүгінгі сабағымызда көркем туындыны талдаудың 

жолдары мен талдауға жататын  құрамды элементтері 
және қолданатын әдіс-тәсілдерін  анықтаймыз. Сол 
арқылы оқушылар бойында  танымдық  қасиеттерді 
қалыптастырамыз, оларды эстетикалық тәрбие беруге 
үйретеміз.

Кіріспе әңгіме:
1. Талдау деген не? Талдау дегеніміз – жеке қасиет 

ерекшеліктерді арнайы қарастырып, танып-білу арқылы 
бүтінді айқын сезінуге себін тигізетін, соған қызмет ететін 
тәсіл (Зәки  Ахметов).

2. Талдаудың қандай түрлері  бар? Жан-жақты талдау, 
шолу бағытындағы және сұрыптап талдау.

3. Талдауда қарастыратын мәселелер (тақырып, идеялық 
мазмұн, сюжеті мен композициясы, кейіпкерлері, тіл 
ерекшелігі, т.б.).

Әдеби шығарманы талдау үшін, көркемдік қасиет-
белгілерін нақтылы сипаттап беру үшін оның өзгешелік, 
ерекшеліктерін тұтастай да, жеке де алып қарауға болады. 
Шығарманы талдағанда оның көркемдік  қуатынан толық 
әсер алатын өткір  сезімталдық қандай қажет болса, 

шығарманың  құрылысындағы, мазмұн мен түрдің біріккен 
тұтас бітім-тұлғасындағы қат-қабат байланыстарды, сипат-
белгілерді көре  білу де сондай қажет.

Көркем шығарманы талдау – өте күрделі үдеріс. Сон-
дықтан талдау әрі жүйелі, әрі тұтас; көркем шығарманың 
барлық нәрі, негізгі түйінді дәні ашылатындай дәрежеде 
жүргізілуі тиіс. Әр нәрсенің басын шолу, тіл көркемдігін 
талдаймын деп ұзақ туындылардың ішінен теңеу, эпитет 
іздестіру пайдалы ма, жоқ па – мұғалім осыны ойластыруы 
қажет. Талдау жұмысы шығарманың әр бетіне немесе әр 
жерден үзіп-жұлып мысалдар келтіру емес, тұжырымды 
түрде, орынды сұрақтар арқылы, негізгі мәселелер 
айналасында нақты мысалдармен дәлелдене отырып 
жүргізілуі керек. Мектепте тәжірибеде әдеби талдаудың үш 
жолы жүргізіліп келеді. Олар: автор ізімен талдау, образдар 
жүйесіне талдау және проблемалық талдау. 

Автор ізімен талдау, оның негізгі мақсаттары.
Бұл талдауда мұғалім көркем шығарма сюжеті, 

эпизодтары, автордың негізгі ойы, мазмұн мен пішін 
жүйесін сақтай отырып талдауға ерекше назар аударады. 
Талдаудың бұл  түрін түсіндірмелі  оқуға айналдырып 
жіберуге болмайды. Мұғалім негізгі оқиғалар арқылы 
шығарманың проблемасын аңдатуға, кейіпкер іс әрекеті  
арқылы мінездеме жасатуға алып келу керек. V-VIII сынып 
оқушылары көркем туындының ең қызықты, ең шиеленісті 
оқиғаларына мән беріп, автор ойы мен көзқарасына мән 
бермейді. Өйткені бұл жастағыларда оқиға қуалаушылық 
басым болады. Автор ізімен талдау бұл сыныптарда тиімді, 
себебі балалар  көркем  туынды мазмұнымен таныса 
отырып, мұғалім көмегімен оның көтерген мәселесіне, 
автордың көзқарасына, кейіпкерлер іс әрекеті мен туынды 
көркемдігіне бойлай бастайды.   Мысалы: «Көксерек» 
әңгімесі. Әңгіме оқушылардың сезім күйі, эмоциясын 

жаулап алады да, оның негізіндегі басты мәселелер ескерусіз 
қалып қояды. Мысалы: Адамдар дүниесі мен қасқырлар 
әлемі қатар алынып, адамдардың қасқырлардан да қатал, 
тағы екенін көрсету – әңгіменің басты мәселесі. Көксеректі 
жауыздыққа итермелеген де, Құрмашқа ауыз салдырған 
да сол – адамдардан көрген жәбір-жапасы. Қасқыр інін 
бұзып, табиғат заңына қарсы шыққан адам тағылығы ма? 
Осы проблеманы ұғыну үшін әңгіменің алғашқы беттерін 
оқығаннан бастап-ақ балаларды сұрақ қою арқылы жетелеп 
отыру керек. Басты оқиғаны ашатын сұрақтармен қоса, автор 
идеясына жетелейтін сұрақтар да қойылуы керек. Мысалы:

Бө-
лім:

Тақы-
рыптар:

Басты 
оқиғалар:

Талдау 
сұрақтары:

Көркемдік 
әдіс-тәсілі:

І

ІІ 

ІІІ

Қасқыр-
лар мекені. 
Тағылар 
ұрпақ 
қамында.

Адамдар 
тағылығы, 
табиғатқа 
шабуыл.

Көксерек 
пен Құрмаш. 
Көксеректің 
ұрлығы.

Қасқыр-
лардың  
мамы-
ражай 
тірлігі.

Адам-
дардың 
қасқыр інін 
талқандап, 
күшіктерді 
өлтіруі.

 Көксе-
ректің 
ауылдағы 
тірлігі.

Қасқырлар тіршілігі 
қалай суреттелген?

Адамдардың 
бөлтіріктерге 
істегендеріне қалай 
қарайсың?

Ауыл адамдары неге 
оны жеккөрді, неге 
жаза алады?
«Көксеректе бұрын 
ешқашан білінбеген 
долылық бар, 
жойқындық бар 
еді. Туғаннан бергі 
барлық көресіні 
осы екі аяқтыдан 
дегендей, жығылып, 
домалап жатқан 
балаға тап береді». 
Қалай түсінесің?

Суреттеу

Баяндау

Баяндау

Бұл сұрақтар әңгіменің мазмұнын әрі әңгіменің көтерген 
басты-басты проблемасын ашу мақсатында қойылады. Ал 
қорытынды сұрақтар мынадай болады: 

Жазушы әңгімені неге Көксерек  деп атаған?
Әңгімедегі басты ашатын негізгі оқиғалар қайсысы?
Әңгімедегі басты кейіпкер кім? т.б.
Көркем туындыны образдар жүйесіне талдау
Образдар жүйесіне талдау – талдаудың мектеп 

тәжірибесінде дәстүрге айналған, көп тараған түрі. V-VIII  
сынып оқушылары көркем туындыдағы бас кейіпкерлерге 
толық талдау жасай алмаса да , олардың іс-әрекеттерін 
назардан тыс қалдырмайды. Мысалы: М.Әуезовтің «Қараш- 
Қараш » оқиғасы бойынша «Бақтығұл Жарасбайдың тілін 
алмау керек еді», «Ұрлыққа барғаны дұрыс емес» деген  
сияқты мәселелерге көңіл бөледі.

Образды талдау олардың осындай эмоциялық 
қабылдауларын бір арнаға, жүйеге бұрады. Автордың 
идеялық проблематикасы, көркем шығарма негізіндегі терең 
ойы көбіне осы кейіпкерлер іс-әрекеті арқылы берілетінін 
түсіндіреді. Мысалы: Құнанбай образы арқылы жазушы 
ХІХ ғасырдың ІІ жартысындағы феодалдық қоғамды, 
оның бас өкілін сомдайды. Образдық талдау жүйесінде де, 
мұғалім көркем шығарманы тұтастай қарастырып, оның 
компоненттерін (тақырып, идея, образдар жүйесі, идеялық-
эстетикалық табысы) бірлікте ала отырып талдауды 
басшылыққа алады. Мысалы:

Бөлім-
дері

Басты 
оқиғалар

Кейіпкер 
іс-әрекеті

Мінезі. 
Портреті

Жазушының 
көркемдік әдісі мен 
тәсілі

Әдеби шығармаларды проблемалық талдау жолдары.
Тәжірибеде тиімділігімен, нәтижелілігімен кең тараған 

талдаудың бір түрі – проблемалық талдау. Проблемалық 
талдау оқушылардың танымын арттыру, ойлау белсенділігін 
жетілдіруде үлкен рөл атқарады және өзіндік ізденістеріне 
жол ашады әрі дамыта оқытудың негізгі бір жолы ретінде 
де пайдалы. Проблемалық талдау  сол көркем шығарма 
негізіндегі проблеманы дәл тауып, нақты проблемалық  
сұрақтар әзірлеуді талап етеді. Ол үшін проблемалық жағдаят 
тууы керек. Проблемалық жағдаят деген не? Проблемалық 
жағдаят – шешуді талап ететін , іздендіретін , ойландыратын  
күрделі жағдайдың тууы.  Проблемалық жағдаят  көркем 
туынды көтерген проблемалар арқылы туындайды. Кез 
келген «неге?» деген жай сұрақ пен проблемалық сұрақты 
шатастыруға болмайды. Проблемалық сұрақ негізінде 
оқушыға  «бейтаныс» шешуді керек ететін мәселе проблема 
болады. Мысалы: жай сұрақтар мен проблемалық сұрақтарды 
төмендегі кестеден көруге болады.

Жай сұрақтар: Проблемалық сұрақтар:

Бақтығұл кім?
Ол неге Жарасбайды 
паналайды?

Бақтығұл Сәлмен мен 
Жарасбайдың  «құрбаны»ма әлде 
кек алушы «күрескер» ме?

Проблемалық сұрақтар қызықты әрі  әдеби айтысқа 
жетелейтін дәрежеде болу керек. Және бір ғана шектеулі 
мәселеге құрылмай, көркем туындыны кеңірек, тереңірек 
қамтитын мазмұнда құрастырылады. Проблемалық сұрақ 
оқушылардың ойлануына, ізденуіне әсер етіп қомайды, 
оларды болжам жасауға, өздерінше қорытынды жасауға 
жетелейді. Мысалы: М.Әуезов. «Қорғансыздың күні» 
әңгімесі бойынша проблемалық талдау сипатындағы 
сұрақтар:

1. Әңгіме неге «Қорғансыздың күні » аталған?
2. Пейзаж, портрет, суреттеулердің әңгіме идеясын                

ашуда маңызы бар ма?
3. Жазушы қорғансыздарына қалай қарайды? Қорғай                  

ма әлде кінәлай ма?, т.б.
Проблемалық талдауда мұғалім оқушыларға 

шығармашылық жұмыстар істетеді, шағын пікірталас, 
танымдық-іздендіруші, зерттеу бағытындағы тапсыр-
маларды орындатады, яғни, білім берудің тиімді әдіс-
тәсілдерінің бәрін де пайдаланады. Әсіресе, топтық 
жұмыстар оқушылардың проблеманы топпен біріге отырып 
шешуіне, ізденуіне өте тиімді. 

Жоғарыда айтқан талдауларды бір-бірінен  мүлдем 
ажыратып тастауға болмайды, олар кейде араласып келіп 
отырады. Осы үш талдаудың біріккен түрін аралас талдау 
деп атаймыз.

Аруна ЗАЙНИДЕНОВА,
Әуезов орта мектебінің 

мұғалімі.
Солтүстік Қазақстан облысы,

Уәлихан ауданы, 
«Қулыкөл» ауылы.

СөЗ ТАПТАРЫНАН - ЗАТ ЕСІМ
(6-сынып)

Сабақтың мақсаты: оқушыларға сөз таптары, оның 
ішінде зат есім, зат есімнің жалпы есім, жалқы есім түрлері 
туралы тереңірек білім беру. Міндеттері: білімділік – 
сөйлемде сөз таптарының атқаратын қызметі жөнінде 
көзқарасын қалыптастыру, зат есімнің рөлі туралы түсінігін 

толықтыру; дамытушылық – сөз таптары бойынша 
бастауыш сыныптарда меңгерген білімдеріне сүйене 
отырып, зат есім туралы түсініктерін дамыту; сауатты 
жазу, оқу дағдыларын жетілдіру; оқушылардың белсенді 
ойлау қызметтерін жандандыру; тәрбиелік: қазақ тілінің 
морфологиялық заңдылықтарын түсіндіре отырып, тілдік-
эстетикалық сезімдеріне тәрбиелеу, адамдық қасиеттерін 
дамыту.

Күтілетін нәтиже: оқушылар зат есімнің грамматикалық 
категориялары туралы толық меңгереді, сөйлем арасындағы 
зат есімдерді сұрақ қою арқылы бірден таба алады. Түрі: 
жаңа білімді меңгерту сабағы. Әдісі: түсіндіру, ізденіс, 
сұрақ-жауап, талдау. Көрнекіліктер: слайдтар, сызба-нұсқа, 
тақырыпқа арналған кесте-плакат, тақта, бор, оқулық.

Сабақты өту барысы.
І. Ұйымдастыру кезеңі:
* оқушыларды түгелдеу;
* оқу құралдарын тексеру;
* оқушылардың зейінін сабаққа аудару.
Үй тапсырмасын тексеру.
116-жаттығу.
Көшіріп жазып, көмекші сөздердің астын сызыңдар.
Мен Қаныш ағамен сирек болса да кездесіп тұрдым. 

Кейде далаға тігілген шатырларда қона жатып, сөйлесіп 
жүрдім. Мол  кеуделі, биік еңселі, бойшаң адамның ашық 
жүзіндегі мейірімділік пен ойлылық  бір түрлі әсем 
еді. Асықпай сөйлесетін, шаншусыз, қаңқусыз сөздерді 
қолдануға тырысатын.

Абай өлеңдерінен көмекші сөздерді табу.
Мен жазбаймын өлеңді ермек үшін
Жоқ - барды, ертегіні термек үшін.
Көкірегі ояу, көзі ашық, тілі орамды
Жаздым үлгі жастарға бермек үшін.

Сұр бұлт түсі суық қаптайды аспан, 
Күз болып, дымқыл тұман жерді басқан. 
Білмеймін тойғаны ма, тоңғаны ма,  
Жылқы ойнап, бие қашқан, тай жарысқан?

Алланың өзі де рас, сөзі де рас, 
Рас сөз ешуақытта жалған болмас.
Көп кітап келді алладан, оның төрті, 
Алланы танытуға сөзі айрылмас.
Мақал-мәтелдерден көмекші сөздерді табу.
1. Өз басыңды дауға берсең де, 
    Жолдасыңды жауға берме.
2. Ойнап сөйлесең де, ойлап сөйле.
3. Отан оттан да ыстық.
4. Бас кеспек болса да, тіл кеспек жоқ.
ІІ. Жаңа сабақ. Сөз таптары. Зат есім.
Заттың атын білдіріп, «кім? не?» деген сұраққа жауап 

беретін сөздер зат есім деп аталады. Мысалы: әке (кім?), 
тау (не?), Оқушы ( кім?), іні (кім?) Зат есім жалпы есім және 
жалқы есім болып екіге бөлінеді. Біркелкі заттардың жалпы 
атауын жалпы есім дейді.  Заттардың ішінде бір түрінің 
өзіне ғана қойылған аты жалқы есім деп аталады. Мысалы: 
кісі, адам деген жалпы атаулыға тән болса,  Байжан , Гүлнар 
деген сөздер жалпыға емес, жеке кісіге ғана қойылған.

Сөз таптары: Зат есім, Сын есім, Сан есім, Есімдік, 
Етістік, Үстеу, Шылау, Одағай.

Заттың, ұғымның атын білдіретін сөз табы.
 Сұрақтары: кім?не?кімдер?нелер?
Тұлғасына қарай Құрамына қарай
Негізгі 
зат есім

Туынды зат 
есім

Дара 
зат есім Күрделі зат есім

Бөлшектеуге 
келмейтін 
түбір зат есім.

Мысалы:
у, ат, ант, 
бата, құдық, 
жапырақ.

Түбір зат 
есімге және 
басқа сөз 
таптарына 
жұрнақ 
жалғану 
арқылы 
жасалған зат 
есім.
Мысалы:біл-
ім, дос-тық, 
бора-н, тарс-
ыл, жаман-
шылық.

Бір ғана 
түбірден 
тұрады.

Мысалы: 
от, ара, 
қант, 
оқушы, 
баспалдақ.

Кемінде екі 
сөзден біріккен, 
қосарланған, 
қысқарған 
және тіркескен 
сөздер. Мысалы: 
кемпірқосақ, 
ата-ана, 
ҚазМҰУ, 
мәдениет үйі.

Жалпылай немесе жекелей 
аталуына қарай: Мағынасына қарай:

Жалпы есім Жалқы есім Деректі 
зат есім

Дерексіз зат 
есім

Біртектес 
заттардың 
атауы.

Мысалы: 
қала, өзен, 
тау, кісі, 
кітап.

Біртектес 
заттардың 
өз ішіндегі 
жекелеген 
атаулары.
Мысалы: 
Алматы, 
Ертіс, 
Алатау, 
Абылай.

Көзбен 
көріп, 
қолмен 
ұстауға 
болатын 
заттар мен 
құбылыс-
тардың 
атаулары. 
Мысалы: 
ағаш, қалам, 
су, домбыра, 
есік, сия, 
т.б.

Көзбен көріп, 
қолмен ұстауға 
келмейтін, тек 
оймен, ақылмен 
ғана сезіп білетін 
ұғымдардың 
атауы.
Мысалы:қайғы, 
арман, сана, 
қуаныш, 
жақсылық, 
реніш.

ІІІ. Оқулықпен жұмыс.
118-жаттығу. Өздерің білетін жалқы есімдерді                     

дәптеріңе жазыңдар.
1. Кісі аттары: Абай, Данабек, Айнагүл, Темірхан,                  

Майра, т.б.
2. Мемлекет, республика, облыс, аудан, қала, ауыл 

атаулары: Азия, Қазақстан, Қарағанды, Қазыбек би, 
Жезқазған, Ақтоғай;

3. Мекеме, зауыт, фабрика, ұжым атаулары: Ақтұмсық, 
«Қарағанды кәмпиттері» фабрикасы, «Доскей» ұжымы 

4. Жер, су атаулары: Ақтоғай, Тоқырауын өзені.
5. Газет-журнал, кітап, ән, күй, шығарма: «Кәусар»                          

газеті, «Мың бір түн», «Ақ маржан» әні, «Балбырауын»   
күйі, «Абай жолы» роман-эпопеясы.

6. Жылқыға, сиырға, түйеге, итке қойылатын аттар: 
Құлагер, Тайбурыл, Манька, Желмая, Ақтөс, Алабай, т.б.

ІV. Шығармашылық жұмыс. «Біздің ауыл» тақыры-
бында шағын әңгіме жазу /жалқы есімдер, деректі, дерексіз 
зат есімдердің астын сызып, құрамына талдау жасау.

V. Талдау- табыс кілті. 
Абайдың ұлағатты сөзін алып, талдау жұмыстарын жасау.
Адамның адамшылығы – ақыл, ғылым, жақсы ата, 

жақсы ана, жақсы құрбы, жақсы ұстаздан басталады. 
1. Зат  есім  сөздерді табу. 
2. «Құрбы»  сөзіне  сатылай  кешенді талдау жасау. 
І топ. Фонетикалық талдау жасау /мүмкіндігінше 

математикалық тәсілді қолдануға болады.
ІІ топ. Фонологиялық талдау жасау.
Фонетикалық талдау: Құрбы =O=……..=?
Шешуі:  Құрбы =  5O=    2 □ (ұ, ы)+ 3∆ (қ, р,б)
Қ- ∆-қатаң;
Ұ-□, жуан, қысаң, еріндік;
Р-∆, үнді;
Б-∆, ұяң;
Ы- □, жуан, қысаң, езулік.
2) Фонологиялық талдау:
Құрбы – 5 әріп, 5 дыбыс бар, екі буын бар.
Құр - бы
Біт.б.   ашық б.
Құр-бы /2 жағд.тасымалданады/.
Құрбы /екпін соңғы ы дыбысына түседі/.

Құрбылар /лер/
Құрбыға /қа/
Ой қозғау:
Географиялық атау – Отағасы.
Күнделікті тұрмысқа байланысты – Сегізаяқ.
Өлең атауы – Заттыбек.
Ән атауы – Өнеркәсіп.
Қоғамдық өмірге байланысты атау – Сарыжайлау.
Кісі атауы – Қызылорда.
Семантикалық карта толтыру /оқушылардың бәріне 

таратылады/.
№ Мысалдар Жалпы 

есім
Жалқы 
есім

Деректі 
зат есім

Дерексіз 
зат есім

1. Әке + +
2. Мұхтар Әуезов + +
3. Құлагер + +
4. Қайғы + +
5. Достық + +
6. Домбыра + +
7. Саудагер + +
8. Өнер + +
9. Қарағанды + +
10 Жігіттер + +
11 Қызылордалық + +
12 Дәріхана + +
13 Әке-шеше + +
14 Арман + +
15 Шекарашы + +
VI. Сабақты бекіту:
Зат есім – заттың, ұғымның, құбылыстың атын білдіретін 

сөз табы. Құрамына қарай: дара, күрделі; Тұлғасына қарай: 
негізгі, туынды; Мағынасына қарай: деректі, дерексіз; 
Жалпылай немесе жекелей аталуына қарай: жалпы есім, 
жалқы есім.

VI. Үйге тапсырма: жалқы және жалпы есімдерге 
6 сөйлем құрастыру. Зат есім туралы оқу. «Зат есім» 
тақырыбына сөзжұмбақ, ребустар құрастырып әкелу.

VІІ. Бағалау.

Педагогтар пайымы

Елік ХАСИХАН,
Макин атындағы 

№5 орта мектеп директорының 
тәрбие ісі жөніндегі орынбасары.

Ақмола облысы,
Бұланды ауданы.

ОҚЫТУДАҒЫ ЖАҢА ТӘСІЛДЕР

Мектеп жұмысы мен оқушы жетістіктерін өрістетудегі  
негізгі тұлға – мұғалім екені даусыз, сондықтан да бүгінгі 
күні ұстаздар қауымына жүктеліп отырған жауапкершілік 
те жоғары. Кәсіби біліктілік пен білім жай қабылданбайды, 
мұғалімдер оны өз қолдарымен жасайды. Демек, әрбір 
ұстаз өз білімін үздіксіз жетілдіріп, ізденіп, ең алдымен, 
өз көзқарасын, оқыту тәсілдерін өзгерткен жағдайда ғана 
кәсіби біліктілік үдесінен шыға алады.

Бүгінгі күні мұғалімдердің біліктілігін арттыруды 
модернизациялау жүзеге асырылып, әрбір облыс 
орталықтарында «Педагогикалық шеберлік орталығы», 
«Өрлеу» ұлттық біліктілікті арттыру орталығы құрылып, 
Кембридж университеті мамандарының қатысуымен 
дайындалған жалпы білім беретін мектеп мұғалімдеріне 
арналған үш айлық курс бағдарламасы оқытылып жатыр. 
Елбасы биылғы жолдауында орта білім жүйесінде 
жалпы білім беретін мектептерді Назарбаев зияткерлік 
мектептеріндегі оқыту деңгейіне жеткізу керектігін, 
оқыту нәтижесі оқушылардың сындарлы ойлау, өзіндік  
ізденіс пен ақпаратты терең талдау машығын игеруге 
дағдыландыру талабын қойды.Сындарлы оқыту теориясы 

– орта білім беру жүйесінде әлемдік жоғары деңгейге қол 
жеткізген анағұрлым танымал оқыту әдістемесі.Сындарлы 
оқытудың мақсаты – оқушының пәнді терең түсіну 
қабілетін дамыту, алған білімдерін сыныптан тыс жерде, 
кез келген жағдайда тиімді пайдалана білуін қамтамасыз 
етеді. Оқыту туралы сындарлы түсінік оқушыға нақты 
білім беруді  мақсат тұтқан мұғалімнің өз сабақтарын 
оқушының идеясы мен білім-біліктілігін дамытуға ықпал 
ететін міндеттерге сай ұйымдастыруын талап етеді.
Елбасы қолдап отырған оқытудың бұл түрінде оқушылар 
өте маңызды рөл атқарады: олар құрбы-құрдастарымен 
әлеуметтік байланыс жасау арқылы белсенді түрде білім 
жинақтайды.

Міне, оқыту үдерісіндегі жаңа тәсілдерді тәрбие 
жұмысында да қолданып, тәрбие сағаттарының тиімділігін 
арттыру мақсатында ақпанда мектебімізде «Коучинг 
және менторинг арқылы сыныптағы тәрбие жұмысын 
жетілдіру» тақырыбында  аудандық семинар өткізілді. 
Әрине, тақырып тың, тақырыпқа сай тәрбие сағаттарын 
деңгейлік курстардан өткен  мұғалімдер  көрсетіп, 
әріптестеріне   оқыту тәжірибелерімен бөлісті. 

«Коучинг» және «менторинг» –  өзіндік 
айырмашылықтары бар жаңа ұғымдар. Коучинг (тәлім 
ету, жаттықтыру) – әріптестердің (коуч пен әріптесі) 
құпия, белсенді және жасампаз өзара әрекеттестік үдерісі. 
Оның барысында оқыту тәжірибелерін бірлесе ойластыру, 
идеялармен алмасу, коуч тарапынан рефлексивтік диалогқа 
тарту негізінде екінші мұғалім өз жұмысының жекелеген 
салаларын жетілдіру, оларды тереңірек дамытып, 
анағұрлым жоғары сапалық деңгейге көтеру және іске 
асыру жөнінде шешім қабылдау мақсатында кәсіби 
білімін, игерген дағдылары мен тәжірибесін жетілдіреді.

Коучтер мұғалімдерге өздерінің оқыту тәжірибесін 
жақсартуға көмектеседі.

Менторинг (тәлімгерлік) – ұзақ уақытқа созылатын 
тәлімгер мен тәлім алушы арасында сенімді, жеке тұлғаға 
бағытталған қарым-қатынас құру үдерісі. Тәлімгерлік 
ету барысында тәлімгер өзінің білімімен, тәжірибесімен 
бөліседі, ал тәлім алушы еңбек жолында айтулы 
жетістіктерге жету мақсатында өзінің кәсіби дағдыларын 
дамытып, проблемаларды  шешу жолдарын іздейді.

Семинарға аудан бойынша 74 мұғалім қатысты. 
Мектептің тәрбие жұмысының жүйесімен таныстыратын 
көрме ұйымдастырылды. Көрмеге әр сынып жетекші тәрбие 
жұмысы бойынша портфолио мен сынып оқушыларының 
жетістіктерін көрсетіп, бүктемелер қойды. Әрбір сабақ 
құрылымының, түрлі әдіс-тәсілдерінің өзгешелігімен 
ерекшеленді. 3 «б» сыныбында Қамажай Қоянбайқызы 
«Білімділер мен тапқырлар» эрудит сабағын, 7 «б» 
сыныбында Нұргүл Мүбәракқызы «Еңбектің наны тәтті» 
(3 деңгей курсын бітірген мұғалім), 9 «б» сыныбында 
Эльмира Мұхтарханқызы «Мамандықтар әлемінде...» 
(3деңгей курсын бітірген мұғалім) тақырыптарында тәрбие 
сағаттарын көрсетіп, Жұлдыз Есжанқызы «Сыныптағы 
тәрбие жұмысын жетілдіру – оқытудағы жаңа тәсілдер» 
(2деңгей курсын бітірген мұғалім) тақырыбында коучинг 
өткізді,соңында келген барлық ұстаздармен дөңгелек 
үстел ұйымдастырылды.

Өткізілген әрбір тәрбие сағаттарында мұғалімдер 
сындарлы оқыту теориясын басшылыққа ала отырып, 
оқушылардың ойлауын, дүниетанымын дамытты, 
олардың бұрынғы алған білімдері мен жаңа білімдерін 
тиімді тәсілдер арқылы астастыра отырып, меңгерте білді, 
оқушылар сабаққа құлшына кірісіп, өз көзқарастарын еркін 

айтып, ұғымдарын өрістете білді. Сабақтар оқушылардың 
жас ерекшеліктеріне сай,  жеті модуль толығымен  
қамтылды. Әсіресе, сын тұрғысынан ойлау модулінің 
«Галереяны шарлау», «Бес жолды өлең», «Эссе» әдістері 
қолданылды, АКТ-мен жұмыс, дарынды және талантты 
балалармен   жұмыс түрлері ұтымды ұйымдастырылды. 
Тәрбие сағаттарында мұғалімдер оқушылардың тиімді 
оқу ортасын құра білді, мұғалім-оқушы, оқушы-оқушы 
болып біртіндеп «көпіршелер тұрғыза» отырып, өздігінен 
реттелетін оқуын дамытуға ықпал етті, топтағы әрбір бала 
өз пікірін білдіруге атсалысып, сабақ бойына белсенді 
қатысты. 

Коуч Жұлдыз Есжанқызы мұғалімдермен «Сыныптағы 
тәрбие жұмысын жетілдірудегі жаңа қадамдар» 
тақырыбында коучинг өткізіп, әріптестеріне нақты 
әдістер мен стратегияларды қалай және қай жағдайда 
қолдану қажеттігін  оларды  нақты жұмыстарға 
жұмылдыра отырып көрсетті. Кері байланыстан 
коучингтің  мұғалімдерге пайдалы болғанын және тағы  
өткізілсе деген ұсыныстарын аңғарып,   коуч  діттеген 
мақсатына жете білді деп қорытындыладым. Тәрбие 
сағаттары барысында  оқушылардың топтық жұмыстарға 
төселе бастауы, бірлесіп жұмыс істей алуы – оқушыларды 
тәрбиелеу, дамытуға бағытталған мұғалімнің сыныптағы 
күнделікті жұмысының  оқыту үдерісі мен оқушылардың 
оқу нәтижелеріне оң ықпал ететінінің айқын дәлелі бола 
білді.

Білім мен тәрбие – қашан да егіз ұғымдар, сондықтан 
да  оқытудағы жаңа тәсілдерді тәрбие жұмысында да 
тиімді кіріктіре білсек, тың серпіліс әкеліп, нәтижелі  
болары сөзсіз.

Ақнұр ҚУАТБАЙ, 
№97 орта мектебінің мұғалімі.

Қызылорда облысы,
Қазалы ауданы,

«Аранды» ауылы.

МОДУЛЬДІК ТЕХНОЛОГИЯ – 
ҮНДЕСТІК ЗАҢЫН ОҚЫТУДА

«Білім – біліктілікке жеткізер баспалдақ, ал, біліктілік – 
сол білімді іске асыру дағдысы».

                                                  А.Байтұрсынов.
Модульдік технологияны қазақ тілі сабағында өтілген 

тақырыптарға сәйкестендіре, сабақтастыра отырып, жақсы 
нәтижелерге жетуге болады.

Оған дәлел – біріншіден, оқушылардың пәнге деген 
қызығушылығы артады.

Екіншіден, әр оқушы өзіне тән қарқынмен, өз білімінің 
деңгейінде жұмыс жүргізе отырып, сабақта қойылған 
мақсатқа жету үшін қажетті қабілеттерін, білік-дағдыларын 
қалыптастырады.

Бұл технологияның ерекшелігі - білімді меңгеруге емес, 
жеке тұлғаның таным қабілеттері танымдық тапсырмалар 
арқылы дамытуға, жеке тұлғаның қауіпсіздігін, өзін-өзі 
көрсетуін, маңыздылығын анықтауға, өзара қарым-қатынас, 
ойын арқылы шығармашылық қажеттіліктері мен белсенді 
сөздік қорын дамытуға бағытталуы.Тағы бір ерекшелігі – 
дарынды балалармен тұрақты және жүйелі жұмыс жасауға 
мүмкіндік туғызады. 

Тарау көлеміне қарай, мен мұндағы тақырыптарды үш 
модульге енгіздім. Бұл сабақты кіріспе бөліміне 1 – сағат, 
сұхбат бөліміне 4 – сағат, қорытынды бөліміне 2 – сағат, 

жалпы 7 сағатқа бөлдім.
Үндестік заңы

Модульдің 
құрылымы

Сабақ, 
сағат 
реті

Сабақтың 
мазмұны мен 
түрі

Уақыты Ескертпе

Кіріспе 
бөлім 1-сабақ

1. Модульге 
кіріспе.
2. Фонетикалық 
тақырып.
3. Тақтамен 
жұмыс.
4. Қорытынды. 

5 минут
12 минут
8 минут
20 минут

Оқушы-
лардың өз 
бетінше 
жазуы.

Сұхбат 
бөлімі

2-сабақ
«Қарлы кесек» 
ойыны. 45 минут

Оқушы-
лырдың 
тақырыпты 
еркін 
меңгеруі.

3-сабақ

Фонетикалық 
жаттығу 
жұмыстары.

45 минут

Оқушы-
лардың өз 
бетінше 
жұмысы.

4-сабақ
Өзара оқыту 
сабағы. 45 минут

Жұптық 
жұмыс 
жасау.

 5-сабақ
  Бекіту (Сайыс 
сабақ). 45 минут 

Оқушының 
оқуға 
қызығушы-
лығын, 
есте сақтау 
қабілетін 
тексеру.

Қорытын-
ды бөлім

6-сабақ

1. Сөзжұмбақ, 
ребус, 
анаграмма 
шешу. 
2. Тест 
тапсырмаларын 
алу.

15 минут

30 минут

Қайталау.
Шығарма-
шылыққа 
баулу.

7-сабақ Диктант 
жұмысы. 45 минут

Кіріспе бөлімі.
1-сабақ.

І. Ұйымдастыру кезеңі.
ІІ. Модуль құрылымын түсіндіру.
ІІІ. Сабақтың мақсаты, оны өткізу барысын айту.
ІV. Фонетикалық тақырып.
Фонетика – тіл дыбыстары туралы ғылым.
Фонетика:
1. Тіл дыбыстары;
2. Қазақ әліпбиі;
3. Қазақ әліпбиіндегі әріптердің жазылуы;
4. Дауысты, дауыссыз дыбыстар, олардың түрлері;
5. Буын, оның түрлері;
6. Тасымал.
Мұғалім үндестік заңы туралы мәлімет беріп, сызбалар 

арқылы түсіндіреді:
Үндестік заңы

Буын үндестігі                          Дыбыс үндестігі
Дауысты дыбыс буын              Сөз бен қосымшаның
құрайтын болғандықтан,         жігінде немесе сөздің                             
сөздегі сөз бен қосымша-        аралығында дауыссыз
лардағы дауыстылардың не    дыбыстардың бірін-бірі
бірыңғай жіңішке болып         өзіне жуан не        
үндесуі.                                     бірыңғай жіңішке түрде 
                                                   ұқсата әсер етуі. 
Түрлері:
Буын үндестігіне                      Ілгерінді ықпал –
бағынбайтын қосымшалар:  сөз ішінде  алдыңғы                   
1. көмектес септік жалғауы:     дауыссыз дыбыстың
-мен, -бен, -пен;                         әсерінен кейінгі
2.-нікі, (-дікі, -тікі), -тай,-тал,   дыбыстың өзгеріске
-дар, -еке, -тар                            ұшырауы.
3. -бей, -би, -кер, -гер, -қор,      Кейінді ықпал – 
-паз, -қой, -кеш, -хана, -кес       сөз ішінде 
4. -ов, -ова, -ев, -ева, -ин, -ина  кейінгі дыбыстың 

                                              әсерінен алдыңғы дауыссыз 
                                              дыбыстың өзгеріске ұшырауы.
V. Дәптермен жұмыс.
Оқушылардың бәріне ортақ тапсырмалар беріледі:
1. Буын үндестігіне бағынатын бес сөз жаз;
2. Буын үндестігіне бағынбайтын қосымшалар арқылы 

жасалған сегіз сөз жаз;
3. Ілгерінді ықпалды бес сөз жаз;
4. Кейінді ықпалды бес сөз жаз.
VІ. Қорытындылау.           
Үйге берілетін тапсырма:314, 334-жаттығулар.
Сұхбат бөлімі.
2-сабақ.
І. Ұйымдастыру кезеңі.
ІІ. Модуль құрылымын түсіндіру.
ІІІ. Сабақтың мақсаты, оны өткізу барысын айту.
VІ. «Қарлы кесек» ойыны. Оқушылар бесеуден бөлініп 

отырады.
Қажетті құрал-жабдықтар: 1. Бағыттаушы парақтар 

таратылады; 2. Қатысушылардың нөмірі жазылған жетондар; 
3. Үстелдерді белгілеуге арналған сілтемелер; 4. Жалпы 
бағалау парағы.

Үндестік заңын оқытудағы ойын заңы.
Тақырып бірнеше бөлімге бөлінеді. 1-ойыншының 

тапсырмасы: Үндестік заңы. Буын үндестігі. 2-ойыншының 
тапсырмасы: Буын үндестігіне бағынбайтын қосымшалар. 3- 
ойыншының тапсырмасы: Дыбыс үндестігі. Ілгерінді ықпал. 
4-ойыншының тапсырмасы: Кейінді ықпал.

Әр оқушы өз түсінгенін баяндайды. Топ мүшелері              
ауысып отырады.

Үйге берілетін тапсырма: 316, 331-жаттығулар.
3-сабақ.
І Ұйымдастыру кезеңі.

ІІ. Модуль құрылымын түсіндіру.
ІІІ. Сабақтың мақсаты, оны өткізу барысын айту.
Фонетикалық жаттығу жұмыстарын орындау.
318-жаттығу.
Жас – бала                                          екен
Жаңа – мектеп                                    болған
Жақсы – емхана            қаланікі        деді
Киген – киімі                                      шығар  
Көрінген – жарық                               сияқты
319-жаттығу. Кейінді ықпалды сөздерді жазу.
Үйге берілетін тапсырма: 334-жаттығу.
4-сабақ.
І. Ұйымдастыру кезеңі.
ІІ. Модуль құрылымын түсіндіру.
ІІІ. Сабақтың мақсаты, оны өткізу барысын айту. 

өзара оқыту сабағы (Жұптық жұмыс).
1. Сынып оқушылары жұптасып отырады. Өткен 

тақырыпты пысықтап, басты ұғымдарды бөліп атап, жоспар 
не тезис конспект жасайды. Топтардың әр мүшесінің 
тапсырмалары бар (1, 2-нұсқалы).

2. Дайындалған соң оқушы 1-нұсқа конспектісін 
пайдалана отырып, өз меңгергенін серігіне түсіндіреді,  
яғни, «мұғалім» рөлінде болады.

3. Енді рөлдерімен ауысады.
4. Тапсырмалары бар парақтар таратылады немесе 

тапсырма тақтаға жазылады.  Оқушылар тыңдаған 
материалдары бойынша мынадай тапсырмаларды 
орындайды:

1. Бірін-бірі тексереді; 2. Оқушы мен «мұғалімге» 
жетондар беріледі. Барлық жұп бір уақытта жұмыс жасайды; 
3. Жетондар түсіне қарай бағаланады.

1-нұсқа: Буын үндестігі. 2-нұсқа: Дыбыс үндестігі.
 Үйге берілетін тапсырма: 323, 324, 325-жаттығулар.

5-сабақ.
І. Ұйымдастыру кезеңі.
ІІ.Модуль құрылымын түсіндіру.
ІІІ. Сабақтың мақсаты, оны өткізу барысын айту.
VІ. Сайыс өткізу.
Сыныпты үш топқа бөлу, дұрыс жауапқа 5 ұпай беріліп 

отырады.
І тур. Мына әріптердің өзгеріске ұшырауына сәйкес 

келетін ілгерінді-кейінді ықпалды сөздерді жазыңыз.
-б - -п
-п - -б
-м - -н
-қ - -ғ
-т - -д
-п - -у

2-тур. Тіл дамыту. Егер мен ғалым болсам... Әр топ өз 
пікірлерін айтуға дайындалады. Дайындыққа 15-20 минут 
уақыт беріледі.

V. Қорытынды шығарып бағалау.

Үйге берілетін тапсырма: Сөзжұмбақ, ребус, 
анаграмма құру.

6-сабақ.
І. Ұйымдастыру кезеңі.
ІІ. Модуль құрылымын түсіндіру.
ІІІ. Сабақтың мақсаты, оны өткізу барысын айту.
ІV. Оқушылар құраған сөзжұмбақ, ребус, 

анаграммаларды шешу.
V  Тест тапсырмалары.
1. Дауысты дыбыс буын құрайтын болғандықтан, сөздегі 

сөз бен қосымшалардағы дауыстылардың не бірыңғай жуан, 
не бірыңғай жіңішке болып үндесуі.  

А) Буын үндестігі; Ә) Ілгерінді ықпал; Б) Дыбыс үндестігі.
2. -хана буын үндестігіне бағынбайтын қосымша ма?
А) иә;   Ә) жоқ.

3.  Жапбасбай ---------- қандай ықпал арқылы жасалып 
тұр?

4. Ілгерінді ықпал дегеніміз не?
5.

Сөз Ілгерінді ықпал Кейінді ықпал
Ашса   

Жанболат   
Кітабы   

Мешітбай   
6.  Әуесқой               кейінді ықпал.
Алтынгүл                  буын үндестігіне бағынбайтын 
                                   қосымша арқылы  жасалып тұр.
тауып                         ілгерінді ықпал.
7. Буын үндестігіне бағынбайтын қосымшалар -------
8. Кейінді ықпал – сөз ішінде.
9. Кейінгі дыбыстың әсерінен алдыңғы дауыссыз 

дыбыстың өзгеріске ұшырауы ----------------- деп аталады.
10. Жуан дауысты дыбыстан құралған сөздер қатары:
А) Алаша;     Ә) Серікқалы;     Б) доптар.
11. Сенбаева. Сөздегі дыбыс үндестігін тап және буын 

үндестігіне бағынбайтын қосымшаны анықта.
7-сабақ.
І Ұйымдастыру кезеңі.
ІІ Модуль құрылымын түсіндіру.
ІІІ Сабақтың мақсаты, оны өткізу барысын айту.
IV. Диктант жұмысы.

Пайдаланылған әдебиеттер:
1. Модульдік оқыту технологиясы оқушыны дамыту 

құралы ретінде. М.М.Жанпейісова, А., 2002.
2. Педагогтың кәсіби деңгейін өсіруде әдістемелік 

жұмысты ұйымдастыру  жолдары.  А.Ш.Орақова,  
Ж.О.Баймұратова. А., 2008.

3. Өз іс-тәжірибемнен.

Құдиярбек АҒЫБАЕВ,
Әл Фараби атындағы 

Қазақ ұлттық университетінің 
оқытушысы.

ТОК-ШОУДЫҢ АДАМ САНАСЫНА 
ӘСЕР ЕТУ ЖОЛДАРЫ

Адамзат тарихында ғылым мен техниканың небір 
ұлы жаңалықтарының өмірдегі жиі болатын қарапайым 
оқиғалардың нәтижесінде дүниеге келіп жататынын 
көптеген мысалдардан келтіруге болады. Бір ғана жердің 
тартылыс заңын ойлап тапқан И.Ньютон, заттың көлемін 
есептеп шығарған Архимедтің жаңалықтары да осындай 
кездейсоқ қарапайым тәжірибелерден бастау алғаны 
белгілі. XX ғасырдың 60-шы жылдарында Америка Құрама 
Штаттарының Огайо штатының аймақтық телевизиясында 
жұмыс істеп жүрген, есімі белгісіздеу журналист Фила 
Донахью үшін де оның ойына өзінің атын телевизия 
тарихында жазып қалдыру сол сәтте кіріп шықпаған 
да болар. Ол өзінің хабарын алғаш рет тікелей эфирден 
жүргізіп жатқанда алдын ала әзірлеп әкелген сұрақтары 
түгесіліп, студия қонағының алдында тосылып, ыңғайсыз 
жағдайда қалады. Оны осы кезде мұндай қолайсыздықтан 
журналистік интуиция (түйсік) құтқарған болатын. Не 
істерін білместен сасқалақтаған Фила Донахью студияның 
бір шетінде бұларды қызықтап отырған, шақырылмаған 
белгісіз көрерменге жүгіріп барып: «Сіздің біздің 
қонағымызға қояр сауалыңыз жоқ па?» деп сұрайды. Хабар 
барысын сырттай бастан-аяқ бақылап отырған көрермен 
оған қонақтың айтқандарымен келіспейтінін айтып, өзінің 
пікірін ортаға салады. Міне, сөйтіп телевизия тарихындағы 

тұңғыш ток-шоу хабары дүниеге келді. Бұған дейін көк 
сандықтан сұхбат, репортаж, ақпарат, т.б. жанрларды ғана 
көріп, соған үйренген көрерменнің ендігі жерде, хабарға 
кенеттен екі және одан да көп адамның тікелей араласып, 
қызу пікірталасқа араласқанын тамашалап, одан ерекше әсер 
алғанын түсінуге де болады.

Фила Донахью бұдан соң да 1963-1967 жылдары WHIO-
TV телеарнасында ертеңгілік хабардың жүргізушісі бола 
жүріп, көңіл көтерушілік бағдарламаларды жасаудың түрлі 
амал-әдістерін жетілдіре түсті (1). Ол үшін, әрине, танымал 
журналистке айналу оңайға соққан жок. Ол аудиторияны 
біржола жаулап алу үшін елге танымал «жұлдыздарды», 
саясат пен мәдениет қайраткерлерін және шоу-бизнесте 
жүрген белгілі адамдарды хабарға шақыра бастады. 
Көрермен назарын өзінің хабарына ғана аудару үшін ол 
не істемеді? Ток-шоу тақырыбына елде болып жатқан 
жанжалды оқиғаларды өзек етті. Бұл кезде ол экран алдында 
хабар жүргізуде тәп-тәуір тәжірибе жинақтап қалған еді.

Ток-шоудың американдық тұңғыш дебьютін Ф.Донахью 
алғаш рет Огайо штатының Дейтон қаласынан жүргізді. 
Ол жағдайды зерттей жүріп, сол кездегі ең өткір тақырып 
– дін мәселесін қозғағанды жөн көрді. Сөйтіп, атеист 
Маделин О Хэйрді студия қонағы ретінде хабарға шақырды. 
Онымен колледж оқушылары мен мұғалімдері арасындағы 
айтыс-тартыс әңгіме қызу пікірталасқа айналып, көрермен 
аудиториясын бірден баурап әкетті. Бұдан кейін де ол 
түрлі амал-айлаға барып, 1967 жылы перзентханадан 
фоторепортаждар ұйымдастырып, жаңа туған сәбидің 
өмірге келу сәтінің барлық үдерістерін эфирден көрсетіп, 
көрерменді таң-тамаша етті. Және ондағы проблемалық 
сауалдарды көпшілік талқылауына салды. Осындай 
тапқырлығымен Ф.Донахью ток-шоудың осы сәттегі 
көрінісін эфирден тікелей беруі арқылы оны жаңа биікке 

көтерді. Міне, осы хабардан соң-ақ Американың көптеген 
штаттарында ток-шоу жанры кең қанат жая бастады. Көңіл 
көтеруші бағдарлама деп аты айтып тұрғандай-ақ, ток-шоу 
хабары әлеуметтік-саяси мәселелерден іргесін аулақ салып, 
ендігі жерде, ел құлағын елең еткізер жаңалықтарға, тіпті, 
жанжалдармен аяқталып жататын оқиғаларды тақырып етті. 
Көрерменмен бірге отырып айтысты, пікірсайысына түсіп, 
бәсекені қыздырды.

Бұл кездері КСРО телевизиясы да қарап жатпастан өз 
арнасымен даму үстінде еді. Дәлірек айтқанда, Мәскеу 
телеарналарында бағдарламалар, көркем және деректі 
фильмдер (оның ішінде сериалдар да бар), солардың ара-
арасында эфирлік кеңістік: анонстар, заставкалар, роликтер, 
т.б. әзірленді.

Ресей телевизиясының көрермені Фила Донахьюмен 
және оның ток-шоу хабарымен   1986  жылы танысты.  Оның  
есімі  Америка мен КСРО арасында өткен телекөпірмен 
тікелей эфирдегі хабарда байланысқа шығып, танымал 
болды. Мәскеуде көрсетілген тұңғыш жарнамалық 
материалда Ф.Донахью өз-хабарын   Огайо   штатындағы 
түрменің   ішінен   және   Уолт Диснейдің Луна паркшен, 
Мисисипи-квин кемесінен және бес мың адамдық аудитория 
ішінен жүргізді. Бұл хабар әйел мен еркектің құқық  теңдігіне 
арналған еді. Осы телекөпір хабарына Кеңестер Одағы 
жағынан Владимир Познер шығып, көрермен назарына 
ілінді. Сөйтіп В.Познер Ресейдегі телешоудың алғашқы 
қарлығашына айналды. Бұдан соң да ол оннан астам ток-
шоу хабарларын жасады. «Ток-шоу – қатардағы көрерменнің 
қатысуына толық мүмкіндігін тудыратын телехабардың ең 
демократияшыл түрі. Оны ең мықты деген интерактивті 
телевидениенің өзі де айырбастай алмайды» дейді В.Познер 
(2).

Бүгінгі күн тұрғысынан алғанда ток-шоуды өте  
оптимистік жанр деп те айта аламыз.  Біріншіден, 
Батыстағыдай, Ресейлік ток-шоу да жергілікті колориттен 
айырылуға мәжбүр болып отыр. Есесіне, қоғамдық мәнге 
ие. Екіншіден, жарнамалық көрнекі алаңға айналды. Бұл 
үрдіс 1991-93 жылдарда да айрықша көрініс тауып, Ресей 
арналарында шетелдік жанрлардың экспанция жасауына, 
дәлірек айтқанда, баса-көктеп кіруіне әкеп соқты. Әрине, 
жанр эволюциясындағы мұндай өзгерістерден біздің 
Қазақстан телеарналары да құр қалған  жоқ. Мысалға 
алсақ, «Қазақстан» телеарнасындағы «Дода», «Ой-көкпар», 
«Көршілер», «Айтуға оңай», «Аймақтар аламаны», «Мүмкін 
емес» («Ел арна»), «Біз», «Сонымен солай дейік» («Хабар»), 
т.б. көптеген ток-шоу хабарлары өз көрермендерін тапты. 

Отандық ток-шоу туралы сөз еткенде, мына мәселені 
де айта кеткен жөн. Қаншалықты демократияшыл жанр 
десек те, отандық телеарналардағы ток-шоулардың басым 
бөлігі, әзірше, өзінің жергілікті ұлттық колоритін (бейнесін) 
жоғалтпастан, тарих, салт-дәстүр, рух, патриотизм, 
адамгершілік, т.б. тақырыптарынан ауытқымастан, жас 
тәуелсіз мемлекетіміздің өсіп-өркендеп дамуына, сондай-
ақ жас ұрпақ тәрбиесіне өз үлесін қосып келе жатқаны 
қуантады. Әйтсе де, олардың арасынан Батыста белең алған 
ток-шоу бизнесіне еліктеп, халқымыздың дәстүр-салтына, 
ділі мен мінез-құлқына сай келмейтін хабарлардың да пайда 
бола бастағанын жасыра алмаймыз. Олардың арасынан 
«Давайте по женимся», қазақ тіліндегі көрінісі «Жар-жар» 
(КТК»), «Фобия» («Ел арна»), «Хабар старз», сөзтізбек 
ойынына құрылған азартты ойын хабарларын, т.б. жатқызар 
едік.

Қазіргі кезде Ресей телеарналарының өзінде де ток-
шоудың жаңаша түрлері пайда бола бастады. Атап айтар 
болсақ, телешоу, реалити-шоу, телевикториналар, әріптер 

мен сөздерге құрылған телеойындар, телесериалдар, 
батыстың бейнеклиптері, эротикалық бағдарламалар, 
«телевизия дүкендері», т.б.

Телевизия жанрларын зерттеп жүрген Н.В.Вакурова 
пен Л.И.Московкин ток-шоуды (Talk-shou – ағылшынның 
ауызекі-шоу дегенінен шыққан) тікелей хабардың мүмкіндігі 
арқылы «барлық адамға бірдей емес, бірақ та әрбір адамға 
жеке бағытталған» (3) ауызекі жанрға, телепікірталастың 
қазіргі заманғы батыстық түріне жатқызады. «Классикалық 
ток-шоу, әдетте: жүргізуші – шақырылатын қонақтар 
(эксперттер) – студиядағы көрермендер болып үш тағанға 
құрылады. Ток-шоу журналистиканың әдістері мен 
сахналық әдістерді біріктіреді. Қызметтік міндеттері қандай 
болмасын хабарға қатысушы әрбір адам бағдарламаның 
ішіне кірігіп, ток-шоу авторларының тапсыруымен бірегей 
персонаждарына айналады» (1).

Ток-шоу – тақырып пен жанрлық түр жағынан қызметтік 
ауқымының кеңдігімен де ерекшеленеді. Сондықтан да 
зерттеушілер одан интервью (сұхбат) мен пікірталастың 
белгілерінің жүргізуші тұлғасы төңірегінде бірігіп 
кететінін жасырмайды. Ал ток-шоу драмматургиясы осы 
жанрдың сұрақ-жауап негізіне тығыз байланысты өрбиді. 
Атап айтқанда, пішіні, сапасы, түр мен логикасы (қиялы) 
сұрақтардың өрбуіне қарай дамытылып, бағдарлама 
мазмұнына, оның интригасына (шиеленісіне) әсер 
етеді. 

Көп жағдайда, ток-шоуды ұйымдастырушылар жасанды 
рөлдерге әртістерді пайдаланады. Сол арқылы хабардың 
рейтингін арттырып, оны көрерменге қызықты етіп көрсетуге 
ұмтылады.

Ток-шоудың түрлері де көптеп саналады. Сондықтан 
да оны классификациялаған (жіктеген) кезде әр түрлі 
критерийлері (өлшемдері) бойынша саралайды. Олардың 

арасында, атап айтқанда, ток-шоудың мына төмендегі: 
Телекөпір, Теледебат, Сұхбат, Пікірталас түрлерін телеэкран 
хабарларында жиі ұшыратамыз (4).

Бүгінгі таңда ток-шоу рейтингі  ең жоғары хабарлардың  
санатына жатады. Сондықтан да олардың авторлары 
аудиторияны сақтау мен оны үнемі  қолдап  отыруға әркез 
мүдделі.  Олардың  осындай  жетістікке қол жеткізуінің  
бірден  бір  жолы – ток-шоудың  телекөрермендерді  арбап  
алу әдістерін меңгеруі болып саналады.

Телевизиялық коммуникацияны (қарым-қатынасты) 
зерттеген Л.В.Матвеева жетекшілік еткен авторлар 
ұжымының еңбектерінде ток-шоудың адам санасына әсер 
ету жолдарын былайша жіліктеп көрсетеді (5):

Баса көктеп кіру – көрерменнің санасына оның 
қаншалықты ақпаратты қабылдауға дайын екендігіне 
қарамастан, белсенді түрде әсер ету арқылы өзіңе қарату; 
мұндай жайт, көбінесе, аудиторияның мінез-құлқы мен 
ондағы жағдайдың белгісіздігінен туындап жатады.

Шегіну – бұл жағдайда жүргізуші коммуникатор мен 
аудитория арасындағы байланыстың болмауы, бір-бірлерін 
дұрыс түсінбеуі, қабылдамауы әсер етеді. Көрермен оның 
ішкі дүниесіне жол таба алмаған немесе оған асықпаған 
хабар авторын түсінгісі келмейді.

Өз тарапынан ашылу, ақтарылу – коммуникатор – 
жүргізушінің өз тарапынан өзіндік келбетін таныту, 
ұстанымын көрерменге жеткізу, оның авторлық монологынан 
көрермен тыс қалады.

Ішке тарту – коммуникатор мен көрерменнің бір 
бағытта әрекет етуі, олардың бір-бірін түсінісуі, іс-әрекеті, 
шығармашылығы, қызмет етулері, өткенге, бүгінгіге, 
ертеңгіге бірге қайғыруы, бір сөзбен айтқанда, іштей 
ұғынысу.

Әрине, жоғарыда көрсетілген әсер ету әдістерінің қай-
қайсысында болмасын, хабардың жақсы шығуы, ең алдымен, 
жүргізуші-коммуникатордың шығармашылық қабілеті, 
жеке басының аудиториямен байланыс құрудағы сапалық 
қасиеттеріне тығыз байланысты болмақ.

Гүлжан КЕНЖЕБАЙ,
Ш.Есенов атындағы 

Каспий мемлекеттік технологиялар және 
инжиниринг университетінің 

«Тілдік пәндер» кафедрасының
магистр-аға оқытушысы.

МӘДЕНИ ҚАРЫМ-ҚАТЫНАСТЫ 
ҚАЛЫПТАСТЫРУДЫҢ МАҢЫЗЫ

Қазіргі өскелең өмір талаптарына сай жастарға білім мен 
тәрбие беру, оларды жан-жақты дамыту – қоғам алдында 
тұрған басты міндеттердің бірі. 

«Білім беру – бұл қоғам мүшелерінің 
адамгершілік,интеллектуальдық, мәдени дамуының 

жоғары деңгейін  және кәсіби біліктілігін қамтамасыз етуге 
бағытталған тәрбие беру мен оқытудың үздіксіз үдерісі» деп 
«Білім туралы» заңында жазылған. Білім беру саласында жеке 
тұлғаның жалпы мәдениетін, тұлғааралық қарым-қатынасын 
қалыптастыру маңызды мәселелердің бірі болып табылады. 
Қазіргі қоғамның жан-жақты қарқынды дамуы әлеуметтік, 
экономикалық құндылықтарды, оның ішінде қарым-қатынас 
және адам мәдениетінің деңгейін түбегейлі жетілдіруді 
керек етіп отыр. Әсіресе, әлемдік деңгейде қарым-қатынас 
мәселелерінің шиеленісіп отырған шағында тұлғааралық 
қарым-қатынасты ізгілендіру, оны жоғары мәдениеттіліктің 
деңгейіне көтеру қажеттігі айқындала түсуде.

Қазақстан Республикасы Президентінің «Бәсекеге 
қабілетті Қазақстан үшін, бәсекеге қабілетті халық 
үшін, бәсекеге қабілетті ұлт үшін» деген Жолдауында 
«ұлттық бәсекелестің қабілеті бірінші кезеңде білімділік 
деңгейімен айқындалады» деп атауы білім беру саласында 
жаңаша көзқарас, кәсіби қарым-қатынас қалыптастыруды 
міндеттейді. 

Қазақстан Республикасы «Білім туралы» Заңында 
білім беру жүйесінің басты міндеті – «ұлттық және жалпы 
азаматтық құндылықтар, ғылым мен практика жетістіктері 
негізгі жеке адамды қалыптастыруға, дамытуға және кәсіптік 
шыңдауға бағытталған сапалы білім алу үшін қажетті 
жағдайлар жасау» екендігі атап көрсетіліп, онда білім беру 
жүйесін одан әрі дамыту міндеттері көзделеді. Осындай 
міндеттерді жүзеге асыру үшін Елбасы Н.Назарбаев 
«Интеллектуалды ұлт –2020» ұлттық жобасын ұсынды.

Интеллектуалды ұлт болу үшін тұлғаның ғылыми, кәсіби, 
мәдени ақпаратына, білімі және біліктілігіне, психологиялық, 
моральдық ерекшеліктері мен әлеуметтік ұжымда өзін-өзі 
ұйымдастыра, басқара алуына баса назар аудару қажеттігі 
туындап отыр.

«Адамға ең бірінші білім емес, тәрбие беру керек. 
Тәрбиесіз білім – адамзаттың қас жауы, ол келешекте 
оның өміріне апат әкеледі» деп ұлы ғұлама Әбу Насыр әл 
Фараби айтқандай, тәрбие болмаған жерде мәдениет қайдан 
болсын?! Қазіргі таңдағы студенттердің мәдениеті менің 
көңіліме қонады, өзім оқытушы болғандықтан,  олармен бір 
ортада араласа жүргендіктен, айтатыным, олардың этика мен 
эстетиканы белгілі бір қоғамдық ортада қолдануы маңызды 
болып табылады.  Мәдениетті көтеретін бірден бір жағдай әр 
түрлі шаралар өткізу, сонымен қатар шараларға студенттерді 
қамту болып табылады. Өзім Ақтау қаласындағы Ш.Есенов 
атындағы Каспий мемлекеттік технологиялар және 
инжиниринг университетінде студенттерге дәріс беремін. 
Университетімізде көптеген мәдени шаралар өткізілуде. 
Айта кететін болсақ, «Каспий маржандары», «Ханзада мен 
Ханшайым», әр түрлі тақырыптағы ғылыми конференциялар, 
еңселі университетіміздің 35 жылдық мерейтойына 
байланысты студенттеріміздің шығарған өлеңдерін 
жариялау – студенттердің арасындағы мәдениеттің жоғары 
болғандығын көрсетеді.

Студенттік кезең – адамгершілік дамуының, моральдық 
мөлшерді меңгерудің қарқынды даму шағы. Адамгершілік 
дамуы өзіне адамгершілік сана-сезімді, адамгершілік мінез-
құлық және адамгершілік қарым-қатынасты жинақтайды. 
Студенттік кезеңде жастардың қарым-қатынас мәдениеті, 
құрбы-құрдастарымен өзара қатынастары айтарлықтай 
өзгереді. Тіпті, олар үшін жора-жолдастарына көмек қолын 
беруге дайын тұру, достықты сүю, мейірімділік және 
қайырымдылық сияқты қасиеттер өте маңызды саналады.

Қазіргі таңда жастар жаңа технологияға өте бейім. 
Мектептегі сәтінен бастап балаларға ата-аналары барлық 
жағдайын жасайды (компьютер, ұялы телефон, теледидар). 
Әрбір ата-ананың ойы: баласы еш нәрседен кенде 

болмасын, қатарынан қалмасын, заманауи «техниканы өз 
дәрежесінде  қолдана білсін» дейді. Әрине, бұл – дұрыс та. 
Теледидар бойынша «XXI ғасыр көшбасшысы», «Қолөнер», 
«Өнертапқыштар», «Таңғажайып әлем», «Жиhанкез» сияқты 
дүниетанымды кеңейтетін бағдарламалар көрсетіледі. 
Сондай жақсы бағдарламалар көру жасөспірімнің  білімін, ой-
өрісін, ойлау қабілетін дамытады. Теледидар бағдарламасын 
таразылап, бала өзіне жақсысын алып, жаманын тастауы 
қажет. Ата-ана, оқытушы  осыған бағыт-бағдар беруі тиіс. 
Сондықтан да  қазақ атам: «Баланы – бесіктен! Бесігіңді 
түзе!» деп бекер айтпаған. Баланың тәрбиесі ата-анадан 
басталады, осы дүниеге келген бала үшін ата-ана өте 
жауапты. Баланың өмірге көзқарасы, сөйлеу мәдениеті, 
этикасы, өзін-өзі ұстауы – бәрі үй тәрбиесіне өте байланысты. 
Қазақта мынадай мақал бар: «Ұяда не көрсе – ұшқанда соны 
іледі», яғни, ата-ана өз баласының тәлім-тәрбиесіне мұқият 
болуы керек. «Бітімі қисық ағаштың көлеңкесі де өзіндей 
болады» деген дана сөзді де естен шығармайық, ағайын! 
Мектептегі оқу жылдарында «Оқу мен тәрбие – егіз» деген 
нақыл сөзді ұстануымыз керек. Бұл уақытта ата-анамен 
қоса мектеп ұжымы да оқуға да, тәлім-тәрбиеге де жауапты. 
Бұл кезеңде балаға берілген сапалы білім, саналы тәрбие 
– оған өмір бойына азық. Мектеп оқушыларын бастауыш 
сыныптан бастап әдеби кітап оқуға қызығушылығын ояту 
және дағдыландыру қажет. Кітап нәрімен сусындаған жас 
жеткіншек өмірдің ащысы мен тұщысына төтеп беріп, бүкіл 
қиындық атаулыдан қиналмай өтеді. 

Жоғары оқу орынындағы уақыт зырлап өте шығады. 
Бұл кездегі студент – кәмелеттік жасқа толған еліміздің жас 
азаматы. Әрине, бұл кезеңде студенттің сапалы біліммен 
бірге жоғары деңгейде тәрбие, мәдени қарым-қатынасын 
қалыптастыратын Ж.О.О-ның оқытушысы. Ол үшін әр түрлі 
қосымша мәдени шаралар өткізілуі тиіс. «Өнер де тәрбиені 

сүйеді» дегендей, әр түрлі халықаралық, республикалық 
ғылыми конференциялар, олимпиадалар,  спорт сайыстары, 
өнер, КВН, денсаулық байқаулары өткізіледі. Біздің 
университетімізде жыл сайын сан алуан шаралар өткізілуде: 
бүкіл дүниеге әйгілі ақын, жазушы, өнер, мәдениет, ғылым, 
спорт, саяси қайраткерлерімен, жергілікті жас ақындармен 
кездесу ұйымдастырылады. Университетімізде «Жас 
толқын» ғылыми ақпараттық-публицистикалық ойын-сауық 
газеті екі айда бір рет шығарылады. Бұл газетте жалпы 
университетте өтіп жатқан жұмыстар, шаралар, жаңалықтар, 
әр түрлі мереке, мерейтойға арналған құттықтау сөздері 
жарияланады. Сонымен қатар дарынды студенттер газет 
бетінде өздерінің әр түрлі тілде шығарған өлеңдерін, 
мақалаларын, жеткен жетістіктерін  жариялайды.  

Қосымша шетел тілдері оқытылады, себебі біздің сту-
денттеріміз,магистранттарымыз Польша, Германия, Корея, 
Индия, Болгария, Румынияда «студенттер алмастыру» үрдісі 
бойынша оқиды.

Университетте «Студенттер  филармониясы» өз жұмысын 
атқаруда,оның құрамында  көркем өнер, драма,  шетел 
тілі клубтары жұмыс жасайды. Бұл клубтарға көптеген 
студенттер қатысып, өздерінің білімі мен дүниетанымын 
молайтады.

Ұлы Абай атамыздың «Үш-ақ нәрсе адамның қасиеті: 
ыстық қайрат, нұрлы ақыл, жылы жүрек» дегеніндей, қазіргі 
заманауи дәуіріміздің студенті жалпы дүниетанымы, ой-
өрісі, көзқарасы кең, жан-жақты біліммен толыққан, өмірлік 
белсенді ұстанымы және алдына қойған арман-мақсаты бар, 
жоғары деңгейлі мәдениетті азамат болуы тиіс.                                 

Пайдаланылған әдебиеттер:
1. И.Ф.Харламов. Воспитание дисциплины и культуры 

поведения стр.417.
2. Педагогика. Минск, «Университетское», 2002.

«өрлеу» БАҰО» АҚФ 
Ақтөбе облысы бойынша 

ПҚБАИ, ДБО орталығының тренерлері.

АҚПАРАТТЫҚ-ПЕДАГОГИКАЛЫҚ 
ОРТА

Елбасының «Жаңа онжылдық – жаңа экономикалық өрлеу 
– Қазақстанның жаңа мүмкіндіктері» халыққа Жолдауында 
12 жылдық оқыту моделін табысты ұйымдастыру мен 
техникалық және кәсіптік білім беру мәселесі туралы ерекше 
айтылғаны белгілі. Бұл – бүгінгі күннің, әлемдік өркениеттің 
еліміздегі білім беру жүйесіне қойып отырған биік талабы. 
Алға қойған міндеттерді шешуде еліміздің әлеуметтік-
экономикалық жоғары қарқынмен дамуын қамтамасыз етуге 
қабілетті бастамашыл жас мамандар қашан да қажет.

Қазақстан Республикасының Еуразиялық аймаққа кіруі, 
XXI ғасырға аяқ басуы ел Президентінің «Қазақста – 2030» 
атты стратегиялық бағдарламасына сәйкес жаңа техника 
мен технология үдерістерінің дамуы келешекте кәсіби білім 
беру жүйесіндегі оқу үдерісін ұйымдастыру қандай бағытта 
өрбуі керек деген өзекті мәселе туғызады [№1, 13-б.]. Қазіргі 
заманғы қоғамда адамнан тек кәсіби білімді болуын талап 
етіп қана қоймай, жоғары деңгейдегі мәдениет пен ғылым 
мен техниканың түрлі салаларында терең мамандануын 
ғана емес, қоғамда өмір сүріп, тіршілік ете білуді талап 
етеді. Баланың тұлғалық дамуының негізгі параметрлері, 
оның жалпы адамзаттық құндылықтарға бағытталуы, 
ізгілік, зиялылық, креативтілік, белсенділік, жеке басының 
намыс сезімі ой-пікірдегі тәуелсіздік болып табылады.  

Осы қасиеттердің   даму деңгейі    тұлғаның   әлеуметтік 
қалыптасуы мен әлеуметтік біліктілігінің көрсеткіштері деп 
қарастыруға болады.

Жалпы, қоғам өмірінде болып жатқан өзгерістер білім 
беру ісіне тәуелді болатыны белгілі. Сондықтан мемлекеттің 
басым бағыты ретінде, бәсекелестікке қабілеттілікті 
қалыптастыратын басты құрал ретінде білім берудің орын 
алуы заңды. Қайта құру кезіндегі өзгерістер, тәуелсіздік 
алғаннан кейінгі өзгерістер мұғалім профессиограммасына 
да өзінің ықпалын тигізіп отырды. Қоғамның дамуымен 
бірге білім беруді ақпараттандыру мәселесінің өзектілігі 
артып отырғаны соңғы жылдары анықтай байқалды.

Педагогтардың   өз   пәнін   жетік   біліп   қана   қоймай,   
әрбір   қатынасушының педагогикалық үдерістегі орынын 
білуі керек. Білім алушылардың оқу-тәрбие жұмысын 
ұйымдастыра алуға қабілетті болып, оның нәтижелерін 
алдын ала болжамдап көре білуі тиіс, болуы мүмкін 
ауытқушылықтарды дер кезінде түзете алуы, яғни, құзыретті 
тұлға болу керектігіне назар аударылады.

Жобада жаңа тұрпатты мұғалім үш түрлі құзыреттілікке 
ие болуы тиіс деп есептелінеді: әдіснамалық, жалпымәдени, 
пәндік-бағыттылық. Педагогикалық қызметтің 
шығармашьшық бағытталуы, біріншіден, мұғалімге 
мамандығы үшін мәні бар күшті және әлсіз жақтарын 
(өзін-өзі тануын, эмоционалдық қалпын, коммуникативтік 
және дидактикалық қабілеттерін және т.б.) бағалай алуы; 
екіншіден, зияткерлік мәдениетін (ойлау, ес, қабылдау, 
зейін), мінез-құлық, қарым-қатынас, соның ішінде 
педагогикалық қарым-қатынасты меңгеруі; үшіншіден, 
қазіргі интеграциялық үдерістер, әлемдік білім берудің 
даму тенденцияларын бағдарлай алуы сияқты мәселелерді 
қарастырумен байланысты.

Жаңа тұрпатты мұғалім ұғымының теориялық еңбектерде 
қарастырылу жайы, айтылған мәселелерді жүзеге асыру 
үшін жаңа тұрпатты мұғалімді қалыптастыруда ақпараттық 
технологияларды қолданудың дидактикалық шарттары, 
ақпараттық технологияларды қолдану мазмұны сынды 
мәселелер өз шешімін табуды көздейді.

Қазіргі білім беру жүйесіндегі педагогикалық мамандық 
түлектері мен жалпы білім беретін мектеп қажеттілігі  
арасындағы үйлесімнің жеткіліксіз болуы, мұғалімдердің 
оқушыларды оқыту, тәрбиелеу үдерісінде ақпараттық және 
коммуникациялық технологияларды пайдалануы білім беру 
жүйесінің өзекті мәселесі болып отыр.

Мұғалімдердің біліктілігін арттырудың жоғарғы мақсаты 
– жаңа тұрпатты мұғалімнің жалпы және кәсіби дамуының 
үздіксіз жүргізілуі деп есептейміз. Бұл мақсатты жүзеге 
асыру кезінде маман-адам, азамат пен оның кәсіби білімі, 
іскерліктері мен дағдылары арасындағы үзіліп қалған 
байланыс қайта жалғасын табуы керек. Маманның жеке 
тұлғалық көзқарасын, оның кәсіби білімі мен іскерліктерін 
біріктіру жүзеге асуы жөн. Бұл біріктіру жалпы қосынды 
емес, сапалық жағынан жаңа құрылым болып, тұтастығы 
мен ішкі құрылымы жаңа типті мұғалім даярлау мен 
қалыптастыру мақсатын қоюға болады. Педагогтардың 
кәсіби даму мақсаты, мұғалім тұлғасы мен кәсіби қызметінің 
инвариантты, идеалданған көрсеткіштері біліктілік 
сипаттамасының негізіне қойылатын профессиограммада 
ашылады. Біліктілік сипаттамасы типтік кәсіби 
педагогикалық міндеттер жүйесі түрінде құрылып, мұғалім 
тұлғасы мен кәсіби құзыреттілігіне қойылатын жалпы 
талаптарды құрайды.

Сонымен жаңа тұрпатты мұғалім ұғымы соңғы жылдары 
жарияланған шетелдік және қазақстандық педагогика 
оқулықтарында, ғылыми зерттеулерде «жаңа типті мұғалім», 

«мұғалім идеалы», «шебер мұғалім» түрінде берілсе, 
«жаңа тұрпатты мұғалім» термині терең қарастырылуда. 
Жаңа тұрпатты мұғалім дегеніміз – кәсіби білім мазмұнын 
үздіксіз жетілдіріп отыратын, оқу үдерісін басқару қабілеті, 
сондай-ақ тұлғалық және кәсіби сапасы жоғары, озық 
технологияларды меңгерген, оны қалауынша пайдаланатын 
құзыретті тұлға. [№2, 6-б.].

Қазіргі білім беру саласындағы оқу мен оқытудың жаңа 
тәсілдерін меңгермейінше, сауатты, жан-жақты маман 
болу мүмкін емес. Оқу мен оқытудың жаңа тәсілдерін 
мұғалімнің интеллектуалдық, кәсіптік, адамгершілік, 
рухани, азаматтық және басқа да көптеген адами келбетінің 
қалыптасуына әсерін тигізеді әрі өзін-өзі дамытып, оқу-
тәрбие үрдісін тиімді ұйымдастыруына көмектеседі. 
Білімді ақпараттандырудың негізгі мақсаты – «оқушыларды 
ақпараттық қоғам жағдайында тұрмыстық, қоғамдық және 
кәсіби салалардың іс-әрекетіне толық, тиімді араластыру» 
болып табылады.

Мұғалімнің кәсіби біліктілігі оның іс-әрекетінің тиімді 
болуының теориялық және жалпы әдіснамалық негізі болып 
табылады. Мұғалімнің кәсіби білігі оның практикалық 
қызметінде іске асырылады, сондықтан ол, оның жалпы 
педагогикалық, әдістемелік біліктілігімен, дағдысымен 
тығыз байланысты. Мұғалімдерді кәсіби шеберлікке 
мақсатты даярлаумен қоса, педагогикалық шығармашылық 
қызметке даярлау оның кәсіби даярлығымен тікелей 
астарласуы тиіс. Ол мұғалімнің жалпы мәдени (өмірге 
көзқарас), әдіснамалық (психологиялық-педагогикалық), 
пәндік блоктарды меңгеруімен қамтамасыз етіледі. [№5,             
38-б.).

Заманауи ақпараттық қоғамға өздігінен дербес, сыни 
тұрғыда ойлайтын, туындаған проблемаларды көре білетін 
және оларды шығармашылықпен шеше алатын тұлға қажет. 

Ол өздігінен белсенді әрекет етуге, шешім қабылдауға, 
өмірдің өзгермелі жағдайларына икемді бейімделуге 
қабілетті болуына мүдделі. Сондықтан қазіргі қоғамдағы 
білім берудің мақсаты – адамды интеллектуалдық және 
адамгершілік тұрғыда дамыту. Осы мақсатты жүзеге асыру 
үшін мамандардың білім беру жүйесінің стратегиялық 
бағыты айқын көрсетілуі тиіс. Оған оқу үдерісінің тиімділігі, 
сабақтардың жүйелілігі мен сапасы, бағдарламаның 
орындалу барысы, білімнің тереңдігі және бүкіл оқу-тәрбие 
жұмысының дұрыс жоспарлануы игі ықпал етеді.

Біліктілікті арттыруда ақпараттық және теле-
коммуникациялық технологияларды қолдану саласындағы 
сауаттылық – бүгінгі таңдағы өзекті мәселелердің бірі. Оқу, 
өзгерістерге ілесе оқу, ақпараттық ағынға ілесу – бұл әрбір 
маманның алуға тиіс кәсіби құзыреттілігі [№4, 28-б.].

Қазіргі кезде жаңа білім жүйесі – интернеттің пайда 
болуының арқасында дамығанын барлығы мойындайды. 
Көптеген әдіскерлер видеофильм, электрондық пошта 
(е-mail), мультимедиялық презентация, анимациялық 
суреттер және т.б. көмегімен өз және шетел   тілінде   монолог   
және   диалог   түрінде   сөйлеу   қабілетін   қалыптастыратын 
жаттығуларды құрастырумен айналысып жатыр. Мысалы, 
анимациялық суреттер, видео-көріністер, презентациялар 
және т.б. әр түрлі дыбыстар арқылы көрсетіледі. Компьютер 
мониторындағы көріністер білім алушының іс-қимылының 
арқасында өзгеріп отырады. Бұл динамикалық және білім 
алушының бар ойын өзіне бағыттайды, сонымен қатар, оқу 
үдерісінде  белсенділігі  оянады.  Нәтижесінде,  білім  алушы  
ақпаратты  оңай  әрі тез қабылдайды және оның ынтасы мен 
қызығушылығы жоғарылайды.

Заман талабына сай оқытудағы ең қажетті педагогикалық 
инновацияның бірі – мультимедиялық компьютерлер. Себебі 
адам көру, есту арқылы тілді тезірек үйренеді. Есту арқылы 

шешен сөйлеуге дағдылануы тез әрі мазмұнды болады.
Мультимедиа – дыбыс және көру түріндегі ақпараттар 

жүзеге асырылатын бағдарламалық аппараттық құралдар 
жиынтығы. Мультимедиа жергілікті, аймақтық және әлемдік 
желілер   бойынша дыбыс, мәліметтер және көріністі беру 
үшін жоспарланған. Жұмыстың интерактивті тәртібіндегі 
графика, анимация, фото, бейне, дыбыс, мәтіндер 
ақпараттық орта қалыптастырады. Мұны пайдаланушы да 
сапалы жаққа бейімделеді. Мәдениетаралық қарым-қатынас 
біліктілігін дамыту үдерісінде оқытудың техникалық 
құралдары оңтайлы қолданылса, онда ол оқытушы еңбегінің 
шарттарын шарықтандырумен бірге білім алушының да 
оқу жағдайын өнімді етеді. Оқытушы оқытудың пәндік 
ерекшеліктеріне байланысты техникалық құралдар 
қолданудың негізгі ұстанымдарын жетік меңгерумен қатар 
өзінің ақпараттық құзырлылығын дамытуы тиіс. Ол, ең 
алдымен, оқу-тәрбиелік істе оқытудың техникалық құралдар 
қолданысының ұтымдылығын түсіне алу; сабақ жоспарын 
жаңа технологиялық талаптарға сай құра білу; интегративті 
түрде сабақ жоспарына кірістіре алу; техникалық 
құралдарды оқушының танымдық қажеттілігін өтей алатын 
және мұғалімнің өзіндік кәсіби құлшынысына сай түрлерін 
іріктей алу; қорыта келе, оқытушы аталмыш техниканы 
пайдалану тетіктерін меңгеруі нәтижеге жетелейді. 
Тек осындай алғышарттардың орындалуы оқытудың 
техникалық құралдарының әдістемелік және дидактикалық 
мүмкіндіктерін ашады.

Соңғы жылдары оқыту үдерісін ізгілендіру, оның 
практикалық бағыттылығын күшейту мақсатында 
пайдаланылып жүрген іс-шараларға, соның ішінде 
«инновациялық үдеріске», яғни, педагогикалық 
жаңалықтарға жан-жақты сипаттама беріледі.

Білім беру саласындағы жаңалықтарды үш топқа 
бөліп қарастырамыз: ұйымдастырудағы жаңалықтар; 
технологиялардағы жаңалықтар; оқулықтар мен 
бағдарламалардың өзгерістеріндегі жаңалықтар. 
Аталған жаңалықтардың аясында білім алушылардың 
шығармашылық қабілетін дамытуға кәсіби даярлаудың 
да жаңашылдық бағыттары анықталады. Яғни, бүгінгі 
таңда ақпараттық қамтамасыз ету жүйесіне аса мән 
берілмейінше, білім берудің заманауи технологияларын, 
соның ішінде электрондық оқулық пен бейнефильмдерді, 
басқа да электрондық басылымдарды қашықтан оқытудың 
желілік арнасы арқылы ендірмейінше, бірде-бір әлеуметтік-
экономикалық саланың алға басуы мүмкін емес.

Білім сапасы басты нысан болып отырған кезеңде аталған 
технологияны жетік меңгерген оқытушы да, болашақ маман 
иесі де нәтижеге бағытталған жұмыс атқарары сөзсіз.

Ұлттық ұлағат
Динара ЕСЕНҚАЛИҚЫЗЫ,

Алматы қаласындағы 
№157 жалпы білім беретін 

мектептің мұғалімі.

ТІЛ – ҒАСЫРЛАР АМАНАТЫ
Мақсаты: оқушылардың бойына сөз өнерін 

сіңіру,шешендік мақал-мәтелдерді орынды қолдана білуге, 
ұлттың салт-дәстүрін  сақтауға, тіл мәдениетіне деген 
сүйіспеншілікке, өзін-өзі басқаруға тәрбиелеу.

1-жүргізуші: - Құрметті тіл жанашырлары, бүгінгі «Тіл 
– ғасырлар аманаты» атты тіл мерекесіне қош келдіңіздер!

2-жүргізуші: - Туған тіл – ақыл-ой дамуының негізгі     
және барша білімдердің қазынасы

1-жүргізуші: - Бүгінгі әдеби сазды кешіміз тілдер 
мерекесіне қосылатын кішкене үлес, біз ана тілімізге деген 
сезімімізді, құрметімізді білдіретінімізге қуаныштымыз!

2-жүргізуші: - «Тіл де ана сүйетін бар ұрпағын» 
демекші,шүкір, тоң жібіді. Ана тіліміз мемлекеттік 
мәртебе алды. 1989 жылдың 20 қаңтарындағы Қазақстан 
Республикасының Президенті Н.Ә.Назарбаевтың 
Жарлығымен 22 қыркүйек «Тілдер мерекесі» деп аталады.

1-жүргізуші: - Ана тілсіз тарих та жасалмайды,
                         Ана тілсіз іс өрге баса алмайды.
                         Желмаяның үстінде желіп жүріп
                         Күңіренбеген тектен-тек Асанқайғы.
2-жүргізуші: - Қуан, халқым,
                         Қуанатын күн бүгін,
                       «Тіл заңының» күшіне енген күн бүгін!
                        Қазақ тілі – атаң, анаң,
                        Қуат алар Отан да одан.
                       Дүниеде ешбір асыл
                       Тең келмейді қатар оған.

1-жүргізуші: - «Құлақтан кіріп бойды алар,
                       Әсем ән мен тәтті күй» 
деп Абай атамыз айтқандай, кешімізді әнмен бастайық 

(ән: «Жаса Қазақстан», Нұрлыбай Д.).
1-жүргізуші: - Қазақ тілі – ұрпақтан  ұрпаққа, атадан 

балаға жеткен ұлы құбылыс. Сондықтан да қазақ тілі 
халқымыздың қайраткерлерінің марапатына, ұлы ақындары 
мен жыршыларының жыр арқауына айналған.

Ұлы Абай: - Өткірдің жүзі,
                      Кестенің бізі
                      Өрнегін сендей сала алмас.
Білгенге маржан,
Білмеске арзан,
Надандар баһра қала алмас,-  деп жырласа, С.Торайғыров:
                 Сүйемін туған тілді – анам тілін,
                 Бесікте жатқанымда-ақ берген білім.
                 Шыр етіп жерге түскен минутымнан
                     Құлағыма сіңірген таныс үнін... – деп жырлады.
  2-жүргізуші: Ал Ә.Тәжібаев:
                     - Туған тілім – тірлігімнің айғағы,
                       Тілім барда айтылар сыр ойдағы.
                       Өссе тілім, мен де бірге өсемін,
                       Өшсе тілім, менде бірге өшемін! – 
деп тебіренген болатын.Кезекті ақын, жазушылардың 

өлең-жырларына берейік.               
1- оқушы: - Тілім менің –тірегім, дінім менің,
                      Тілсіз қандай болады күнім менің?!
                      Өз халқыма жетеді өз мәнінде,
                      Өз тілімде оқылса жырым менің.
2 -оқушы: - Тілім менің-қуатым, күшім менің,
                      Күшім кетсе не болар ісім менің?
                     Тілсіз өмір бар десе түсінбедім,
                     Тілімменен  тірлікті мүсіндедім.
3-оқушы: - Тілім менің – асылым, арым менің,
                    Арым кетсе не пайда барым менің.

                    Бас кескендер тілімді кесе алмаған,
                   Тілден бұрын кетеді жалын демім.
1-жүргізуші: - «Өнер алды – қызыл тіл
                          Қызыл тілін безеніп,
                          Шешен жігіт дауда ойнар,» -  
деп ел-жұрт қадірлеп, қастерлеген халқымыздың 

қара қылды қақ жара әділ билік айтқан билеріміздің, 
шешендеріміздің асыл сөздерінен қымбат қазына жоқ. 
Осы қымбат қазынамыз ғасырлардан  ғасырларға жетіп, 
толығып келеді. «Тіл – уақыт өзенінің өткелі», ол бізді өткен 
бабаларымыздың мекеніне бастап әкеледі.

2-жүргізуші: - Ендеше, ата-бабаларымыздың шешен-
дігіне куә болатын көрініске кезек берейік.

(Көрініс – «Бастаңғы»).
1-жүргізуші: - Тіршіліктің тірегі болған қазақ тілі талай 

ғасырларды басынан кешірді, тарих тезіне де төтеп бере 
алды. Ата-бабамыз ана тілімізді аттың жалында, атанның 
қомында жүріп қорғап, шұрайлы да көрікті қалпында кейінгі 
ұрпағына аманат ете білді. Асыл қазынамызға айналған 
қазақ тілінің құндылығын арттыра берейік.

2-жүргізуші: - Ана тілім!
                        Абай –жырдың, сен – ойдың арнасысың,
                        Жарқ-жұрқ еткен Махамбет алмасысың.
                       Аягөзде Қозымен кездескенде
                       Жас Баянның  сен мөлдір базынасысың.
Тіл туралы өлең-жырларымыз ешқашан таусылмайды. 

Қанша жырласақ та көптік етпейді.
1-оқушы: - Тілім менің – қазынам, қасиетім,
                    Қасиетім бар әлем бас иетін.
                    Тілі жоқтың түрі жоқ, түбірі жоқ,
                     Бола көрме, «Ана тіл, қасіретім».
2-оқушы: - Тірі өлсе, болмайды тірі халық,
                    Бірі өліп, тұра алмас бірі қалып.
                    Басқа емес, Ана тілінде тек
                    Тіршілігін білдірер ұлы халық!

1-жүргізуші: - Қазақ халқы бар тарихын көшіп жүріп 
өткізсе де, Ғ.Мүсірепов айтқандай, «Батпаққа батырмай, 
құмға шашпай, жұртында қалдырмай, шабындыға алдырмай, 
барлық жинаған сөз байлығын, күй мен жырын бізге 
жеткізеді».

2-жүргізуші: - Жарқылдап асыл сөздің алдаспаны, 
                         Қызыл тіл жол бастады, қол бастады.
                         Даланың өз дауысы деп түсінем
                         Шалкиіз, Асан қайғы, Марғасқаны!
1-жүргізуші: - Кешімізді әсем әнмен әрлейік.
(Ән: «Ана тілі», Сарсенов Әділет).
2-жүргізуші: - Ана тілін білмеуің –
                         Ананың арын төккендей.
                         Тілді бұзып сөйлеуің –
                         Өзіңді-өзің сөккендей.
                         Тілге олқылық бой салса,
                         Тым алысқа бармассың.
                          Ана тілің болмаса,
                          Халық болып қалмассың.
1-жүргізуші: - Бүгінгі таңда, өкінішке қарай, ана тілімізді 

шұбарлап сөйлейтін, тілге жаны ашымайтын адамдар да 
кездеседі.Соның бір дәлелі ретінде келесі көрініске назар 
аударайық (Көрініс: «Шала қазақ»).

Қорытынды:
2-жүргізуші: - Дегенмен, адам қаншалықты көп тіл білген 

сайын оның мәдениеті де, жан-дүниесі де байи түседі. Қазақ 
тілін үйренгісі келетін өзге ұлт өкілдері де көп. Бұл қазақ 
тіліне деген құрмет деп түсінеміз. Келесі көрініске назар 
аударыңыздар. Көрініс: «Шетел азаматшасы».

1-жүргізуші: - Қандай жақсы жақсылықта көріскен,
                         Ұл-қыздарың алдыңда тұр келіскен.
                         Қанша өнер білсеңде көптік етпейді,
                        Дейтін елміз өнерліге – өріс кең! 
Келесі мың бұралған бишілердің өнерін тамашалаңыздар!
Би: «Өрнек биі».

2-жүргізуші: - Қазақ тілі – қасиеті бабаның,
                         Қыр-сыры көп кіндігіндей даламның.
                         Тіл – мәртебе, ұлт мерейі, сәніміз,
                         Мәңгі-бақи шырқалатын әніміз.
1-жүргізуші: - Тілім менің-ғасырлардан аманат,
                         Аманатқа адал болсын Қағанат.
                         Ар-намысқа келтірмейік жаманат,
                         Қазақ болып туылдың ба,ендеше,
                         Өз тіліңді өзгелерге бағалат!
2-жүргізуші: - «Ұлттың сақталуына да, жоғалуына 

да себеп болатын нәрсенің ең қуаттысы – тіл» деп  
А.Байтұрсынов атамыз айтқандай, тілімізді қастерлеп, 
ұрпақтан-ұрпаққа аманат етіп жеткізу – біздің қолымызда. 

Осымен әдеби сазды кешіміз соңына жетті. Әдеби-сазды 
кешімізге уақыт бөліп келгендеріңізге көп рахмет!

дұрыс. Көзбен қарайтын нәрсенің арасын жақын ұстамау 
қажет. «Сығыр ауруы» осыдан пайда болады. Түрлі түсті 
қағаз бен қаламмен жұмыс жүргіздіру баланың көруіне 
ерекше әсер етеді.Сурет салдырту баланың көру сезімімен 
қоса, әдемілік сезімін қалыптастырады. 

Баланың есту сезімі жарық дүниеге келгеннен кейін 
2-ші, 3-ші аптада біліне бастайды. Сондықтан ана баланың 
бесігінің жанында отырғанда бір сәтте үнсіз отыруға 
болмайды.Төрт- бес аптада  бала дыбыстың қай жақтан 
шыққанын біле бастайды.

Баланы қисық, еңкейтіп ұстауға болмайды. Себебі 
басқа шапшыған қан миға зиян келтіреді.  Қатты дыбыс, 
құлаққа суық тигізу, шомылдырғанда су жіберу жарамайды. 
Қызылшадан соң баланың құлағына мұқият болу қажет.

Сақ құлақтыққа тәрбиелеу үшін түрлі дыбысты естіп 
өсіру керек. Бала малдың дыбысын естуге  құмар болады. 
Сол дыбыстарды  алуға құмартады. Кейбір қиын дыбыстарды 
айтуға дағдыланады. Мысалыға, «Р» иттің  дыбысын салу 
арқылы меңгереді.

Балаға «Бесік жырын» айтудың мәні үлкен. 
Баланың есту сезімін  ілгерілетуде музыкалық 

аспаптардың  үнін естіртудің маңызы зор.
Бала жас кезінде сызуға құмар болып өседі. Осы кезде 

балаға шектеу қоймай, дұрыс тәрбиелеу қажет, бұл – баланың 
есте сақтау қабілетін арттырудың бірден-бір жолы. Бала 
өзі көрген нәрсесінің сұлбасын салу арқылы еш уақытта 
ұмытпайды.

Баланың дене бітімін тәрбие қылу үшін  баланы өз 
ойынынан, секіруінен еш қыспау керек.  Балаға мектепке 
кіргенде әлсін-әлсін жаттығу жасату керек. Жаттығу таза 
ауада,  лайықты киімде өткізіліп қоймай, сабақ секілді 
міндетті іс секілді  болмау керек.

Бала қиялын тәрбие қылу. Балаға тәрбие қылғанда 
ескеретін жайт, ата-ана балаға  тәбиелік мәні бар 
шығармаларды айтып, оқып бергені дұрыс.Ертегі бала 

Райса ӘБДІХАЛЫҚҚЫЗЫ,
№93 орта мектептің мұғалімі. 

Қызылорда облысы,
Қазалы ауданы, 

«Лақалы» ауылы.

АТА-АНАҒА КЕҢЕС

Жас баланың көру сезімін тәрбиелеу жолдары
Үш жасқа дейін   бала түсті айырып үйренеді. Осы кезде 

ата-ана балаға түрлі түстермен жұмыс жүргізуі керек. Қыз 
балалар түсті ерте айырса, ер балалар түрлерді тез айырады. 
Түсті, түрді айыруда көздің алатын маңызы зор. Баланың 
көзіне жас кезінен бастап  мән берген дұрыс. Түрлі шаң, 
тозаңнан сақтау, қараңғыдан бірден жарыққа шығармаған 



118 119

қиялының өсуіне мол әсер  етеді. Балаға шамадан тыс 
ойыншық алып беру де зиян. Себебі, бала еш ойланбай, 
дайын нәрсемен ойнауға үйренеді. Өз қиялынан кейіпкерлер 
жасап ойнау арқылы бала өзінің қиялын дамытады. Табиғат 
сырларымен кеңінен таныс болғаны дұрыс.

Баланың мінезін тәрбие қылғанда жанында болатын 
жандардың мінезі дұрыс болмақ керек. Баланы шектен тыс 
еркелету де бала мінезінің қиқар блуына әкеп соқтырады. 
Баланың ойымен санаспау, үнемі тиым салу өтірік айтуға 
итермелейді.

Тілін тәрбиелегенде  үлкен адамдардың   балаша сөйлеуі 
жат. Баланың тілін бұзады. Үлкен адамдарға қарап сөйлеп 
үйренеді.

Ұқпайтын жат сөз үйретпеу керек. Бала өзі теңдес 
балалармен көп ойнағаны жөн. Балаға еш уақытта бұзып 
сөйлемеу қажет. 

Былдырласын, шолжаңдасын, сөйлей берсін. Баланы 
сөзден тыймау керек.

Сезімдерін тәрбиелеу пайдалы. Бала жылдам ашуланады. 
Ашуланғанда , шалқасынан құлайды,етпетінен жатады, жер 
тепкілейді, қолына түскен нәрсені тырналайды,тістейді. 
Мұндай кезде баланың қылығын елемеген кейіп таныту 
қажет. Ашуы басылған соң, жайлап түсіндірген жөн. 
Балаға өш алдырып үйретпеу қажет. Мысалы, сүрінген 
табалдырығын ұрғызу, тағы басқалары – мұның барлығы 
кекшілдікке үйретеді.

Баланың нәресте кезінен бойында қорқу сезімі болады. 
Соны   дұрыс тәрбиелеген дұрыс. «Баланы жалмауыз кемпір, 
пері, т.б келеді » деп қорқыту – мүлде теріс тәрбие. Ұрып-
соғып тәрбие берудің нәтижесінде құлықсыз, миғұла, 
алдаушы болып тәрбиеленеді. 

Мағжан Жұмабаевтың «Педагогика» еңбегі негізінде 
құрастылды – автор.

Ашық әңгіме сағаты

Айнұр ШАКИРОВА,                                                  
                                    Алматы қаласындағы 

№27 гимназияның мұғалімі.

«СөЗМЕРГЕН» СөЗ САЙЫСЫ

 Мақсаты: оқушыларды ата-дәстүрін ардақтау, ұрпақтың 
ана тілін терең меңгеруге құштарлығын ояту, түсініктерін 
кеңейту, салт-дәстүрді,мәдениетін сыйлауға дәріптеу. 
Міндеттері: білімділік – бұрынғы өткен ата-бабалардың, 
би-шешендеріміздің, ақылгөй-көсемдеріміздің ұлағатты 
сөздерін жаттап, олардың мән-мағынасын жете түсіндіру; 
дамытушылық – тапқыр да жүйелі сөйлеуге, ақылды, 
салмақты ой айтуға баулу, тіл байлығын, сөздік қорын, ой-
өрісін, шығармашылық қабілеттерін дамыту; тәрбиелік 
– тілді құрметтеуге, қадірлеуге, бағалап мақтан етуге, 
елін, жерін, Отанын сүйетін патриот тұлға тәрбиелеу.
Ұлыларымыздың ұлағатты сөздерінен үлгі алуға баулу.

Көрнекілігі: ұлағатты сөздер жазылған плакаттар, мақал-
мәтел, би-шешендердің портреттері, ақын-жазушылардың 
айтқан қанатты сөздері, шешендік кітаптар көрмесі.

Сайыс барысы:
Мұғалім: - Құрметті ұстаздар оқушылар! Бүгінгі 

«Сөзмерген» атты сынып оқушылары арасында өтетін тіл 
сайысын бастаймыз.Алдарыңызға осы сайысқа қатысатын, 
әр сыныптан жинақталған, «сөзмерген»  ата-анамыз деген 
ниетпен жиналған сайыскерлерімізді шақырамыз.(9-11 
сынып оқушыларын таныстыру).

Сайыскерлерімізге сәттілік тілейміз.
Мұғалім: -«Өнер алды – қызыл тіл», - деген қазақ халқы. 

Мұны қазақ сөз қадірін білгендіктен айтқан. Сөз өнері қиялға, 

көңілге байланысты болады.Ақыл ісі – меңзеу. Көңіл ісі – 
түю.Тілдің міндеті – ақылдың андауын, қиялдың меңзеуін 
айтуға жарау. Тілмен айтып, білдіруге көп шеберлік керек...

Ендеше, қазақ – «сөз қадірін өз қадірім» деп білген 
халық. Кеңдігін де, елдігін де, кемеңгерлігі мен шешендігін, 
көсемдігін де сөзге сыйғыза білген халық. Оның тарихи 
тағдыры, тәлімі мен тәрбиесі, даналығы мен дархан көңілі 
де сол сөзде жатыр. Қазақ тарихында сөздің алатын орыны 
ерекше, бітпес даудың, бәтуасыз шудың кесімі де, шешімі 
де сөз болған. Тұла бойдың тылсым сырын сыртқа жаятын, 
лып еткен сезім, терең ақыл, кемел ой, арман-мұрат, мұң 
мен сыр – бәрі сыйған сиқыр сөздің бағасын білген халық 
болса да, ол да – қазақ халқы дер едік. Сондықтан да сөзден 
өткен құдірет жоқ. Ендеше, бүгінгі «Сөзмерген» сайысына 
келген сайыпқыран сайыскерлерімізге сөз кезегін берсек. 
Осы сайысқа келгендегі мақсатыңыз не? Сол жөнінде айта 
кетсеңіз.

Настя: - Өсірген ой, білімді 
         Сүйем туған тілімді,
                Мақсат етем әр сөздің 
  Мәнін терең білуді,- дегендей, сайысқа 

келгендегімнің өзі туған тілімнің ойын, мақсатын жеткізу 
арқылы білімді шыңдау үшін келіп отырмын.

Жұлдыз: - Ей, Достым, білім ізде осы тұста,
         Әрдайым біліп сөйле қақтығыста, - демекші, 

сөзге шешен – ұлы бабалар мұрасының ұлағатты сөздерін 
көрермен сіздерге жеткізу үшін келген едім.

Нұрсұлтан: - Естіген, айтқан тура сөз 
                 Шыңға тіккен тумен тең.
    Езге атқан тура сөз 
                Құмға сіңген сумен тең, -   дегендей, сөйлейін 

деген сөзімізді, ойлаған ойымызды, ақылға қозғау салып, 
бұра тартпас дәлімен тамсандырып, таңдай қақтыратын 

білгір – білімді сөзімізді ортаға салу да – менің ойымда.
Олай болса, білгенімді ортаға салайын, білмегенімді ойыма 
алайын деп осы сайысқа келіп тұрмын.

Бауыржан: - Асан Қайғы, Жиренше
    Сөйлеп өткен қазақ тіл,
                Жәнібек пен Қойлыбай
                   Сыйлап өткен ғажап тіл, -  деп, ата-бабала-

рымыз айтқандай, қазақ тілін көркейтуге, болашақ иелері – 
біздер мен сіздерді шақырға келгенмін,

Евгений: -  Адамның сәні - өнер, білім, ақылы,
              Жердің сәні – жеміс, өнім, дақылы,
                     Сөздің сәні - өнегесі, нақылы,
            Пікірдің сәні – ең пайдалысы, мақұлы,- деп  

ата-бабамыздан келе жатқан салт-дәстүрімізді бойымазға 
сіңіріп, білімді, ақылды, парасатты, елімізді сүйетін 
ұрпақ болып өсуге, туған тіліміз – ана тілін құрметтеуге 
замандастарымды шақыруға келгенмін.

Азат: - Тілім барда қазағым бар, халқым бар, 
         Дәстүрім бар, ата жолы – салтым бар, - деп, салт-

дәстүрімізді сақтап, ана тілімізді құрметтеу мақсатында            
осы сайысқа келдім.

Мұғалім: - Бәрекелді, оқушылармыз ана тіліміздің 
жанашыры екенін таныта білді. Ендеше, біз сайысымызды 
бастайық. Сайысқа төрелік етенін қазылар алқасын 
тағайындап алайық.

Қазылар айтады енді әділдікті, 
Кімдердің жауаптары кәміл шықты.
Бүгінгі «Сөзмерген» сайысында
Жеңіске жетер дейміз сөзі мықты.
Сайысымыздың ережесімен таныс болыңыздар. Олай 

болатын болса, сайысымыз үш айналымнан тұрады. 
Ереже бұзғаны сайыстан шығып отырады. Берілген сөздің 
мағынасын тауып, сөз тіркесімен айтады. Мәнін түсіндіреді. 

Экранда сөздер слайд арқылы беріледі. Жауап беруге дайын 
оқушы қолындағы жұлдызшаны көтереді. Бірінші болып 
жұлдызшаны көтерген бірінші болып жауап береді. Бұл 
сайыста оқушылардың жылдамдығымен қатар тапқырлығы, 
ойының ұшқырлығы, шағармашылығы да сынға түседі.

Сайыстың бірінші айналымында оқушылар тек мақал-
мәтелдердегі сөздердің тіркесін тауып, мағынасын 
түсіндіріп айтады. Ұпай саны аз болып ойыннан шыққан 
оқушылар     «Сөзмергеннің» қоржынына күнделікті көп 
қолданылмайтын, сирек естілетін сөздермен қоржынымызды 
толықтырады.

«Кім жылдам, кім тапқыр?» сайысы.
1-слайд

 Ақылдыға 
Білімдіге
Аспазға

Талаптыға

жарық

Жауабы: («Білімдіге дүние – жарық, білімсіздің күні – 
ғаріп»).

2-слайд
Суын
Жерін
Күнін
Елін

ер болар

Жауабы: (Елін сүйге ер болар).
3-слайд

Ақылды
Күшті 
Білімді

Талапты

жауар

Жауабы: («Талаптыға нұр жауар»).
4-слайд 

Күшті
Бірлігі
Тірлігі
Кеңдігі

Ел озар

Жауабы: (Бірлігі күшті ел озады, бірлігі жоқ ел тозады).
5-слайд 

Өнер
Білім

Қайрат
Үміт

азық

Жауабы: (Өнер – таусылмас азық, жұтамас байлық).
Бірінші айналымда ұпайы аз екі оқушы ойыннан шығады.
1-оқушы: - «Сөзмерген» қоржынына – «қарашы» сөзі, 

оның мағынасы – хан ордасындағы ақылшы, кеңесші.
2-оқушы: - «ояз» - бұрынғы елбасы лауазымы.
«Туғанда дүние есігін ашады өлең, 
Өлеңмен жер қойынына кірер денең.
Өмірдегі қызықтың бәрі өлеңмен, 
Ойласаңшы, бос жүрмей елең-селең»,– деп дана Абай 

айтқандай, жақсы ән мен тәтті күйдің кұдіретті үні адам 
бойына қуаныш сыйлайды.

Күй: «Көроғлы», С.Тұрысбеков.
Көрермендермен ойын сәті.
«Зеңгір» сөзінің мағынасы – орман. «Жасау» - жиһаз.
«Тапқыр болсаң тауып көр» атты сайыс.
Екінші айналымда оқушылар сөз тіркестерін тауып, 

мәнін ашып береді.
1-слайд

Бөспелікке салыну.
Иығынан дем алу.

Жанын қоярға жер таппау.
Жүзі солу.

мақтану

Жауабы: (Иығынан дем алу).
2-слайд

Жылдам жүгіру.
Алды-артына қарамай жүгіру.

Көзді ашып-жұмғанша.
Көзге көрінбей.

тез

Жауабы: (Көзді ашып-жұмғанша).

3-слайд
Жүзіктің көзінен өткендей. 

Жүзі жарқын.
Жібі түзі 

Жұлдызы оңынан туу.

сұлу

Жауабы: (Жүзіктің көзінен өткендей).           
4-слайд

Кірпігінен қырау тамған.
Түсі суық.

Қабағынан қар жауды.
Қабақ шытысы.

қаһарлы

Жауабы: (Кірпгінен қырау тамған).
5-слайд

Ат ізін салмау. 
Асығы алшысынан түсті.

Амал қылды.
Ат ізін суытпау.

жолы болды

Жауабы: (Асығы алшысынап түсті).
Екінші айналымда ұпай саны аз екі оқушы ойыннан 

шығады. Ойыннан шыққан екі оқушы «Сөзмергеннің» 
қоржынында көп қолданыста жоқ жаңа сөздерін әкеп салады.

3-оқушы: «кәтеп» сөзінің мағынасы – жүк салу үшін 
нардың үстіне салынатын ағаш.

4-оқушы: «шидем» сөзінің мағынасы – жылқышының 
қой жабағысынан, сыртын шекпенмен қаптатып тігілген 
киімі.

Шығыс биі – 8-сынып оқушыларының орындауында.
Көрермендермен ойын сәті.
«Шідер» сөзінің мағынасы – аттың алдыңғы екі аяғы мен 

артқы бір аяғын қосып салынатын тұсау.
«Қансонар» - жаңа  жауған қардың үстіндегі аңның ізі.
«Масаты» - жұмсақ түкті жібек мата.
Үшінші айналым «Білгенге – маржан...» сайысы.
Ұлылар ұлағаты.Би-шешендердің сөздерін кім айтқанын 

тауып айтады.
1-слайд

Халық.
Әйтеке би.

Қазыбек би.
Төле би.

«Ашу – дұшпан, ақыл – дос, ақылыңа 
ақыл қос!»

Жауабы: (Қазыбек би).
2-слайд

Халық.
Әйтеке би.

Қазыбек би.
Төле би.

«Халық азса, хандыққа таласады».

Жауабы: (Төле би).
3-слайд

Халық.
Әйтеке би.

Қазыбек би.
Төле би.

Атың жақсы болса,
Ер жігіттің пырағы.

Жауабы: (Халық).
4-слайд

Халық.
Әйтеке би.

Қазыбек би.
Төле би.

 «Иншалла, қазынасы болармыз».

Жауабы: (Қазыбек би).
5-слайд

Халық.
Әйтеке би.

Қазыбек би.
Төле би.

 «Алтын ұяң – Отан қымбат».

Жауабы: (Қазыбек би).
Үшінші айналымның қорытындысы бойынша ұпайы                 

аз оқушы «Сөзмергеннің» қоржынына өз сөзін салады.
5-оқушы: «ғайып» - көзбен көрмесек те жүрекпен, 

иманмен сезінетін әлем.
Үшінші айналымындағы жеңіске жеткен оқушыға 

«Сөзмерген» деген атақ беріледі. Басқа қатысқан оқушылар 
да марапатталып, сыйлықтар үлестіріледі.

Бала мектеп  табалдырығын аттаған күннен  бастап  
құқықтық  тәрбие жүргізіледі. Ата  Заңымызда  тәуелсіз 
еліміздің азаматтарының құқықтары мен міндеттері 
жайында баяндайтын 1-бапта «ҚР өзін демократиялық, 
зайырлы, құқықтық мемлекет ретінде орнықтырады, 
оның  ең  қымбат қазынасы – адам және адамның өмірі, 
құқықтары мен  бостандықтары» деп атап көрсеткен. 
Себебі, құқық әрбір адамның қоғамдағы жүріс-тұрысын, 
мінез-құлқын, адамдармен, жалпы тіршілік ету ортасымен  
қарым-қатынасын реттейді. Сол  себепті,  біздің бүгінгі 
басқосуымыздың  мақсаты - ата-ананың құқықтық 
сауаттылығын арттыра отырып, бала құқығының қорғалуын 
дұрыс  жолға қоюға ықпал ету. Тәрбиенің бір саласы – 
құқықтық мәдениетті қалыптастыру болса, сол  тәрбиенің 
қайнар көзі, тал бесігі – отбасы. Ұрпақ тәрбиесі отбасынан 
басталып, мектепте жалғасады. Әсіресе, отбасы тәрбиесі 
жүйелі болуға тиіс. Әр ата-ана өзінің мінез-құлқы мен 
адами  қарым-қатынасымен, бүкіл болмысымен  балаға үлгі 
болуы тиіс.  «Ұяда не  көрсең, ұшқанда соны ілерсің» деген  
халқымыздың қанатты  сөзі  осыны айғақтайды. Бала  ата-
анаға  қарап  бой  түзейді, ортаға  бейімделеді.

ҚР Конституциясы.
1-бап ҚР өзін демократиялық зайырлы, құқықтық және 

әлеуметтік мемлекет ретінде орнықтырады, оның ең қымбат 
қазынасы – адам және адамның өмірі, құқықтары мен 
бостандықтары.

«Қазақстан-2030» бағдарламасы.
Әкелер мен аналардың өз балалары алдындағы 

жауапкершілігін күнделікті есте ұстауға тиіспіз.
ҚР Конституциясының 27-бап, 2-тармағында  

«Балаларына қамқорлық жасау және  оларды  тәрбиелеу – 
ата-ананың табиғи құқығы әрі парызы»  деп атап көрсетілсе,  

Әлия АЛТЫНБАЙ,
«Қарақұм» жалпы 

орта мектебінің мұғалімі.
Оңтүстік Қазақстан облысы,

Ордабасы ауданы.

АТА-АНАНЫҢ ҚҰҚЫҚТЫҚ  
САУАТТЫЛЫҒЫ – БАЛА 
ҚҰҚЫҒЫНЫҢ КЕПІЛІ

Сабақтың мақсаты: бала тәрбиесіндегі ата-ана мен 
ұстаздардың жауапкершілігін арттыру. Міндеттері: 
білімділік – құқықтық сауаттылықтың қыр-сырын 
түсіндіру, адам өмірінде атқаратын рөліне кеңінен тоқталу; 
дамытушылық – ата-ананың құқықтық сауаттылығын 
арттырып, құқықтық мәдениетін қалыптастыру; тәрбиелік 
– «Мектеп – оқушы – ата-ана» ынтымақтастығы арқылы  
жұмыс  жасау қажеттілігін түсіндіру.

Түрі: семинар сабақ. Көрнекілігі:  ҚР Конституциясы, 
ҚР «Білім туралы»  заңы, ҚР «Қазақстан Республикасындағы 
балалар  құқығы туралы» заңы, «Балалар құқығы туралы» 
Конвенция, қанатты сөздер, слайдтар, техникалық  құралдар.

Сабақтың барысы:
І. Ұйымдастыру кезеңі.
Ой  қозғау.
Бала тәрбиесі – бұл ата-аналардың ерекше                         

азаматтық борышы. Н.Ә.Назарбаев.
Құрметті  ата-аналар!
Бүгінгі басқосуымыздың себебі, ертеңгі ұлт тірегі  

болатын  отбасымыздың қуанышы – бала тағдыры. Балаға  
тәрбие беру – өте  күрделі  құбылыс. Адам  баласы өмір бойы  
тәрбиеленеді және  қателіктерінің  арқасында түзеледі.

«Қазақстан-2030» бағдарламасында «Әкелер мен аналардың 
өз балалары алдындағы  жауапкершілігін күнделікті есте  
ұстауға тиіспіз ... делініп, ұрпақ тағдыры мен мемлекет 
тағдыры қатар қойылған». Олай болса, ұрпақ тәрбиесі үшін 
қоғам алдындағы ата-ана жауапкершілігі өте зор.

Көпшілік ата-аналардың құқықтық және  педагогикалық  
мәдениеті – орта деңгейде. Мысалы, көптеген отбасында  
кішкентай балалардың құқықтарын бұзу, олардың қадір-
қасиетін кемсіту – кең таралған құбылыс. Иә, осындай ата-
ананың құқықтық сауаттылығының  төмендігінен көбіне  
бала  құқығы ескерусіз қалуда. Осы жағдайға байланысты 
түсірілген бейне қойылымды  тамашалаңыздар.

1. Осы жерде бала құқығы сақталды ма?
2. Ата-ананың жауабынан қандай  ой  түйдіңіз?
Пікірлер тыңдалады.
ІІ. Мағынаны ашу.
«Құқықтар беті» бөлімі.
Бала тәрбиесі үшін ата-аналардың білуіне  міндетті 

Заңдар мен құқықтық  құжаттар:
1. ҚР Конституциясы, 27- бап, 2-тарау.
2. «Неке және отбасы туралы» заңы,  62-бап, 10-тарау.
3. ҚР «Білім туралы» заңы,  49-бап, 6-тарау.
4. «Қазақстан Республикасының бала құқығы туралы» 

заңы.   1-бап, 16-бап, 24-бап, 49-бап, 50-бап.
5. Бала құқығы туралы Конвенция.  1-бап,  18-бап.
6. Ата-ананың міндеттері.
ҚР Конституциясы. 27-бап, 2-тарау:
Балаларға қамқорлық жасау және тәрбиелеу – ата-ананың 

табиғи құқығы және міндеті.
ҚР «Неке және отбасы туралы» Заң. 62-бап, 16-тарау:
• Ата-аналар өз балаларының денсаулығына қамқорлық 

жасауға міндетті;

• Ата-аналар өз балаларын тәрбиелеуге құқығы бар 
және оған міндетті;

• Ата-аналар балаларының орта білім алуын 
қамтамасыз етуге міндетті.

    ҚР Президенті Н.Ә.Назарбаевтың халыққа жолдауында 
айтылғандай, «Бала тәрбиесі, бұл – ата-аналардың ерекше  
азаматтық борышы» делінген. Әрбір ата-ана бала  тәрбиесін 
ерекше азаматтық борышы, жауапкершілігі екендігін 
ұмытпай, осы  заңнамада берілген өз басының құқықтарын 
үйрене  отырып, балаларының саналы азамат болып өсуіне 
үлес қосуы тиіс.

«Ойтолғаныс».
Ата-анамен жұмыс.
Ата-аналарға  бала  тәрбиесі  туралы сұрақтар:
1. Ақпарат  құралдарындағы бала  тәрбиесіне  байла-

нысты мәселелерді бірге  талқылайсыз ба?
2. Сол ақпарат құралдары бала  тәрбиесіне қалай  әсер 

етіп жатыр?
3. Отбасында бала тәрбиесіне қалай ықпал жасайсыз?
4. Өзіңіздің балалық шағыңыз туралы балаңызға  айтасыз 

ба?
5. Өзіңізді бұрын ата-аналарыңыз қалай тәрбиелейтін 

еді? Қазіргі бала  және сіздердің уақыттарыңыздағы баланың 
арасында айырмашылығы бар ма? Болса, ол қандай?

6. Бала тәрбиесіндегі сізге кездескен қиындықтар,                       
оны  шешудің жолы қандай?

Мектеп психологы ата-аналармен  жұмыс жүргізеді.
Ұлы суреткер М.Әуезов «Ел боламын десең, бесігіңді 

түзе» деген. Дені сау, ұлттық сана-сезімі   оянған, рухани 
дәрежесі биік, мәдениетті, парасатты, ар-ұжданы мол,  
еңбекқор, іскер, бойында басқа да игі  қасиеттер қалыптасқан 
адамды тәрбиелеу – баршаның ісі. Бұл  жауапты істен  ата-

ана да, мектеп те, қоғам да тыс  қалмайды және  қалмауы                 
керек.  

                                                         мектеп

Бала 
                    қоғам                                      ата-ана

Абай  атамыз «Адамның  адамшылығы – ақыл, ғылым, 
жақсы ата, жақсы ана, жақсы құрбы, жақсы ұстаздан  болады» 
дегендей, осылар бір-бірін қолдап, ынтымақта жұмыс істеген 
жағдайда ғана өскелең ұрпақ тәрбиелей аламыз.

Құрметті ата-аналар, сөз  соңында  айтарым, мұғалім мен 
ата-ананың жұмысы да, міндеті де  бірдей. Сол себепті бала  
алдындағы  жауапкершілігі де бірдей.

Абай атамыз «Адам баласын заман өсіреді, кімде кім 
жаман болса, замандасының бәрі кінәлі» деген. Егер 
балаңызға берілген тәрбие жігеріңізді құм қылып, жерге 
қаратпасын десеңіз, балаға кішкентайынан сіз болып, біз  
болып  дұрыс тәрбие берейік. 

«Отбасында адам бойындағы асыл қасиеттер жарқырай 
көрініп, қалыптасады. Отанға деген ыстық сезім – 
жақындарына, туған-туысқандарына деген сүйіспен-
шіліктен басталады».       

                                                       Н.Ә.Назарбаев.
Біз тәрбиелеген перзенттердің келешекте егемен  еліміздің 

таянышы болар  Тұрары, сүйеніші болар Сәкені,  бекінісі 
болар Бейімбеті, батылдық жасар Жұбаны, қайсарлығы зор 
Қайраты боларына,  болатынына  сенім артайық.

 

Даналық ой мұхитында
Еркебұлан КЕНЕХАНОВ,

М.Әуезов атындағы ОҚМУ,  филология 
факультетінің І курс магистранты.

Шымкент қаласы.

БАУЫРЖАН МОМЫШҰЛЫНЫҢ 
МАЙДАННАН ЖАЗҒАН ХАТТАРЫ...

Ресей империясына бодан болған замандарда қазақтың 
қаймағы бұзылмаған ана тілінің саф алтындай бай 
құндылықтары сарқыла бастады. Ол кездерде ұлт, дәстүр, тіл 
туралы ой толғау «ескіліктің, ұлтшылдықтың» белгісіндей 
еді. Бірақ жанын шүберекке түйіп, ұлтының баға жетпес 
байлығынан айырылып бара жатқанын біле, көре тұрып үндемей 
қалуды болашақ ұрпақтың алдында ар санаған арыстарымызды 
тарих бізге ұмыттырған жоқ. Солардың бірі де бірегейі батыр 
Бауыржан Момышұлы болатын. Осыдан тура жетпіс жыл 
бұрын, дәлірек айтсақ, 1944 жылы Бауыржан Момышұлының 
Қазақстан Компартиясы Орталық Комитетінің хатшысы 
Мұхамеджан Әбдіхалықовқа жолдаған хаты – кейінгі толқынға, 
иісі қазаққа қалдырған баба аманаты. Қазақ тілінің дәл қазіргі 
алаңдатарлық күйін Бауыржан батыр жетпіс жыл бұрын айтса 
да, бұл жағдайдың әлі күнге, Абай айтпақшы, «баяғы жартас, 
бір жартас» екені – ащы шындық. Батыр бұл жанайқайын Кеңес 
үкіметі дәуірлеп, Сталин саясатының қылышынан қан тамып 
тұрған кезде, бұқпай, жасқанбай-ақ айтып, жазып кетті. 

Әбдіхалықовтың атына жолданған сол хат мынадай өзекті 
түйінге тоқтайды: «Қазақ тілі туралы үкімет-партия қаулысы 
шығып, қазақ тілін республикамызда мемлекет тілі ету заңды 
қажет екені даусыз болғандықтан, осы күнге дейінгі бұрмалап, 
бұзып келген мінезге, бет алысқа бұдан былай жол беру - қазақ 
тілін архивке тапсыру болып шықпай ма?» [1. 36-б.]. Бүгінде 
егемендігін алған, қарқынды дамып, күннен-күнге өсіп-

деп қаласыз. Өз елімізде, өз жерімізде неге қазақша сөздерді 
қолданбасқа? Осыдан жетпіс жыл бұрын жазылған Бауыржан 
атамыздың хатындағы мысалдардан мұның қай жері артық? 
Батырдың жоғарыда айтқан хатынан тағы да үзінді келтірсек: 
«...Осы кезде аздап орысша білгеніне мәз болып, төбесі көкке 
жеткен, ана тіліне көңіл бөлмей, оны әліне қарамай менсінбей, 
не орысшаны, не қазақшаны дұрыс сөйлей алмай, шалдыр-
батпаққа бөленіп жүрген, келбетсіз тіл азғыны – масқараларды 
Алматының жауапты деген қазақ қызметкерлерінің арасынан 
да кездестіруге болады:

Ауырып жатқанымда бір халық комиссарының орынбасары 
Мәнсейітов деген кісіге:

- Халіңіз қалай? – дегенімде,
- Дұрыс, самочувствуем, общие состоянием не плохо, - деп 

жауап берді.
Бір артист: - Сіз пошему кешегі бешірге не приходылы? – 

деді. Бір жазушы:
- Мен сізге звонит еткен едім, но почему, то Вас не оказалось 

в кабинет, - деді.
- Сіздің статьяңызды просмотрет етіп болған соң маленки 

ғана редакционная изменение жасап, печатет етеміз, - деді 
телефонмен» [1.22-б.]. Он қазақ ана тілінде сөйлесіп тұрып, 
орталарына бір орыс келсе, шамалары жеткенше орысша 
сөйлеуге тырысады. Бұл – нағыз надандық, елге, ана тіліне 
деген құрметтің жоқтығы болып саналмай ма?!

Осындай сауалдар алдымызды кес-кестеп жүргенде 
Елбасымыздың Қазақстан халқына мәлімдеген биылғы 
жолдауында (17 қаңтар, 2014 ж.) қазақ тілі мәселесі жайында 
сөз қозғағаны – көңілге медеу болып қалды: “Қазақ тілі ғылым 
мен білімнің, интернеттің тіліне айналды. Елімізде 57 орталық 
жұмыс істейді. Мыңдаған азаматтар қазақ тілін үйреніп шықты. 
Соңғы жылдың өзінде қазақ тілін ана тілім деп санайтындардың 
саны 10 пайызға көбейді. Қазақ тілін дамытуға соңғы 3 жылда 
10 млрд теңге жұмсалды. Ешкім өзгерте алмайтын бір ақиқат 
бар. Ол – қазақ тілі Мәңгілік Елдің - мәңгілік тіліне айналды. 

жетіліп келе жатқан мемлекетпіз. Дүние жүзіндегі мәдениеті 
дамыған елдерден кейін қалмауға тырысып, елімізде қарқынды 
жұмыстар жүргізілуде. Бірақ біз Ресей бодандығынан шығып, 
өз алдына егемен ел болғанымызға ширек ғасырға жуықтаса 
да, ана тілімізді қалпына келтіре алмай жатқанымыз көңілге 
қаяу салады. «Дамыған отыз елдің қатарына қосыламыз» деп 
жар салып жүріп, ғасырлар бойы талан-таражға салынып, 
бүгінгі күнге жұпыны болып, әзер жеткен тілімізді жоғалтып 
алмас па екенбіз деген сауал да көкірегімізде сайрайды. 
Болашақ ұрпақтың «Үш тұғырлы тіл» деп жүріп, ана тілін 
ұмытпасына кім кепіл? Өскелең толқын «өзге тілдің бәрін 
біліп, бірақ өз тілін құрметтемесе», елдің ертеңі – бұлдыр. 
Бұған мына мысалдарды көлденең тартсақ та жеткілікті. 
Бүгінде қала көшелеріндегі «мен мұндалап», жар салып 
тұрған орыс, ағылшын тілдеріндегі жарнамаларды, содан кейін 
ғана қылтиып, басы әзер шығып тұрған қазақша баламасын 
көреміз. Оның өзін дұрыс аударып қойса да қуанарсың. 
Қазақтың қаймағы бұзылмаған оңтүстіктегі қаламыздың үлкен 
көшелерінде ілініп тұрған мынадай жарнамаларды көргенде, 
еріксіз ызаланасыз. Бір техника дүкенінің жасаған жарнама-
сымағы екен бұл. Жоғары жағына үлкен етіп, «Меняй старое 
на новое» деп жазған, ал соның қазақша баламасын «Кәріні 
жаңаға ауыстыр» деп жазыпты. Сонда білдей бір мекемеде, 
бұл жерде «кәрі» сөзі қолданылмайтынын ешкім білмегені 
ме? Және бір киім дүкенінде «Скоро откроемся» деп жазылып, 
оның баламасын «тез ашыламыз» деп беріпті. «Балалар бесігі» 
деген жарнама да көзі ашық жанның назарынан тыс қалмасы 
анық. Бесік болған соң балаларға арналғандығы айтпаса да 
түсінікті емес пе? Қазақ тілі бай тіл, ал осындай жарнамалар 
қазақ тілін қор қылған болып саналмайды ма? Тек бұл емес, қала 
көшелерінде осы сынды, тіпті, бұдан да сорақы жарнамаларды 
көзімізбен көріп жүрміз. Көше бойындағы жарнамалар мен 
«Илиана», «Сити», «Paradise», «Мэрлин Монро», «L.da Vinchi», 
«Bellona», т.б. толып жатқан мекеме атауларындағы ағылшын 
жазуы, ағылшынша сөздерге қарап, тіпті, шет елде жүр екенмін 

Тіл мәселесін біз даудың емес, ұлттың ұйытқысы үшін 
пайдалануымыз керек”, [2] - деді Нұрсұлтан Әбішұлы. «Ана 
тілі – халық боп жасағаннан бері жан дүниеміздің айнасы, 
өсіп-өніп, түрлене беретін, мәңгі құламайтын бәйтерегі» деп 
Ж.Аймауытов айтқандай, елін, жерін сүйген әрбір азаматтың 
көкірегінде ана тіліне деген сүйіспеншілігі болуы тиіс. 
Сонда ғана жоғарыдағы олқылықтар түзелетіні – ақиқат. Сол 
олқылықтарды болдырмауға ұмтылыс жасап көрген қаншама 
ұлт жанашырлары мен қайраткерлерінің есімдерін айтпай 
кетуге болмас, әрине. Мұхтар Шаханов, Шерхан Мұртаза, 
Амангелді Айталы бастаған бір шоғырды халықтың ұмытуы 
әсте мүмкін емес! Дегенмен, бұл мәселені ең бірінші көтерген 
Бауыржан Момышұлы екендігін сөз басынан бастап айттық. 
Батыр оны хат негізінде майдан даласында жүріп жазған еді. 

Жалпы, Бауыржан Момышұлының майдан жылдары жазған 
хаттары – жай сәлемдескен, хал сұрасқан жазбалар ғана емес, 
ұлттық, қоғамдық, мемлекеттік маңызды деңгейдегі батыл 
қадамдар деуге болады. Оның отбасы мен ағай ындарына 
жазған хаттарынан бөлек, ірі әскер басшылары, мемлекет 
қайраткерлері, өзімен тұстас қаламдас тұлғалармен алысқан 
хаттары осы күнге дейін маңызын жойған жоқ. Маршал Гречко, 
генералдар Чистяков пен Голиков, мемлекет қайраткерлері 
Скворцов, Н.Оңдасынов, Ж.Шаяхметов, М.Әбдіхалықов, 
сондай-ақ, қазақтың әйгілі мемлекет және қоғам қайраткерлері 
І.Омаров, С.Мұқанов, Ғ.Мүсірепов, Ә.Нұршайықов, тағы 
басқа да тұлғалармен алысқан хаттары тарихи маңызы бар 
мемлекеттік, әлеуметтік мәселелерді қозғайды. Әсіресе, 
Мұхтар Әуезовпен жазысқан хаттар Отан соғысы кезіндегі 
қазақ әдебиеті төңірегінде болып жатқан келелі мәселелерді 
қозғап, көп нәрсені аңғартқандай. Екеуінің арасында 1942 
жылдан бастап майдан жылдары он шақты хат жазылған 
екен. Мұхтар Әуезов әйгілі «Абай жолының» бірінші кітабын 
жариялағаннан кейін қазақ зиялы қауымының арасында әр қилы 
пікір туындағаны мәлім. Негізінен, ол пікірлердің дұрысы да, 
бұрысы да болды. Сондай пікірлердің бірін майдан даласынан 

Б.Момышұлы да хат арқылы білдірген екен. М.Әуезов кітаптың 
алғашқы даналарының бірін Баукеңе арнайы жіберіп, одан 
пікір сұрайды. Кітапты оқып шыққаннан кейін аз уақыт ойын 
жинақтап алып, М.Әуезовке хат арқылы «романда кемшіліктер 
көп екен, әсіресе, Құнанбайдың бейнесін төмендетіп жіберіпсіз. 
Құнанбай қазақтың Иван Грозныйы емес пе еді? Оған не себеп 
болды?» [3]  деген пікірді Б.Момышұлы білдірген. Батырдың 
ҚКОК-нің хатшысы М.Әбдіхалықовқа жазған хаты Орталық 
Комитетті кәдімгідей әбігерге түсірген. Басшылық өзара 
ақылдаса келіп, қазақ тілін жақсарту жолдарының төңірегінде 
арнау лы қаулының жобасын дайындаған. Бірақ ол кезде қандай 
түйткілді мәселенің болсын шешілуі Кремльге байланысты 
екені белгілі. Өкінішке қарай, дайындалған қаулының 
жобасын Кремльдегі қызыл империяның өкілдері қабылдатпай 
тастаған еді... Сол жылы Бауыржан Момышұлы араға сәл ғана 
уақыт салып, әскер қатарына жаңадан алынып жатқан қазақ 
жастарының жай-күйіне алаңдаушылық білдіріп, Қазақстан КП 
Орталық Комитетіне екінші, үшінші хатын жолдайды. Оның бірі 
Нұртас Оңдасыновқа, екіншісі Жұмабай Шаяхметовке тиесілі 
болатын. Бұл хаттардың да тағдыры алғаш қы сындай аяқталды. 
Соңғысына жолданған хаттың айтары – Әбдіхалықовқа 
жіберілген хаттың мазмұнындай әлі күнге толық шешім 
таппаған өзекті мәселе. Үзінді келтірер болсақ:

«...Қысқа болу үшін мен әңгімені ұзартпай, өзімше 
қорытынды пікірлерімді ғана Сізге айтайын. Олар төмендегілер:

Кенесары мәселесіндегі біздің қатеміз ірі қате екені рас, ол 
– даусыз, сарыжамбас болып келген 30 жылдық өмірі бар қате. 
Ол қате, меніңше, жалпы қателіктердің бірі. Одан саумын деген 
қазақ интеллегентеріне мен сенбеймін. Тек «өтірікшілер мен 
қорқақтар» ғана сау болуы мүмкін.

Осы қате, шынында, большевикше ашық айтқанда, біздің 
Қазақстан Қазақстан болғалы бері, алдымен Қазақстан 
партия ұйымының қатесі және ескі, сүр болып, ысталған 
қатеміздің бірі. Одан бас тартып, мойынға алмау қайсымызға 
болса да ерлікке жатпас деймін. Ендеше, сол қатенің маңдай 

алды айыпкері – біздің Қазақстан партия ұйымының басшы 
орындары, сонда әр уақытта қызмет істеген басшы азаматтар. 
Неге десеңіз, олардың рұхсатынсыз бір де жиналыс өткен жоқ. 
Олардың рұхсатынсыз бір де кітап шыққан жоқ. Солай болса, 
жалпы жұрттың қаталасуына себепкер болған солар деген ой 
дәлелді көрінеді.

Сіз, жолдас Оңдасынов басшы қызметке кеше келген 
жоқсыздар.

Жолдас Скворцов, жолдас Круглов, тағы басқалары да 
Қазақстанда «шаруашылық» қызметіндегі коммунистер емес 
еді (олардың мына қатеден сыртта қалар моральдық праволары 
жоқ). Бұдан 5-10-15-20 жыл бұрын көрер қатені бүгін көріп, еш 
нәрсе білмегендей болып, басқаларға айбындану да батырлыққа 
жатпайды» [1. 62 б].

Майдан даласында елді жаудан азат ету жолында соғысып 
жүрген үш батыр ағамыз – Бауыржан Момышұлы, Мәлік 
Ғабдуллин және Құрманбек Сағындықов алғашында бір 
құрамада бірге соғысып, кейінірек Б.Момышұлының әскери 
қызметінің жоғарылауына байланысты болуы керек, үшеуі үш 
бөлімге бөлініп кетеді. Әйтсе де, бірін-бірі жоғалтып алмай, 
хат арқылы тығыз байланысып, көрген-білген, естігендерін 
ортаға салып, пікір алысып отырған. Олар хат арқылы елмен де 
тығыз байланысып, әсіресе, қазақ жазушылары Мұхтар Әуезов, 
Сәбит Мұқанов, Ғабит Мүсірепов, Әбділда Тәжібаевпен 
аралас-құралас адамдардай хат арқылы араласып, Қазақстан 
Жазушылар одағында болып жатқан жаңалықтармен жиі 
танысып отырған. Сол тұлғалардың ішінде «Оянған өлкесіне» 
пікір білдіріп  жолдаған хатында Бауыржан Ғабитке былай 
дейді:

«...Кітабыңыздың тіл жағы – тегіс түсінікті, кестелі, ұғымды. 
Қазақ тілінің байлығын орынды шебер пайдаланып, өрлете, 
өсіре қопарғансыз. Мен кітапты оқығанда, белді, арқасы жайлы, 
көпшікті ермен ерттелген жорғаға мінгендей, асықпастан 
жайбарақат теңселіп отырып, «Өлкеден» асқанымды бір-ақ 
сездім. Шаршағаным жоқ. Ұзақ жол жүріп шаршағаным жоқ.

Бірақ та жорғам бірнеше кібіртіктеп айныды. Бір-екі рет 
сүрінді де. Неге десем, жорғаның аяғына ұзын сөйлеп шөппен 
орайсыз, орыс сөйлемдерді қазақша өсірген «қурайлар» оқта-
текте кездесіп шідерлеген екен. Соларды отасаңыз қайтеді, 
Ғабеке. Жалпы айтқанда, тілің жақсы, оған қазақ түсінеді. 
Қазақтан шыққан министрлер мен милиционерлер түсінбейді...» 
[4. 107-б.].

Б.Момышұлы бұл хатта да қозғауға тұрарлық мәселе көтеріп 
отыр. Мүсіреповке ескертуінің  ар жағында туған ана тіліміздің 
жайы-күйі, қазақ шенділерінің өз тілін толық түсінбейтіндігі 
хат жүзінде сыр болып тізіліп тұр. Жалпы, жоғарыда айтып 
өткендей, Бауыржан Момышұлының хаттары жай жазбалар 
емес, дәлелді факт, маңызды құжат. Осынау маңызды құжат 
кешегі күннің бұлтартпас шындығы ретінде құнды және 
зерттеу жұмысына сұранып тұр. Себебі, бұл хаттар – бүгінгі 
қазақ қоғамына қажетті мұра. 

Резюме
В этой статье рассматриваются фронтовые письма 

Б.Момышулы. 
На сегодняшний день оцениваются смысл, тема, важные 

вопросы в его письмах.
Summary

This article the front letters B.Momyshuly. Is estimated to be the 
meaning, theme, important questions in his letters.

нашақорлыққа бой ұрғандары күннен-күнге артуда. 
Қыздарымыздың көбісі алданып, абырой-беделінің түсіп 
кетуі, зорланған қыздардың көбеюі, тастанды балалар, 
аяғы ауыр болып тұрмысқа шығып жатуы, жасанды түсікке 
барып жатқандығы – бәрімізге белгілі жайт. Халқымыздың 
арасында елдің көркі болар қыздарымыз елдің ұятына 
айналып бара жатқандай. Қыз балаға кездесіп қалатын 
осындай келеңсіз жайттар қызға берілетін отбасылық 
тәрбиенің жеткіліксіздігімен, отбасы, мектеп, қоғамдық 
ұйымдардың арасында қыз бала тәрбиесінде жүйелі 
бірлескен іс-әрекеттерінің жоқтығында. Осы тұста мектеп 
пен отбасы бірлескен жұмыстарын жетілдіру арқылы ұл, қыз 
тәрбиесіне жете көңіл бөлу қажет. 

2011 жылдың 1 қаңтарындағы статистикалық 
мәліметке жүгінер болсақ, бүгінге дейін Қазақстан 
Республикасы бойынша 38386 бала жетім және ата-
анасының қамқорлығынан айырылған, соның ішінде 14052-
сі қыз балалары екен. 

Бүгінгі күні біз ұлттық тәрбие дәстүрлерін жаңғыртамыз 
деп жүргенімізде, өскелең ұрпақтың ұлттық дәстүрден 
алшақтауы барған сайын отбасы тәрбиесін жұтаңдатпақ. 
Оның үстіне қалыпты отбасындағы тәрбие де көпшілікті 
алаңдатарлықтай жағдайда. Нақтылап айтқанда, 
отбасыларындағы ажырасу саны жыл өткен сайын 
азаймай отыр,  2008 жылғы көрсеткіш бойынша 135280 
адам үйленіп, оның 35852-сі ажырасқан (26,5%). Сонымен 
қатар,  7530 кәмелетке толмаған бала қаңғыбас атанып, 
үйінен кетіп қалған. Жасөспірімдер арасында жүйке 
ауруларына шалдығып, өз-өзіне қол жұмсау артып барады, 
бір ғана Оңтүстік Қазақстан облысының өзінде 2010 
жылдың өзінде 10 бала өмірден озған. Мұндай көрсеткіштер 
ұрпақ тәрбиесі мен жағдайының көңіл көншітерлік емес 
екенін көрсетеді

Сағира ОСПАНХАНОВА,
Шымкент университетінің 

магистранты.

ЖАһАНДАНУ  ЖАҒДАЙЫНДАҒЫ 
ҚЫЗ БАЛА ТӘРБИЕСІНІҢ өЗЕКТІ 

МӘСЕЛЕЛЕРІ

Қазіргі ақпараттандыру, жаһандану дәуірінде қоғам 
субъектілері арасындағы өзара қарым-қатынас ақпараттық 
ағымдар мен ресурстар арқылы жүзеге асады. Мұндай 
жағдай адамзаттың біртұтас ақпарат және коммуникациялар 
кеңістігінде жан-жақты бірігуі сияқты тиімділікпен бірге 
балалар тәрбиесінде түрлі жағымсыз, келеңсіз жағдайлардың 
орын алуына да себеп болуда. Интернет ресурстарының 
ұятты тақырыптардағы мәселелер мен бейне клиптарды  
ешбір шектеусіз, кез келген сайттарға орналастырулары, 
телеарналардағы шет елдің арсыздықпен азғындыққа 
шақыратын көркем фильмдері, порнографиялық журналдар, 
т.б қол жетімділігі  рухани-адамгершілік құндылықтардың 
құнсыздануына септігін тигізуде. 

Қоғамның бүгінгі дамуында біз еуропалық бағытты 
ұстанып, зайырлы мемлекет болдық деп табиғатымызға 
тән шығыстық тәрбие дәстүрлерін ұстанудың орынына 
табиғатымызға жат батыс мәдениетіне бағдарланып 
жатырмыз. Осындай факторлар мен ғаламдану 
жағдайларының әсері болса керек, ілгеріде ұл балалар бір-
бірімен төбелесіп жаға жыртысса, енді қыз балаларымыз 
да бір-бірімен төбелесіп, ақша талап ететін, денелерін 
жалаңаштап темекімен күйдіріп, оны интернет ресурстарына 
орналастыруға дейін барып жатқан жағдайлар орын 
алып жатыр. Қыздарымыздың арасында  темекі тартып, 

Осы тұрғыдан алғанда жас ұрпаққа, соның ішінде қыз 
баласына  ұлттық тәрбие беруді қолға алу мәселесі бүгінгі 
өзгермелі қоғамдағы өзекті мәселелердің бірі деп атауға 
болады. Еліміздің жаһандық даму талаптарын ескерумен 
қатар ұлттық құндылықтар негізінде ұрпақ тәрбиесін 
қалыптастыруды қатар іске асыру қажет.

Қазақстанның тәуелсіз мемлекет мәртебесіне 
ие болуымен қатар, Қазақстан Республикасының 
Конституциясы, Қазақстан Республикасының білім беру 
туралы Заңы, Қазақстан Республикасының әлеуметтік-
мәдени дамуының тұжырымдамасы, Қазақстан 
Республикасының азаматтарының денсаулығын сақтау 
туралы тұжырымдамалары мен бағдарламаларының 
қабылдануы келер ұрпақтың болашағын жақсартудың, оның 
педагогикалық-психологиялық негіздерін талапқа сай елеулі 
орнықтырылуын айқындауды талап етеді.

Қазақстан Республикасының «Білім туралы» заңында 
білім беру жүйесінің басты міндеті ғылым және тәжірибе 
жетістіктерімен қатар ұлттық рух пен жалпы адамзаттық 
құндылықтар негізінде жеке адамды қалыптастырып 
дамытуға жағдай жасау қажеттілігі айтылған [1].

Бүгінгі күнде қыз балаларымыздың арасында «хиджаб» 
киген қыздарымызды көптеп  кездестіреміз.    Негізен 
«хиджаб» - араб сөзі. Жамылғы, орамал, бас киім  деген 
мағынаны білдіреді. «Хиджаб»- бас киім,  «жилбаб»- ұзын 
етекті кең көйлек, «чадра»- желбегей жамылғы ұғымдарын 
білдіреді. Ал, никаб – бетті  тұмшалағыш. Бұлардың барлығы 
– араб, парсының дәстүрлі киімдері. Сондай-ақ, әурет жерден 
саналатын кіндікті ашып журу, қыз бала бойындағы ар-
намыс сияқты құнды сезімдер  азайып, ашық-шашық киіну – 
сәнге ілесу - жаһандану жағдайында дәстүрге айналып бара 
жатқандай. 

Қазақ халқы қашанда қыз бала тәрбиесіне ерекше 
көңіл бөлген. Қыз балаға  «Қыздың  жолы – жіңішке», 
«Қыз қылығымен сүйкімді» деп оларды жастайынан 
мейірімділікке, инабаттылыққа, биязылыққа, ізеттілікке, 
ілтипаттылыққа тәрбиелеген. Сонымен қатар, қыз баласын 
үлкенді сыйлауға, жасы үлкен адамның, әсіресе, ер 
адамның алдынан кесіп өтпеуге, үлкендерге жол беріп, 
әдептілік білдіруге тәрбиелеген. «Қызға – қырық үйден 
тыю»  деген сөз қызды өсіріп тәрбиелеудің  аса күрделілігін,  
жауапкершілігін білдірген. Бұрынғы заманда қыз баланы 
ата-аналары, жеңгелері, әжелері мен жанашырлары қызды 
көзден таса қылмаған, қазіргідей тым еркін жібермеген, әдеп 
жолынан аттаттырмаған. 

Осы орайда Елбасы Н.Ә.Назарбаев 1997 жылғы «Барлық 
Қазақстандықтардың өсіп-өркендеуі, қауіпсіздігі және 
әл-ауқатының артуы» деген Қазақстан халқына жасаған 
жолдауында: «Егер біз адамгершілігі жоғары қоғам 
болғымыз келсе, жұбайлардың бір-бірінің алдындағы, 
ең бастысы –балаларының алдындағы жауапкершілігін 
күшейтуге тиіспіз», – деп атап көрсеткен болатын [2]. 
Қазақстан Республикасының Президенті Жарлығымен 
Президент жанындағы отбасы, әйелдер және демографиялық 
саясат проблемалары жөніндегі арнайы кеңес құрылды. 
Бұл әрекеттердің барлығы тәрбие мәселесінің өзектілігін 
арттырып, оны мемлекеттік деңгейде жүзеге асыру 
қажеттілігін білдіреді.

Қыз баласын парасаттылық, имандылық, нәзіктік, 
ақылдылық, іскерлік, адамгершілік тұрғыдан тәрбиелеу 
мәселесін С.Қалиев, С.Ұзақбаева, білім мен тәрбиелеу 
жағдайларын, кеңес үкіметі орнағаннан кейінгі мән-
мағынасын, жай-жапсарын педагог ғалымдар Қ.Сәдуақасова, 
М.Қозғамбаева, К.Құнантаева, Қ.Бөлеев, т.б. зерттеген. 

Ғалым Ә.А.Қалыбекованың пікірінше: «Бізде ұзақ уақыт 
балалардың басты тәрбиешісі – мектеп, ал отбасы – оның 
көмекшісі және одақтасы деген пікір сақталып келді. Бірақ 
өмірлік тәжірибе тұлғаның басты тәрбиешісі – отбасы 
екенін дәлелдеді. Әр баланың тұлға ретіндегі қайталанбас 
қасиеттері жанұяда қалыптасады. Осыдан барып келесі 
маңызды қорытынды шығады: ата-ананың педагогикалық 
білімдері мен дағдылары мектеп педагогтарынан еш кем 
болмауы тиіс»[3].

Педагог ғалым Қалипа Әтемова Қазақ отбасы тәрбиесі 
мәселелерін зерттеп: бүгінгі отбасы тәрбиесі мазмұны 
мен технологиясын ұлттық бағытта жетілдіру жолдарын 
қарастырумен, отбасы тәрбиесін ұйымдастырудың бір 
жүйеге келтірілген механизмдерін жасау қажеттілігін 
айтады[4]. Қыз баланы тәрбиелеуде жүйелі пікірлер әр 
дәуірде де қоғам ағартушыларының еңбектерінде келелі 
орын алып отырған. Бірақ ұлттық мектептерде қыз бала 
тәрбиесін жүйелі педагогикалық білімге негізделген 
отбасылық тәрбиесіз жүзеге асыру мүмкін емес.  Яғни, ең 
алдымен, мектепте қыз бала  тәрбиесін теориялық тұрғыда 
терең этникалық біліммен ұштастыруды қажет етеді. Қазіргі 
кездегі мектептің дамуы  мұғалімдердің кәсіби қалыптасуы 
төңірегіндегі мәселелерді зерттеумен анықталады.

Жоғарыдағы зерттеулер мен айтылған пікірлерді 
қорытындылай отырып, қыз бала тәрбиесін жетілдірудің 
төмендегідей жолдарын ұсынуға болады:

- үздіксіз білім беру мекемелерінің барлығында қыз 
бала тәрбиесіне ерекше көңіл бөлу: арнайы бағдарламалар 
жасау, сондай-ақ жастар қоғамдық ұйымдарында қыз бала 
тәрбиесіне тиісті  бағдарламалар  жасау;  

- халық педагогикасындағы қыз бала тәрбиесінің 
дәстүрлерін жаңа заман талаптарымен үйлестіру; 

- мектептерде ата-аналарға қыз бала тәрбиесін 
ұйымдастыру бойынша кеңес беретін дөңгелек үстелдар 
ұйымдастыру;

- барлық жоғары оқу орындарының оқу жоспарының 
таңдау компонентіне «Отбасы педагогикасы» пәнін ендіру;

- бұқаралық ақпарат құралдары арқылы (теледидар, 
радио, газет, журнал және т.б.) отбасы тәрбиесін, ұлттық 
дәстүрді жетілдіруді мақсат еткен бағдарламалар, сұхбаттар 
мен кездесулерді жиі насихаттау арқылы қоғамдық пікір 
қалыптастыруға қол жеткізу.

Резюме
В статье рассматриваются вопросы воспитания девушек 

воспитания.

Summary
In article consider questions of education of girls in modern 

society  and ways and methods of their education reveal.

